
ᑐᓴᒐᒃᓴᖅ ᐅᐱᓐᓇᖅᑐᖅ  ᒥᓂᔅᑕ ᑕᐃᕕᑎ ᔪᐊᓇᓯᒥᑦ 

 

ᒥᓂᔅᑕᕆᔭᐅᓪᓗᖓ ᓄᓇᓕᓐᓄᑦ ᒐᕙᒪᓄᓪᓗ ᐱᔨᑦᑎᕋᖅᑎᒃᑯᓐᓄᑦ, 
ᖁᕕᐊᓱᑉᐳᖓ ᓴᖅᑭᖅᑎᑦᑕᕆᐊᒃᓴᖅ ᓄᓇᕗᒻᒥ ᖃᑦᑎᕆᔩᑦ ᐊᖓᔪᖅᑳᖓᑕ 
2021 ᐊᕐᕌᒍᑕᒫᑦ ᐅᓂᒃᑳᓕᐊᖓᖕᓂᒃ. 

ᓄᓇᕗᒻᒥ ᐊᖏᔪᖅᖄᖅ ᖃᑦᑎᕆᔨᓄᑦ ᐊᓪᓚᕝᕕᖓ ᐃᑯᐊᓪᓚᒃᑐᓂᑦ 
ᐊᑦᑕᕐᓇᖅᑐᖃᙱᑎᑦᑎᓇᓱᐊᓲᖅ ᐊᒻᒪᓗ ᐃᑲᔪᖅᑐᖅ ᐱᕈᐃᑎᑦᑎᓂᕐᒧᑦ 
ᐃᓂᓕᐅᕆᓂᕐᒥᒃ ᓄᓇᓕᖕᒦᖓᔪᒃᑯᑦ.  ᓄᓇᕗᒻᒥ ᐊᖏᔪᖅᖄᖅ ᖃᑦᑎᕆᔨᓄᑦ 
ᐊᓪᓚᕝᕕᖓ ᖃᑦᑎᕆᔨᓂᒃ ᐊᔪᕈᖕᓃᖅᓴᐃᓲᑦ, ᐊᑐᖅᑕᐅᔪᓂᒃ 
ᐱᖃᖅᑎᑦᑎᓪᓗᑎᒃ, ᐊᒻᒪᓗ ᐊᑐᖅᑕᐅᕙᑦᑐᓂᒃ ᐅᐸᓗᐊᑦᑎᐊᕐᓂᐊᕐᓗᑎᒃ 
ᐃᑯᐊᓪᓚᒃᑐᖃᓕᖅᐸᑦ ᑐᐊᕕᓇᖅᑐᓄᑦ. ᐱᖁᑏᑦ ᐊᒻᒪᓗ ᐃᑯᐊᓪᓚᒃᑐᓄᑦ 
ᓄᓇᓯᐅᑏᑦ ᓄᑖᙳᖅᑎᖅᑕᐅᔪᑦ ᐊᒻᒪᓗ ᐃᓇᖏᖅᑕᐅᓪᓗᑎᒃ 
ᐱᔭᕆᐊᖃᖅᐸᑕ ᐊᒻᒪᓗ ᓄᓇᕗᒻᒥ ᐊᖏᔪᖅᖄᖅ ᖃᑦᑎᕆᔨᓄᑦ ᐊᓪᓚᕝᕕᖓ 
ᐃᑲᔪᐃᓐᓇᕐᓂᐊᖅᑐᖅ ᓄᓇᓕᖕᓂᑦ ᐃᑯᐊᓪᓚᒃᑐᖃᖅᑕᐃᓕᓂᕐᒧᑦ 
ᐃᓕᓴᐃᓂᕐᒥᒃ. 

ᐃᑭᑦᑕᐃᓕᒪᑎᑦᑎᓂᖅ ᐊᒻᒪᓗ ᐃᑯᐊᓪᓚᓗᐊᕐᔭᐃᑎᑦᑎᓂᖅ ᐱᒻᒪᕆᐅᕗᖅ 
ᐃᓅᒍᓐᓃᖅᑐᖃᖅᑕᐃᓕᖁᓪᓗᒍ, ᐋᓐᓂᖅᑐᖃᖁᓇᒍ ᐊᒻᒪᓗ 
ᓱᕋᑦᑐᖃᖁᓇᒍ ᓄᓇᓕᖁᑎᑦᑎᓐᓂ. ᑕᒪᒃᑯᐊ ᐊᓯᐅᔨᔭᐅᓲᑦ 
ᐅᖁᒪᐃᓪᓕᑎᑦᑎᓲᖑᖕᒪᑕ ᓄᓇᓕᐅᔪᓂᑦ, ᐃᓚᒌᓂᑦ, ᐊᒻᒪᓗ ᒐᕙᒪᒃᑯᓐᓂ, 

ᐊᒻᒪᓗ ᑕᐃᒪᐃᑦᑕᐃᓕᒪᑎᑕᐅᒍᓐᓇᓲᖑᕙᒃᑲᓗᐊᖅᑐᑎᑦ. ᐃᖅᖃᓇᐃᔭᖅᑐᒍᑦ ᐊᔪᕈᓐᓃᖅᓴᕈᒪᓪᓗᒋᑦ ᖃᑦᑎᕆᔩᑦ, ᐊᑐᖅᑕᐅᔪᓂᒃ, ᐊᒻᒪᓗ 
ᑮᓇᐅᔭᖃᖅᑎᑦᑎᔪᓂᒃ ᐅᐸᓗᐊᑦᑎᐊᕐᓂᐊᕐᓗᑎᒃ ᐃᑯᐊᓪᓚᒃᑐᖃᓕᖅᐸᑦ ᑐᐊᕕᓇᖅᑐᓄᑦ. ᑭᑐᑐᐃᓐᓇᓂᑦ ᖃᐅᔨᒪᑎᑦᑎᓗᓂ ᐊᒻᒪᓗ 
ᐃᓕᓴᒐᒃᓴᓄᑦ ᐱᒻᒪᕆᐅᔪᑦ ᓄᓇᕗᒻᒥᐅᑕᐃᑦ ᐊᑐᖅᑐᓂᒃ ᐅᔾᔨᖅᑐᕈᑎᖃᕐᓂᐊᕐᓗᑎᒃ ᐃᑯᐊᓪᓚᒃᑕᐃᓕᓂᖃᖅᑎᑦᑎᓂᐊᕐᓗᑎᒃ ᐊᖏᕐᕋᖏᓐᓂᑦ, 
ᐃᓕᓴᕐᕕᖕᓂᑦ, ᐊᒻᒪᓗ ᐃᖅᖃᓇᐃᔭᕐᕕᖏᓐᓂᑦ. 

ᐊᑐᖅᐸᑦᑕᖏᑦ ᖃᑦᑎᕆᔨᑦᑕ ᐅᑭᐅᖅ ᖄᖏᖅᑐᒥᑦ ᐊᒃᓱᕈᓐᓇᓚᐅᖅᑐᒥᑦ ᓄᕙᒡᔪᐊᕐᓇᒧᑦ ᐱᔪᓂᒃ, ᐱᔨᑦᑎᕋᐃᖏᓐᓇᕐᓂᖓᑦ ᓄᓇᓕᑦᑎᓐᓄᑦ, 
ᐱᔪᒪᓂᕆᒻᒪᔾᔪᒃ ᓄᓇᕗᒻᒥᐅᑕᐃᑦ ᐊᑦᑕᕐᓇᖅᑐᖃᙱᑎᓪᓗᒋᑦ, ᓇᑯᕐᒦᕈᒪᔪᖓ ᑕᒪᐃᓐᓂᒃ ᖃᑦᑎᕆᔨᓂᒃ ᐊᒻᒪᓗ ᓯᕗᓪᓕᐅᓪᓗᑎᒃ ᐅᐸᓗᐊᓲᓂᒃ, 
ᐱᔨᑦᑎᕋᐃᓂᖏᓐᓄᑦ, ᐱᔪᒪᓂᖃᕐᓂᖏᓐᓄᑦ, ᐊᒻᒪᓗ ᓴᙱᓂᖏᓐᓄᑦ. 

 

  

ᐅᐱᓐᓇᖅᑐᖅ ᑕᐃᕕᑎ ᔪᐊᓇᓯ 
ᒥᓂᔅᑕ, ᓄᓇᓕᖕᓄᑦ ᒐᕙᒪᓄᓪᓗ ᐱᔨᑦᑎᖅᑎᒃᑯᑦ 

ᖃᑦᑎᕆᔩᑦ ᖃᖓᔪᖅᑳᖓᑕ ᐅᖃᐅᓯᒃᓴᖏᑦ 
 

ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊ 2021−ᒥ ᐊᕐᕌᒍᑕᒫᑦ 
ᐅᓂᒃᑳᓕᐊᖏᑦ ᐃᑭᑦᑐᒥᓂᐅᔪᓄᑦ ᑭᒡᓕᓯᓂᐊᕈᑎᖃᐅᖅᐳᑦ ᓄᓇᕗᒻᒥᐅᑕᐅᔪᓄᑦ 
ᐊᒻᒪᓗ ᓄᑖᕈᕆᐊᖅᓯᒪᔪᓂᑦ ᑐᑭᓯᒋᐊᕈᑎᓖᑦ ᓄᓇᕗᒻᒥ ᐃᑭᑦᑕᐃᓕᒪᓂᕐᒧᑦ 
ᓴᐳᒻᒥᐅᓯᖅᑕᐅᓂᖏᖕᓄᑦ ᖃᓄᖅᑑᕈᑎᖃᖅᑐᓂ. ᑭᒡᓕᓯᓂᐊᖅᑕᐅᓯᒪᔪᑦ ᓲᕐᓗᒃ 
ᓇᓚᐅᒃᑖᖅᑕᐅᓯᒪᓂᖏᑦ ᐃᑭᑦᑐᒥᓂᐅᔪᑦ ᐊᓯᐅᔭᐅᓯᒪᓕᖅᑐᑦ 
ᓱᕋᑦᑐᒥᓂᐅᓂᖏᖕᓄᑦ ᐊᒻᒪᓗ ᐊᑭᖏᑦ ᐊᓯᐅᔨᔭᐅᔪᓐᓇᖅᑐᑦ ᐊᒥᓲᓂᖏᑦ 
ᖃᑦᑎᕌᖅᑐᑎᑦ ᐊᑐᖅᑕᐅᓲᑦ ᐊᔾᔨᒌᙱᓐᓂᖏᑦ ᐅᐊᑦᑎᐊᕈᕐᓂᓴᐃᑦ 
ᖃᓄᐃᓕᐅᕈᑕᐅᖃᑦᑕᖅᓯᒪᓂᑯᑦ ᖃᐅᔨᓵᖑᓲᖑᓪᓗᑎᑦ ᐃᑭᑦᑕᐃᓕᒪᑎᑦᑎᓂᕐᒧᑦ 
ᐊᓯᐅᔨᔭᐅᕐᔭᐃᖁᓪᓗᒋᑦ ᐊᒻᒪᓗ ᑐᑭᒧᐊᑦᑎᑦᑎᒍᑕᐅᓲᑦ 
ᐃᑭᑦᑕᐃᓕᒪᓂᕐᒨᖔᔪᓂᑦ ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ 
ᐃᓕᓐᓂᐊᖅᑎᑕᐅᓂᖏᖕᓄᑦ ᐱᓕᕆᐊᓕᐅᕈᑕᐅᓲᑦ ᐃᑲᔪᓲᖑᖕᒪᑕ ᑲᒪᒋᔭᐅᓗᑎᑦ 
ᐃᑭᑦᑕᐃᓕᒪᓂᕐᒧᑦ ᐊᑦᑕᓇᖅᑕᐃᓕᒪᖁᓪᓗᒋᑦ ᐱᔾᔪᑕᐅᓲᑦ.  

ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊ ᐃᑲᔪᓲᖅ 
ᐊᑦᑕᓇᙱᑦᑐᒦᑎᑦᑎᖁᓪᓗᒋᑦ ᓄᓇᕗᒻᒥᐅᑕᓕᒫᕐᓂᑦ ᖃᑦᑎᕆᔩᑦ 
ᐱᓕᒻᒪᒃᓴᖅᑎᑕᐅᕙᑦᑐᑎᑦ, ᐃᑭᑦᑐᒥᓃᓪᓗ ᖃᐅᔨᓴᖅᑕᐅᕙᑦᑐᑎᑦ, ᐃᑭᑦᑕᐃᓕᒪᓂᕐᒧᑦ ᐃᓅᓯᕐᒧᑦ ᐊᑦᑕᓇᖅᑕᐃᓕᒪᓕᖁᓪᓗᒋᑦ 
ᖃᐅᔨᓴᖅᐸᑦᑐᑎᑦ, ᐃᓄᐃᑦ ᑭᒃᑯᑐᐃᓐᓇᐃᑦ ᐃᓕᓐᓂᐊᖅᑎᑕᐅᓲᑦ ᐃᑭᑦᑕᐃᓕᒪᓂᕐᒨᖓᔪᓂᑦ, ᐊᒻᒪᓗ ᓴᓇᔭᐅᔪᒃᓴᑦ 
ᐸᕐᓇᐅᑎᒋᔭᐅᓯᒪᓂᖏᖕᓂᑦ ᕿᒥᕐᕈᓇᒃᐸᑦᑐᑎᑦ. ᑮᓇᐅᔭᖃᖅᑎᑕᐅᓲᑦ ᓂᐅᕕᖁᓪᓗᒋᑦ ᐋᖅᑭᐅᒪᑎᑕᐅᖁᓪᓗᒋᓪᓗ 
ᐊᑐᖅᑕᐅᔭᕆᐊᖃᓪᓚᕆᑦᑐᑦ ᐱᒻᒪᕇᑦ ᓱᓇᒃᑯᑖᑦ ᐊᒻᒪᓗ ᑭᓱᑐᐃᓐᓇᐃᑦ ᕼᐊᒻᓚᑦᑕ ᓄᓇᓕᐸᐅᔭᑦᑕᓗ ᖃᑦᑎᕆᔨᒃᑯᖏᖕᓄᑦ. 

ᐃᑯᐊᓛᖅᑐᓕᕆᓂᖅ ᐊᒻᒪᓗ ᐃᑯᐊᓪᓚᒃᑐᖃᖅᑕᐃᓕᑎᑦᑎᓂᖅ ᓯᕗᓪᓕᖅᐸᐅᑎᔭᐅᖏᓐᓇᖅᑐᖅ ᓄᓇᓕᖕᒥᑦ ᖃᑦᑎᕆᔨᒃᑯᓐᓄᑦ ᓄᓇᕗᒻᒥᑦ. 
ᖃᑦᑎᕆᔩᑦ ᐱᒻᒪᕆᐅᔪᑦ ᐃᖅᖃᓇᐃᔮᖏᓐᓂᑦ ᓄᓇᓕᖏᑦ ᐊᑦᑕᕐᓇᖅᑐᖃᙱᑎᓪᓗᒋᑦ ᐱᔪᓐᓇᕐᓂᓕᒫᒃᑯᑦ, ᑭᓯᐊᓂ ᑕᒪᑦᑕ ᐱᔭᒃᓴᐅᑎᖃᕐᓂᕐᒥᒃ 
ᐱᖃᖅᑐᒍᑦ ᐃᑲᔪᕐᓗᒋᑦ ᐱᓇᓱᐊᖅᑕᖏᓐᓂᒃ. 

ᐱᓕᕆᐊᖃᐃᓐᓇᕐᓂᐊᕐᓂᕋᖅᓯᒪᕗᒍᑦ ᐃᑭᑦᑕᐃᓕᒪᑎᑦᑎᖃᑦᑕᓂᖅᓴᐅᖃᑦᑕᕐᓗᑕ ᑲᒪᒋᔭᖃᕐᓂᖅᓴᐅᓗᑕᓗ ᐃᓅᒍᓐᓃᖅᑕᐃᓕᒪᑎᑦᑎᓂᕐᒥᒃ, 
ᐋᓐᓂᖅᑕᐃᓕᒪᑎᑦᑎᖃᑦᑕᕐᓗᑕ ᐊᒻᒪᓗ ᐱᖁᑎᖏᔭᐅᔪᑦ ᐊᓯᐅᔭᐅᔾᔭᕐᓗᒋᑦ ᐃᑭᑦᑐᖃᖅᑐᒥᓂᐅᓐᓂᖅᐸᑦ. 

ᐊᐱᕆᕙᒃᑲ ᓄᓇᕗᒻᒥᐅᑕᓕᒫᑦ ᐃᑭᑦᑕᐃᓕᒪᓂᑎᑦᑎᖃᑦᑕᐃᓐᓇᕐᓗᑎᑦ ᓄᓇᓕᖏᖕᓂ. ᑕᒪᓐᓇ ᐃᑲᔪᕐᓂᐊᖅᐳᖅ ᐃᑭᑦᑐᖃᖅᑕᐃᓕᒪᔪᖃᕐᓗᓂ 
ᐊᒻᒪᓗ ᐃᓅᓯᕐᒥᒃ ᐊᑦᑕᕐᓇᕈᑕᐅᔪᓐᓇᖅᑐᑦ ᐊᑦᑕᓇᖅᑐᒨᖅᑎᑦᑎᑦᑕᐃᓕᒪᒍᑕᐅᔪᓐᓇᓕᕐᓗᑎᑦ ᓄᓇᕗᒻᒥᐅᑕᓕᒫᖑᔪᓄᑦ.  

 

  

ᑎᐊᑦ ᑯᓘᑐᕐ, CD, CFEI 
ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦ  

ᓄᕙᒡᔪᐊᕐᓇᖅ-19−ᒧᑦ ᐊᐅᓚᑦᑎᓂᕐᒧᑦ ᐊᑦᑐᖅᑕᐅᓯᒪᓂᖃᓗᐊᕈᑎᒋᓯᒪᔭᖏᑦ 
ᓄᕙᒡᔪᐊᕐᓇᖅ-19 ᓄᓇᕐᔪᐊᕐᒥ ᐊᐃᑦᑑᑖᓘᖃᑦᑕᖅᓯᒪᓂᖓ ᐊᒃᓱᒻᒪᕆᐊᓗᒃ ᐃᓄᖕᓂᑦ ᐊᒻᒪᓗ ᑮᓇᐅᔭᖅᑎᒍᑦ ᐊᑦᑐᐃᓂᖃᖅᓯᒪᓕᕐᒪᑦ 
ᓄᓇᕐᔪᐊᓕᒫᕐᒥ. 2021-ᓕᒫᒥᑦ, ᓄᕙᒡᔪᐊᕐᓇᖅ-19 ᐃᓱᒪᒃᓴᖅᓯᐅᕈᑕᐅᓯᒪᔪᒃᑯᑦ, ᓄᓇᕗᒻᒥ ᐊᖏᔪᖅᖄᖅ ᖃᑦᑎᕆᔨᓄᑦ ᐊᓪᓚᕝᕕᖓ 
ᐱᔨᑦᑎᕋᐃᖃᑦᑕᐃᓐᓇᖅᓯᒪᔪᖅ ᓲᕐᓗ: ᐱᒻᒪᕆᐅᔪᑦ ᐃᑯᐊᓪᓚᖕᓂᕐᒧᑦ ᐊᒻᒪᓗ ᐃᓅᓯᕐᒧᑦ ᐊᑦᑕᕐᓇᖅᑐᖃᙱᒃᑲᓗᐊᕐᓂᖏᓐᓄᑦ ᕿᒥᕐᕈᓃᑦ, 
ᐃᑯᐊᓪᓚᒃᑐᓂᒃ ᖃᐅᔨᓴᐃᓃᑦ, ᐊᒻᒪᓗ ᖃᑦᑎᕆᔩᑦ ᐊᔪᕈᓐᓂᖅᓴᑦᑕᐅᓂᖏᑦ. ᐊᐃᑦᑐᐃᔪᐊᓘᖃᑦᑕᕐᓂᖏᑦ ᖃᓂᒪᓐᓇᒥᒃ ᐊᑦᑐᐃᓂᖃᖅᓯᒪᔪᖅ 
ᐱᔨᑦᑎᕋᕈᑎᒋᓲᖏᖕᓂ ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊᓂ; ᓯᕗᓪᓕᖅᐹᖑᑎᑕᐅᓇᓱᐊᖃᑦᑕᓚᐅᖅᐳᖅ 
ᖃᐅᔨᒪᑦᑎᐊᕋᓱᐊᖅᑐᑎᑦ ᐊᑦᑕᓇᖅᑕᐃᓕᒪᓂᖏᑦ ᓄᓇᕗᒻᒥᐅᑕᐅᔪᑦ.  ᐆᑦᑑᑎᒋᓪᓗᒍ, ᐃᑭᑦᑕᐃᓕᒪᓂᕐᒧᑦ ᐊᒻᒪᓗ ᐃᓅᓰᑦ 
ᐊᓯᐅᔨᔭᐅᕐᔭᐃᖅᓯᒪᒐᓗᐊᕐᒪᖔᑕ ᖃᐅᔨᓴᖅᑐᖃᖃᑦᑕᖅᑐᑎᑦ ᐱᓕᕆᐊᖃᕐᓂᖅᓴᐅᓪᓗᑎᑦ ᐱᕐᔪᐊᓂᑦ ᐱᖁᑎᓂᑦ ᐊᒻᒪᓗ ᐃᒡᓗᕐᔪᐊᑦ 
ᒪᑐᐃᖓᐃᓐᓇᖅᑎᑕᐅᖁᓪᓗᒋᑦ ᐃᓄᐃᑦ ᑭᒃᑯᑐᐃᓐᓇᐃᑦ ᐱᔨᑦᑎᖅᑕᐅᖏᓐᓇᕐᓂᐊᕐᒪᑕ ᐊᐃᑦᑐᐃᔪᐊᓘᖃᑦᑕᑎᓪᓗᒋᑦ ᖃᓂᒪᓐᓇᒥ. 
ᐸᕐᓇᐅᑎᓕᐅᖏᓐᓇᕐᓂᐊᖅᐳᒍᑦ ᓯᕗᓪᓕᐅᔾᔭᐅᓂᐊᕐᓗᓂ 2021-ᒨᖅᐸᓪᓕᐊᓕᖅᑎᓪᓗᑕ. 

ᐱᓕᒻᒪᒃᓴᕐᓂᖅ, ᖃᐅᔨᓴᕐᓂᖅ, ᐊᒻᒪᓗ ᖃᐅᔨᓴᕐᓂᖅ ᑕᒪᒃᑯᐊ ᐱᔭᕇᖅᑕᐅᕙᓚᐅᖅᐳᑦ ᖃᐅᔨᒪᓇᑦᑎᐊᖁᓪᓗᒋᑦ ᐃᖅᑲᓇᐃᔭᖅᑐᓕᒫᑦ 
ᐊᑦᑕᓇᖅᑕᐃᓕᒪᓂᕐᒧᑦ ᑐᑭᒧᐊᕈᑎᖏᑦ ᓇᓗᓇᐃᔭᖅᑕᐅᓯᒪᔪᑦ ᒪᓕᑦᑕᐅᖏᓐᓇᕐᓂᐊᕐᒪᑕ ᓄᕙᒡᔪᐊᕐᓇᖅ-19 
ᐊᐃᑦᑐᐃᑦᑕᐃᓕᒪᒍᑕᐅᔾᔪᑎᖏᑦ ᐊᑐᓕᖅᑎᑕᐅᑎᓪᓗᑎᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ ᑎᖏᑦ. 

2.0 ᓇᓗᓇᐃᔭᖅᓯᒪᓂᖏᑦ ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊ  
ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊ ᐊᐅᓚᓂᖃᓲᖅ ᐱᔪᓐᓇᐅᑎᖃᖅᑎᑕᐅᓪᓗᓂ ᑕᐃᑲᓂ ᐃᑭᑦᑕᐃᓕᒪᑎᑦᑎᓂᕐᒧᑦ 
ᐊᑦᑕᓇᕐᔭᐃᖅᓯᒪᑎᑕᐅᓗᑎᑦ ᐱᖁᔭᖓᒍᑦ. ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊ ᐱᓇᓱᐊᒐᖓᑦ ᐊᔪᙱᓐᓂᕐᒥᖕᓂᒃ 
ᐊᑐᓕᖅᑎᑦᑎᓂᖃᕆᐊᓕᒃ, ᓯᕗᓕᖅᑎᐅᓗᓂ, ᑐᑭᒧᐊᑦᑎᑦᑎᓗᓂᓗ ᐃᓄᐃᑦ ᐱᖁᑏᓪᓗ ᐊᓯᐅᔨᕐᔭᐃᕐᓗᒋᑦ, ᐊᒻᒪᓗ 
ᐋᓐᓂᖅᑐᖃᙱᓐᓂᖅᓴᐅᓕᖁᓪᓗᒍ ᐋᓐᓂᖅᑐᖃᕈᓐᓃᖁᓪᓗᒍᓗ ᐃᑯᐊᓚᒧᑦ ᐊᓯᐅᔨᔭᒥᓂᕐᓂᑦ ᓱᕋᑦᑐᖃᕐᓂᐊᕈᓂ ᐊᒻᒪᓗᑦᑕᐅᖅ ᐃᑲᔪᕐᓗᑎᑦ 
ᐊᑦᑕᓇᙱᑦᑐᓃᓐᓂᐊᕐᒪᑕ ᓄᓇᕗᒻᒥᐅᑕᐅᔪᑦ.   

ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊ ᐃᖅᑲᓇᐃᔭᖃᑎᖃᑦᑎᐊᓲᖅ ᐊᒥᓱᓂᑦ ᑲᑐᔾᔨᔨᓂᖏᑦ, 
ᐱᓕᕆᖃᑎᖃᕆᐊᓰᓐᓇᐅᔭᙳᐊᓲᖑᓪᓗᑎᓪᓗ ᐊᑦᑐᖅᑕᐅᓯᒪᓲᕐᓂᑦ ᓄᓇᓕᓐᓂ, ᓄᓇᕗᒻᒥ, ᑲᓇᑕᒥ, ᐊᒻᒪᓗ ᑲᓇᑕᑉ ᓯᓚᑖᓂ. ᑕᒪᒃᑯᐊ 
ᐱᓕᕆᖃᑎᒋᔭᐅᓂᖏᑦ ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊ ᐅᖃᐅᔾᔨᒋᐊᖅᑎᑦᑎᓕᕈᓐᓇᑎᑦᑎᒋᐊᓖᑦ ᐊᒻᒪᓗ 
ᑐᑭᒧᐊᑦᑎᑦᑎᓕᕐᓗᑎᑦ ᑲᑐᔾᔨᖃᑎᒌᓂᑦ ᐊᑦᑕᓇᕐᔭᐃᖅᑎᑕᐅᓗᑎᑦ ᐃᑭᑦᑕᐃᓕᓂᖏᖕᓄᑦ ᐃᓅᓯᕐᓂᓗ ᐊᓯᐅᔨᔾᔭᐃᓕᑎᑕᐅᓂᖏᖕᓄᑦ ᓄᓇᕗᒻᒥ.  

2021-ᓗᒃᑖᕐᒥ, ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊ ᖃᐅᔨᓴᖃᑦᑕᓚᐅᖅᐳᑦ ᐃᑭᓐᓂᐅᓴᔪᖃᙱᒃᑲᓗᐊᕐᒪᖔᖅ 
ᐊᑦᑕᓇᕐᔭᐃᑎᑦᑎᓗᑦ ᐊᒻᒪᓗ ᐃᓅᓯᕐᓂᑦ ᐊᑦᑕᓇᖅᑐᒨᖅᑕᐃᓕᒪᑎᑦᑎᓗᑎᑦ, ᖃᑦᑎᕆᔨᓂᑦ ᐱᓕᒻᒪᒃᓴᐃᖃᑦᑕᓚᐅᖅᑐᑎᑦ, 
ᐃᓕᓐᓂᐊᖅᑎᑎᓪᓗᑎᑦ, ᐊᒻᒪᓗ ᐊᐅᓪᓚᑎᑦᑎᓪᓗᑎᑦ ᐃᑭᑦᑕᐃᓕᓂᕐᒨᖓᔪᓂᑦ ᐃᓄᐃᑦ ᑭᒃᑯᑐᐃᓐᓇᐃᑦ ᐃᓕᓐᓂᐊᕈᑎᒃᓴᖏᖕᓂᑦ, ᐊᒻᒪᓗ 
ᐅᖃᐅᔾᔨᒋᐊᖅᐸᓚᐅᖅᐳᑦ ᐊᒻᒪᓗ ᑐᑭᒧᐊᑦᑎᑎᓪᓗᑎᑦ ᑎᒍᒥᐊᖅᑎᐅᖃᑕᐅᔪᓂᑦ. ᐃᑲᔫᑎᖃᖅᑎᑦᑎᓚᐅᕆᕗᑦ ᐃᑲᔪᖅᑐᐃᖁᓪᓗᒋᑦ 
ᖃᑦᑎᕆᓂᕐᒧᑦ ᐱᔨᑦᑎᕋᕈᑎᓂᑦ, ᐃᑲᔪᖅᑐᐃᓪᓗᑎᑦ ᐊᒻᒪᓗ ᐃᑭᑦᑐᒥᓂᕐᓂᑦ ᖃᐅᔨᓴᖅᑐᑎᑦ, ᐊᒻᒪᓗ ᐃᑭᑦᑐᒥᓂᕐᓂᑦ ᑭᒡᓕᓯᓂᐊᖃᑦᑕᖅᑐᑎᑦ 
ᐊᒻᒪᓗ ᖃᐅᔨᓴᖅᑐᑎᑦ ᖃᓄᐃᓕᐅᖅᐸᓪᓕᐊᓕᕈᑕᐅᔪᓂᑦ ᐃᑭᑦᑐᓕᕆᓂᕐᒨᖓᔪᓂᑦ.  

3.0 ᐃᑭᑦᑕᐃᓕᖁᓪᓗᒋᑦ ᐊᒻᒪᓗ ᐃᓅᓰᐅᔪᑦ ᐊᓯᐅᔨᑦᑕᐃᓕᒪᑎᑦᑎᒍᑕᐅᖁᓪᓗᒋᑦ 
ᐊᑦᑕᓇᙱᑦᑐᓃᒃᑲᓗᐊᕐᒪᖔᑕ ᖃᐅᔨᓴᕈᑏᑦ 
ᐊᕐᕌᒎᓚᐅᖅᑐᒥ, 662-ᖑᔪᑦ ᐃᑭᑦᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐃᓅᓯᕐᓂᑦ ᐊᓯᐅᔨᑦᑕᐃᓕᒪᖁᓪᓗᒋᑦ ᖃᐅᔨᓴᖅᑐᖃᓚᐅᖅᐳᖅ ᓄᓇᕗᓕᒫᕐᒥ. 
ᐅᓂᒃᑳᑦ ᓴᒃᑯᑕᐅᓚᐅᖅᓯᒪᕗᑦ ᓇᖕᒥᓂᖁᑎᓕᖕᓄᑦ ᐃᓗᓂᑦ, ᐅᓂᒃᑲᐅᑎᓕᐊᕆᔭᐅᓯᒪᔪᑦ ᓈᒻᒪᙱᑦᑐᑦ ᑲᒪᒋᔭᐅᑦᑎᐊᒃᑲᓐᓂᕆᐊᓖᑦ 
ᐋᖅᑭᒋᐊᖅᑕᐅᓚᐅᖅᓯᒪᕗᑦ ᒪᓕᑦᑕᐅᖁᓪᓗᒋᑦ ᑲᓇᑕᒥ ᖃᑦᑎᕆᓂᕐᒧᑦ ᐊᑦᑕᓇᕐᔭᐃᑎᑦᑎᔾᔪᑎᖏᑦ ᑲᓇᑕᒥ. ᐃᑭᑦᑕᐃᓕᒪᑎᑦᑎᓂᕐᒧᑦ ᐊᒻᒪᓗ 
ᐃᓅᓯᕐᒥᒃ ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ ᐱᔾᔪᑎᖃᖅᑐᑎᑦ ᖃᐅᔨᓴᖃᓚᐅᖅᐳᒍᑦ ᐃᒡᓗᓂᑦ ᓄᓇᕗᒻᒥ, ᓯᕗᓪᓕᐅᑎᑦᑐᒋᑦ ᐃᒡᓗᐃᑦ 
ᐅᓗᕆᐊᓇᖅᑐᒨᖅᑎᑦᑎᓛᖑᔪᓐᓇᖅᑐᓂᑦ ᐃᓅᓯᕆᔭᐅᔪᓂᑦ, ᐊᒻᒪᓗᑦᑕᐅᖅ ᐱᒻᒪᕆᖕᓂᒃ ᐱᖁᑎᕐᔪᐊᓂᑦ. ᑭᒡᓕᓯᓂᐊᖅᑕᐅᓯᒪᔪᑦ 
ᖃᓄᐃᑦᑑᓂᖏᑦ ᖃᐅᔨᓵᖑᓯᒪᔪᓂᑦ ᓴᖅᑭᔮᖅᑎᑕᐅᕗᑦ ᐊᔾᔨᙳᐊᖅ 1-ᒥ.  

ᐊᔾᔨᙳᐊᖅ 1– ᐃᑭᑦᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐃᓅᓯᕐᓂᑦ ᐅᓗᕆᐊᓇᖅᑐᒨᖅᑕᐃᓕᒪᑎᑦᑎᓂᕐᒧᑦ ᖃᐅᔨᓵᖑᓯᒪᔪᑦ ᐃᒡᓗᐃᑦ 
ᖃᓄᐃᑦᑑᓂᖏᑦ ᒪᓕᑦᑐᒋᑦ 

ᐃᑭᑦᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐃᓅᓯᕐᓂᑦ ᐅᓗᕆᐊᓇᖅᑐᒨᖅᑕᐃᓕᒪᑎᑦᑎᓂᕐᒧᑦ ᖃᐅᔨᓵᖑᓯᒪᔪᑦ ᐃᒡᓗᐃᑦ ᖃᓄᐃᑦᑑᓂᖏᑦ ᒪᓕᑦᑐᒋᑦ 
ᐃᒡᓗᑉ ᖃᓄᐃᑦᑑᓂᖏᑦ ᐳᓴᓐᑎᖏᑦ ᖃᐅᔨᓵᖑᓯᒪᔪᑦ (662 ᑲᑎᓕᒫᖅᑐᒋᑦ) 

ᑲᑎᕝᕕᐅᓲᑦ (ᐃᓕᓐᓂᐊᕐᕖᑦ, ᐸᐃᕆᕖᑦ, ᓄᓇᓕᖕᓂ ᐱᙳᐊᕐᕖᑦ) 52% 
ᒐᕙᒪᒃᑯᑦ ᐃᒡᓗᕐᔪᐊᖏᑦ (ᐋᓐᓂᐊᕐᕖᑦ, ᐸᖅᑭᑦᑎᓂᕐᒧᑦ ᐃᒡᓗᐃᑦ, ᐃᑲᔪᖅᑕᐅᕝᕖᑦ) 18% 
ᐊᖏᕐᕋᕆᔭᐅᔪᑦ (ᐃᒡᓗᐃᑦ ᑲᑎᙵᔪᑦ ᐃᓄᖃᒃᑲᔪᑦᑐᑦ) 16% 
ᓇᖕᒥᓂᖁᑎᒋᔭᐅᔪᑦ ᐊᒻᒪᓗ ᐃᓄᖕᓄᑦ ᐱᔨᑦᑎᕋᕐᕖᑦ (ᐊᓪᓚᒡᕖᑦ) 4% 
ᓂᐅᕕᕐᕕᕈᓘᔭᐃᑦ (ᓂᐅᕕᕐᕖᑦ, ᐊᓐᓄᕌᖅᑖᕐᕖᑦ) 5% 
ᓴᓇᔪᓕᕆᓂᕐᒧᑦ (ᓴᓇᕙᑦᑐᑦ ᓂᐅᕕᐊᒃᓴᐅᒐᔭᖅᑐᓂᑦ, ᒑᓯᑖᕐᕖᑦ, ᐊᐅᓚᐅᑎᖃᕐᕖᑦ 
ᐆᒻᒪᖅᑯᑎᓄᑦ) 

5% 

ᑲᑎᓕᒫᖅᑐᒋᑦ 100% 

4.0 ᐊᑦᑐᖅᑐᐃᓯᒪᓗᐊᖅᑐᑦ ᐱᓕᕆᖃᑎᒋᔭᐅᓂᖏᑦ 
ᐃᓚᖓᓪᓗ ᖃᓄᐃᓕᐅᕈᑎᒋᙳᐊᓚᐅᖅᓯᒪᔮ ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊᑕ ᐃᑲᔫᑕᐅᖁᓪᓗᑕ 
ᐱᓕᕆᖃᑎᒋᕙᑦᑕᑎᓐᓄᑦ ᐊᒻᒪᓗ ᑎᒍᒥᐊᖅᑎᐅᔪᓄᑦ ᐱᓕᕆᖃᑎᒋᓲᕆᔭᑦᑎᓐᓂᑦ. ᐃᖅᑲᓇᐃᔭᖅᑏᑦ ᑕᒪᐃᓐᓂ ᖁᑦᑎᓐᓂᓖᑦ ᑕᐃᑲᓂ ᓄᓇᕗᒻᒥ 
ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊᓂ ᑐᑭᓯᒋᐊᖅᑎᑦᑎᓲᑦ, ᑐᑭᖏᖕᓂᑦ ᓇᓗᓇᐃᔭᐃᓪᓗᑎᑦ ᐊᑦᑕᓇᖅᑕᐃᓕᒪᔾᔪᑏᑦ, ᐊᒻᒪᓗ 
ᐅᖃᐅᔾᔨᒋᐊᓲᑦ ᐊᒻᒪᓗ ᑐᑭᒧᐊᑦᑎᑎᓪᓗᑎᑦ ᑕᒪᐃᓐᓂᓕᒫᖅ ᐃᒡᓗᑉ ᒥᒃᓵᓄᑦ ᐊᒻᒪᓗ ᐃᑭᑦᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐃᓅᓯᕐᒥᒃ 
ᐊᑦᑕᓇᕐᔭᐃᑎᑦᑎᓂᕐᒨᖓᔪᓂᑦ.  

ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊ ᐱᓕᕆᖃᑎᖃᐃᓐᓇᓲᑦ ᓄᓇᕗᒻᒥ ᐱᓕᕆᕝᕕᐅᔪᓂᑦ ᓲᕐᓗᒃ ᒪᓕᒐᓕᕆᔨᒃᑯᑦ, 
ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ, ᐃᓕᓐᓂᐊᕐᓂᓕᕆᔨᒃᑯᑦ, ᐃᓄᓕᕆᔨᒃᑯᑦ, ᐊᒻᒪᓗᑦᑕᐅᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵ, 
ᐳᑭᖅᑕᓕᒃᑯᑦ ᐊᒻᒪᓗ ᓄᓇᕗᒻᒥ ᕼᐊᒻᓚᐅᔪᑦ. ᐱᓕᕆᖃᑎᒋᓪᓗᒋᑦ ᐊᑐᓂ ᑕᒪᒃᑯᐊ ᑲᑐᔾᔨᖃᑎᒌᖑᔪᑦ ᐱᕐᔪᐊᕌᓗᖕᒥᒃ ᑲᒪᒋᔭᐅᓂᖓᓄᑦ 
ᑲᔪᓯᓂᖃᑦᑎᐊᖅᑎᑕᐅᔪᓐᓇᖅᓲᖅ ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊᑕ ᐱᓇᓱᐊᒐᖓᑦ. ᓄᓇᕗᒻᒥ ᖃᑦᑎᕆᔨᒃᑯᑦ 
ᐊᖓᔪᖅᑳᖓᑦᑕ ᐊᓪᓚᒡᕕᐊ ᐃᖅᑲᓇᐃᔭᖃᑎᖃᐃᓐᓇᓲᖅ ᐃᖅᑲᓇᐃᔭᖃᑎᖃᕆᐊᓲᕐᓗ ᖃᑦᑎᕆᔨᓂᑦ ᓄᓇᕗᒻᒥ ᓄᓇᕗᒻᒥ ᐊᒻᒪᓗ ᓄᓇᓕᖕᓂ 
ᑐᙵᕕᖃᐅᖅᑐᓂᑦ ᐱᓕᒻᒪᒃᓴᖅᑎᑕᐅᕙᑦᑐᑎᑦ ᐃᓕᓐᓂᐊᖅᑎᑕᐅᓪᓗᑎᑦ ᓄᓇᕗᒻᒥ ᐱᓕᒻᒪᒃᓴᖅᑕᐅᓂᖏᖕᓄᑦ ᑲᑐᔾᔨᖃᑎᒌᖏᑕ.  

5.0 ᑲᑐᔾᔨᖃᑎᒌᓄᑦ ᐃᓚᒋᔭᐅᓂᖏᑦ ᐊᒻᒪᓗ ᐱᓕᕆᖃᑎᒋᕙᑦᑕᖏᑦ 
ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊ ᐊᒥᓱᓄᑦ ᐃᓚᒋᔭᐅᕈᓘᔭᖅᑐᖅ ᑲᑐᔾᔨᖃᑎᒌᖑᔪᓄᑦ ᓄᓇᕗᑦ ᓯᕗᓂᐊᓃᖏᓐᓇᖁᓪᓗᒍ 
ᐃᑭᑦᑕᐃᓕᒪᑎᑦᑎᖃᑦᑕᕐᓗᑎᑦ, ᐅᓪᓗᒥᐅᔪᖅ ᑐᑭᓯᒋᐊᕈᑎᓂᑦ ᑐᓴᐅᒪᒋᐊᕐᔫᒥᖁᓪᓗᒋᑦ ᐊᒻᒪᓗ ᐱᓕᒻᒪᒃᓴᐃᖃᑦᑕᖁᓪᓗᒋᑦ ᐊᒥᓱᑎᒍᑦ.  
ᑕᒪᒃᑯᐊ ᑲᑐᔾᔨᖃᑎᒌᖑᔪᑦ ᐊᓪᓕᕐᒥ ᖃᓄᐃᑦᑑᒻᒪᖔᕐᒥᒃ ᓇᓗᓇᐃᔭᖅᑕᐅᒐᓚᓐᓂᖅᓴᐅᓯᒪᕗᑦ. 

5.1 ᑲᑎᒪᔨᖏᑦ ᑲᓇᑕᒥ ᖃᑦᑎᕆᔨᒃᑯᑦ ᐊᖓᔪᖅᑳᖏᑕ ᐊᒻᒪᓗ ᖃᑦᑎᕆᔨᒃᑯᑦ ᑲᒥᓯᓇᐅᔪᑦ  

ᑲᑎᒪᔨᖏᑦ ᑲᓇᑕᒥ ᖃᑦᑎᕆᔨᒃᑯᑦ ᐊᖓᔪᖅᑳᖏᑕ ᐊᒻᒪᓗ ᖃᑦᑎᕆᔨᒃᑯᑦ ᑲᒥᓯᓇᐅᔪᖅ ᐃᓕᓴᕆᔭᐅᓯᒪᕗᑦ ᐊᒻᒪᓗ ᐅᑉᐱᕆᔭᐅᓪᓗᑎᑦ ᑲᓇᑕᒥ 
ᓯᕗᓕᖅᑎᐅᔪᓐᓇᕐᓂᖏᖕᓄᑦ ᐊᒻᒪᓗ ᖃᐅᔨᒪᓂᖏᖕᓄᑦ ᐃᑭᑦᑕᐃᓕᒪᑎᑦᑎᓂᕐᒨᖓᔪᑦ ᐱᔾᔪᑎᖏᖕᓂᑦ ᐊᒻᒪᓗ ᐃᑲᔪᖅᑐᐃᓪᓗᑎᑦ 
ᑐᐊᕕᕐᓇᖅᑐᖅᑎᒍᑦ ᒪᑭᓴᕋᐃᒍᓐᓇᖁᓪᓗᒋᑦ ᖃᑦᑎᕆᔨᓕᕆᔩᑦ ᑲᓇᑕᓗᒃᑖᕐᒥ. ᑲᑎᒪᔨᖏᑦ ᑕᒪᐃᓐᓂᑦ ᑲᑎᙵᑎᑦᑎᓇᓱᐊᖃᑦᑕᓲᑦ 
ᖃᑦᑎᕆᔨᐅᔪᓂᑦ ᐊᒻᒪᓗ ᐊᓯᔾᔨᖅᑕᓗᐊᙱᑦᑐᓂᑦ ᑕᐃᒪᐃᓲᖒᓪᓗᑎᑦ ᑲᓇᑕᓕᒫᕐᒥ ᑲᒪᒋᔭᖃᖅᑎᓪᓗᒋᑦ ᖃᑦᑎᕆᓂᕐᒧᑦ ᐱᔨᑦᑎᕋᕈᑏᑦ ᐱᔾᔪᑎᓂᑦ 
ᐊᒻᒪᓗ ᐃᓱᒫᓘᑕᐅᔪᓂᑦ ᑲᒪᓲᖑᓪᓗᑎᑦ. ᑭᒡᒐᖅᑐᐃᔪᑦ ᐊᑐᓂ ᑲᓇᑕᒥ ᐊᕕᑦᑐᖅᓯᒪᔪᓂᑦ, ᑲᓇᑕᑉ ᐅᑭᐅᖅᑕᖅᑐᖓᑕ ᐊᕕᑦᑐᖅᓯᒪᔪᖏᖕᓂᑦ, 
ᐊᒻᒪᓗ ᑲᓇᑕᒥ ᐅᓇᑕᖅᑐᓕᕆᔨᒃᑯᓐᓂᑦ ᐃᓚᒋᔭᐅᔪᖃᓲᖑᒋᓪᓗᓂ.  

5.2 ᑲᓇᑕᒥ ᐃᑭᑦᑕᐃᓕᒪᑎᑦᑎᓂᕐᒧᑦ ᓴᐳᔾᔨᔩᑦ ᑲᑐᔾᔨᖃᑎᒌᖏᑦ  

ᑲᓇᑕᒥ ᐃᑭᑦᑕᐃᓕᒪᑎᑦᑎᓂᕐᒧᑦ ᓴᐳᔾᔨᔩᑦ ᑲᑐᔾᔨᖃᑎᒌᖏᑦ ᓄᓇᕐᔪᐊᕐᒥ ᓄᓇᕐᔪᐊᕐᒥ ᓇᖕᒥᓂᖅ ᑮᓇᐅᔭᖃᖅᑎᑦᑐᑎᑦ ᖃᑭᒍᑎᒃᓴᓕᐅᙱᑦᑑᕗᑦ 
ᑲᑐᔾᔨᖃᑎᒌ, ᐋᖅᑭᒃᑕᐅᓚᐅᖅᓯᒪᔪᑦ 1896−ᖑᑎᓪᓗᒍ, ᐱᓕᕆᐊᖃᐃᓐᓇᕋᓱᐊᓲᑦ ᑐᖁᔪᖃᖅᑕᐃᓕᒪᑎᑦᑎᓲᖑᓪᓗᑎᑦ, 
ᐋᓐᓂᖅᑐᖃᖅᑕᐃᓕᑎᑦᑎᓪᓗᑎᑦ, ᐱᖁᑎᓂᑦ ᐊᒻᒪᓗ ᑮᓇᐅᔭᓂᑦ ᐊᓯᐅᔨᑦᑕᐃᓕᒪᑎᑦᑎᓲᑦ ᐃᑭᑦᑐᖃᖅᑐᒥᓂᐅᑎᓪᓗᒍ. ᐱᓇᓱᐊᒐᓖᑦ 
ᐃᑲᔪᕐᓗᑎᑦ ᐃᓄᐃᑦ ᐃᓅᒍᓐᓃᖅᑕᐃᓕᒪᑎᑕᐅᓲᖑᓪᓗᑎᑦ ᐊᒻᒪᓗ ᐊᓯᐅᔨᑦᑕᐃᓕᒪᑎᑦᑎᓲᑦ ᑐᑭᓯᒋᐊᖅᑎᑦᑎᓲᖑᓪᓗᑎᑦ, ᖃᐅᔨᒪᓂᕐᒥᖕᓂᓪᓗ 

ᑲᑐᔾᔨᓲᑦ ᐊᒻᒪᓗ ᐱᓕᕆᐊᖃᕈᒪᓪᓚᑦᑖᖏᓐᓇᓲᑦ. ᑲᓇᑕᒥ ᐃᑭᑦᑕᐃᓕᒪᑎᑦᑎᓂᕐᒧᑦ ᓴᐳᔾᔨᔩᑦ ᑲᑐᔾᔨᖃᑎᒌᖏᑦ ᑐᑭᓯᒋᐊᖅᑎᑦᑎᓲᑦ ᐊᒻᒪᓗ 
ᖃᐅᔨᒪᓂᕐᒥᖕᓂᑦ ᑲᑐᔾᔨᓲᑦ ᐅᖓᑖᓅᓗᐊᖅᑐᖅ 300-ᓄᑦ ᐊᖏᖃᑎᒋᔭᐅᓯᒪᔪᓄᑦ ᐋᓐᓂᖅᑕᐃᓕᒪᔾᔪᑎᓂᑦ ᐊᒻᒪᓗ ᒪᓕᑦᑕᐅᔭᕆᐊᓕᖕᓂᑦ, 
ᖃᐅᔨᓴᓲᑦ, ᐱᓕᒻᒪᒃᓴᐃᓲᑦ, ᐃᓕᓐᓂᐊᑎᑦᑎᓪᓗᑎᓪᓗ, ᐊᒻᒪᓗ ᐱᓕᕆᖃᑎᖃᕆᐊᙵᓲᑦ, ᐊᔭᐅᕆᔨᐅᓪᓗᑎᓪᓗ ᑭᒡᒐᖅᑐᐃᓪᓗᑎᑦ; ᐊᒻᒪᓗ 
ᐱᓕᕆᖃᑎᖃᖅᑐᑎᑦ ᐊᓯᖏᖕᓂᑦ ᐱᓕᕆᐊᖃᕈᒪᔪᓂᑦ ᐊᔾᔨᖏᖕᓂᑦ ᓯᕗᒧᐊᑦᑎᑕᐅᓇᓱᐊᖁᓪᓗᒋᑦ ᐱᓇᓱᐊᒐᖏᑦ.  

5.3 ᑲᓇᑕᒥ ᐃᑭᑦᑕᐃᓕᒪᑎᑦᑎᓂᕐᒧᑦ ᐊᑦᑕᓇᖅᑕᐃᓕᑎᑦᑎᔩᑦ ᑲᑐᔾᔨᖃᑎᒌᖏᑦ  

ᑲᓇᑕᒥ ᐃᑭᑦᑕᐃᓕᒪᑎᑦᑎᓂᕐᒧᑦ ᐊᑦᑕᓇᖅᑕᐃᓕᑎᑦᑎᔩᑦ ᑲᑐᔾᔨᖃᑎᒌᖏᑦ ᖃᑭᒍᑎᒃᓴᓕᐅᙱᑦᑑᓪᓗᑎᑦ ᑲᑐᔾᔨᖃᑎᒌᖑᕗᑦ 
ᐋᖅᑭᒃᑕᐅᓚᐅᖅᓯᒪᔪᑦ 1971-ᖑᑎᓪᓗᒍ, ᐃᑭᑦᑕᐃᓕᒪᑎᑦᑎᓇᓱᐊᓲᑦ ᑲᑎᒪᑎᑦᑎᓪᓗᑎᑦ, ᐊᑦᑕᓇᖅᑕᐃᓕᒪᓂᕐᒧᑦ ᐱᓕᒻᒪᒃᓴᐃᑎᑦᑎᓲᑦ 
ᐃᓕᓐᓂᐊᖅᑎᑎᓪᓗᑎᑦ, ᑐᑭᓯᒋᐊᕈᑎᓕᖕᓂᑦ ᐱᕙᓪᓕᐊᔪᓂᑦ ᑐᓂᐅᖅᑲᐃᓲᑦ, ᐊᒻᒪᓗ ᐃᓕᓐᓂᐊᕆᐊᖅᑐᓄᑦ ᑮᓇᐅᔭᖅᑎᒍᑦ 
ᐃᑲᔫᓯᐊᖅᑖᑎᑦᑎᓲᑦ. 

ᑲᓇᑕᒥ ᐃᑭᑦᑕᐃᓕᒪᑎᑦᑎᓂᕐᒧᑦ ᑲᑐᔾᔨᖃᑎᒌᖏᑦ ᐃᓕᓴᕆᔭᐅᓯᒪᔫᕗᑦ ᖃᓪᓗᓇᕐᔨᕐᖓᑦ ᖃᐅᔨᓴᐅᓯᖏᑦ ᒪᓕᑦᑐᒋᑦ ᖃᐅᔨᓴᓲᑦ ᐊᒻᒪᓗ 
ᐃᑭᑦᑕᐃᓕᒪᑎᑦᑎᓂᕐᒧᑦ ᐊᑐᖅᑕᐅᓲᓂᑦ ᐊᑐᕐᔫᒥᑎᑦᑎᓇᓱᐊᓲᑦ, ᐱᓗᑎᑦ ᑐᓂᐅᖅᑲᐃᓗᑎᑦ ᑐᑭᓯᒋᐊᕈᑎᓂᑦ ᑕᒪᒃᑯᓂᖓ ᐅᖃᐅᓯᕆᔭᐅᓲᓂᑦ, 
ᐊᒻᒪᓗ ᑐᑭᓯᐅᒪᓇᓱᐊᓕᓲᑦ ᐱᓕᕆᖃᑎᖃᕐᓗᑎᓪᓗ ᑲᓇᑕᒥ ᐃᓄᐃᑦ ᑭᒃᑯᑐᐃᓐᓇᕐᓂᑦ ᐋᖅᑮᖁᓪᓗᒋᑦ ᓈᒻᒪᑦᑐᓂᑦ ᓴᐳᒻᒥᐅᓯᕈᑎᓂᑦ 
ᐃᓅᓯᕆᔭᐅᔪᑦ ᐱᖁᑏᓪᓗ ᐊᓯᐅᔨᔭᐅᓂᐊᙱᒻᒪᑕ ᐃᑭᑦᑐᖃᖅᑐᒥᓂᐅᑎᓪᓗᒍ. 

5.4 ᓄᓇᖃᖅᑳᖅᓯᒪᔪᑦ ᖃᑦᑎᕆᔨᒃᑯᑦ ᑲᑐᔾᔨᖃᑎᒌᖏᑦ ᑲᓇᑕᒥ  

ᓄᓇᖃᖅᑳᖅᓯᒪᔪᑦ ᖃᑦᑎᕆᔨᒃᑯᑦ ᑲᑐᔾᔨᖃᑎᒌᖏᑦ ᑲᓇᑕᒥ ᐋᖅᑭᒃᑕᐅᓚᐅᖅᓯᒪᔪᖅ 1991−ᖑᑎᓪᓗᒍ ᑲᑐᔾᔨᖃᑎᒌᖑᓪᓗᑎᑦ ᑎᒥᐅᔪᖅ 
ᐊᕕᑦᑐᖅᓯᒪᔪᓃᙶᖅᑐᓂᑦ ᓄᓇᖃᖅᑳᖅᓯᒪᔪᑦ ᑐᐊᕕᕐᓇᖅᑐᓕᕆᔨᒃᑯᑦ ᐊᒻᒪᓗ ᖃᑦᑎᕆᔨᒃᑯᑦ ᑲᑐᔾᔨᖃᑎᒌᖏᑦ ᑲᓇᑕᓕᒫᕐᒦᙶᖅᑐᓂᑦ. 
ᑲᑐᔾᔨᖃᑎᒌᖑᔪᖅ ᐋᖅᑭᒃᑕᐅᓚᐅᖅᓯᒪᕗᖅ ᐃᑲᔪᖅᑕᐅᖁᓪᓗᒋᑦ ᑐᑭᓯᒋᐊᕈᑏᑦ ᑕᐅᖅᓰᔾᔪᑕᐅᓂᐊᕐᒪᑕ ᐊᒻᒪᓗ ᐃᑲᔪᖅᑐᐃᓗᑎᑦ 
ᐊᑐᓕᖅᑎᑕᐅᓂᖏᑦ ᐱᔨᑦᑎᕋᕈᑏᑦ; ᑲᓇᑕᒥ ᒪᓕᑦᑕᐅᔭᕆᐊᓖᑦ ᐊᑐᕐᔫᒥᑎᑕᐅᓇᓱᐊᓲᖑᓪᓗᑎᑦ ᐃᑭᑦᑕᐃᓕᒪᑎᑦᑎᒍᑎᕈᓘᔭᐃᑦ, ᐊᒻᒪᓗ 
ᐃᓕᓐᓂᐊᖅᑎᑦᑎᕙᑦᑐᑎᑦ ᓄᓇᖃᖅᑳᖅᓯᒪᔪᓂᑦ ᑲᑐᔾᔨᖃᑎᒌᓂᑦ ᑲᓇᑕᒥ.  

5.5 ᑲᓇᑕᒥ ᑲᑐᔾᔨᖃᑎᒌᑦ ᖃᑦᑎᕆᔨᒃᑯᑦ ᐊᖓᔪᖅᑳᖏᑦ  

ᐋᖅᑭᒃᑕᐅᓚᐅᖅᓯᒪᓪᓗᓂ 1909−ᖑᑎᓪᓗᒍ, ᑲᓇᑕᒥ ᑲᑐᔾᔨᖃᑎᒌᑦ ᖃᑦᑎᕆᔨᒃᑯᑦ ᐊᖓᔪᖅᑳᖏᑦᑕ ᐃᓛᒃᑰᖓᓪᓗᓂ, ᖃᑭᒍᑎᒃᓴᓕᐅᙱᑦᑐᖅ 
ᑲᑐᔾᔨᖃᑎᒌ ᐱᓕᕆᐊᖃᕈᒪᔪᓂᑦ ᐃᓚᒋᔭᐅᔪᖁᑎᓕᒃ ᑭᒡᒐᖅᑐᐃᔪᑦ ᖃᑦᑎᕆᔨᒃᑯᑦ ᐱᓕᕆᕝᕕᖏᖕᓂ ᑲᓇᑕᓕᒫᕐᒥ. ᑲᓇᑕᒥ ᑲᑐᔾᔨᖃᑎᒌᑦ 
ᖃᑦᑎᕆᔨᒃᑯᑦ ᐊᖓᔪᖅᑳᖏᑦᑕ ᐱᓇᓱᐊᒐᖓᑦ ᑲᓱᖅᑕᐅᓗᑎᑦ ᑲᓇᑕᒥ ᐊᕕᑦᑐᖅᓯᒪᔪᖁᑎᖏᑦ, ᑲᓇᑕᑉ ᐅᑭᐅᖅᑕᖅᑐᖓᑕ 
ᐊᕕᑦᑐᖅᓯᒪᔪᖁᑎᖏᖕᓂᑦ, ᐊᒻᒪᓗ ᐃᓕᒋᔭᐅᔪᑦ ᑲᑐᔾᔨᖃᑎᒌᑦ ᐊᒻᒪᓗ ᓯᓚᑖᓃᑦᑐᑦ ᑎᒍᒥᐊᖅᑎᐅᖃᑕᐅᔪᑦ ᓯᕗᒧᐊᒃᑎᑕᐅᖁᓪᓗᒋ ᐃᓄᐃᑦ 
ᑭᒃᑯᑐᐃᓐᓇᐃᑦ ᐊᒻᒪᓗ ᖃᑦᑎᕆᔨᒃᑯᑦ ᐊᑦᑕᓇᖅᑐᒦᖁᓇᒋᑦ.  

6.0 ᐃᑭᑦᑕᐃᓕᒪᓂᕐᒧᑦ ᓴᐳᒻᒥᐅᑎᖅᑎᑕᐅᓯᒪᓂᖏᑕᓗ ᖃᓄᖅᑑᕈᑎᖓᑦ  
ᐃᓚᒋᔭᐅᔪᑦ ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊ ᐱᔭᕇᖅᓯᓚᐅᖅᓯᒪᔪᖅ ᖃᑦᑎᕆᔩᑦ ᓱᓇᒃᑯᑖᖏᖕᓂᑦ ᑕᒻᒪᖅᓯᒪᔪᖅᓯᐅᖅᑐᑎᑦ. 
ᐱᔭᕇᖅᑕᐅᓚᐅᖅᓯᒪᕗᖅ ᖄᖓᒍᒃᑲᓐᓂᖅ ᐱᓪᓗᑎᑦ ᓇᓗᓇᐃᖅᓯᓪᓗᑎᓪᓗ ᐱᑦᑎᐊᖅᓯᒪᓂᖏᖕᓂᑦ ᑕᖅᑭᑕᒫᑦ ᐅᓂᒃᑳᖏᖕᓂᑦ ᖃᑦᑎᕆᔩᑦ 
ᑭᓱᖁᑎᖏᑦᑕ ᑎᑎᕋᖅᓯᒪᔪᖁᑎᖏᖕᓂᑦ ᐊᒻᒪᓗ ᑎᑎᕋᖅᑕᐅᓪᓗᑎᑦ ᖃᓄᐃᑦᑑᓂᖏᑦ ᓱᓇᒃᑯᑖᑦ ᖃᑦᑎᕆᔾᔪᑏᑦ ᐱᓕᕆᕝᕕᐅᔪᖅ ᐱᔭᒥᓂᖏᖕᓂᑦ. 
ᑮᓇᐅᔭᑦ ᓱᓇᒃᑯᑖᓄᑦ ᖃᑦᑎᕆᔾᔪᑎᓄᑦ ᐱᔭᒥᓂᐅᕗᑦ ᑖᒃᑯᑎᒎᓇᖅ ᐃᓄᐃᑦ ᑭᒃᑯᑐᐃᓐᓇᐃᑦ ᐃᑭᑦᑕᐃᓕᒪᑎᑕᐅᓂᖏᖕᓄᑦ ᐊᒻᒪᓗ ᓄᓇᓕᖕᓂ 
ᖃᑦᑎᕆᔩᑦ ᐃᑲᔫᓯᐊᖅᑖᕐᓂᖏᖕᓄᑦ ᐊᑐᐊᒐᖓᑎᒍᑦ. ᑕᒻᒪᖅᓯᒪᔪᕐᓂᐊᖅᑕᐅᓚᐅᕆᕗᑦ ᐊᒻᒪᓗ ᐅᓂᒃᑳᑦ ᑎᑎᕋᖅᑕᐅᓪᓗᑎᑦ 
ᖃᑦᑎᕈᑎᖃᕐᕕᐅᔪᓂᑦ ᐊᒻᒪᓗ ᖃᑦᑎᕈᑏᑦ ᓄᓇᓯᐅᑎᖏᑕ ᖃᓄᐃᓐᓂᖏᖕᓂᑦ ᐃᑲᔪᕐᓂᖃᓚᐅᖅᑐᑎᑦ ᑕᒪᒃᑯᐊ ᓇᓗᓇᐃᖅᑕᐅᓗᑎᑦ ᑕᒪᐃᓐᓂ 
ᖃᓄᐃᓕᖓᓕᕐᓂᖏᖕᓂᑦ ᐊᒻᒪᓗ ᐊᐅᓚᑦᑎᒍᓐᓇᓂᕐᒧᑦ ᐅᐸᓗᖓᐃᖅᓯᒪᓂᖏᑦ ᖃᑦᑎᕆᔨᐅᔪᑦ ᐊᒻᒪᓗ ᖃᑦᑎᕆᔾᔪᑎᒃᑲᓐᓂᕐᓂᑦ 
ᐱᔭᕆᐊᖃᕐᒪᖔᑕ ᖃᐅᔨᔾᔪᑕᐅᓚᐅᖅᑐᑎᑦ. ᐅᑯᐊ ᐆᑦᑑᑎᐅᕗᑦ ᖃᑦᑎᕆᔾᔪᑏᑦ ᓱᓇᒃᑯᑖᑦ ᑐᓂᔭᐅᓲᑦ ᖃᓄᐃᑦᑑᓂᖏᑦ: 

• ᐊᓯᔾᔨᖅᑕᐅᓪᓗᑎᑦ ᐊᑐᖅᑕᐅᓯᒪᓗᐊᖅᑐᑦ/ᓱᕋᒃᓯᒪᔪᑦ ᖃᑦᑎᕆᔩᑦ ᐊᓐᓄᕌᖏᑦ (ᐊᓐᓄᕌᕆᓲᖏᑦ, ᐊᒡᒑᑦ, ᑲᒥᖏᑦ, ᓂᐊᖁᕐᓂᑦ 
ᓴᐳᒻᒥᒍᑏᑦ ᓇᓴᐃᑦ, ᐊᓯᖏᓪᓗ) 

 

 

• ᐊᓯᔾᔨᖅᑕᐅᓪᓗᑎᑦ ᐊᑐᖅᑕᐅᓯᒪᓗᐊᖅᑐᑦ/ᓱᕋᒃᓯᒪᔪᑦ ᖃᑦᑎᕆᔩᑦ ᓱᓇᒃᑯᑖᖏᑦ (ᓱᓪᓗᓖᑦ, ᓱᓪᓗᓖᑦ ᓈᒃᑭᔭᖅᑎᑦᑎᒍᑎᖏᑦ 
ᒪᕐᕈᐃᓕᖅᑲᖓᓕᕐᓗᑎᑦ, ᒪᔪᕋᐅᑏᑦ, ᐃᒥᕐᒧᑦ ᓄᖅᑲᖅᑕᕈᑏᑦ, ᐅᓚᒪᐅᑏᑦ, ᓱᓪᓗᓖᑦ ᐃᓱᖏᑦ, ᐊᓯᖏᓪᓗ). 

 

 

           

 

 
 

 

 

• ᐊᓯᔾᔨᖅᑕᐅᓪᓗᑎᑦ ᓱᕋᒃᓯᒪᔪᑦ/ᐋᖅᑭᒋᐊᖅᑕᐅᔪᓐᓇᙱᑦᑐᑦ ᓈᓚᐅᑏᑦ, ᖃᐅᔨᒃᑲᐃᖁᔨᓂᕐᒧᑦ ᑐᐊᕕᕐᓇᖅᑐᖅᑕᖃᖅᑎᓪᓗᒍ 
ᐊᑐᖅᑕᐅᓲᑦ, ᐊᒻᒪᓗ ᖃᐅᒻᒪᖅᑯᑏᑦ 

• ᐊᓯᔾᔨᖅᑕᐅᓪᓗᑎᑦ ᐊᒻᒪᓗ ᐱᔨᑦᑎᕋᖅᑕᐅᓪᓗᑎᑦ ᐋᖅᑭᐅᒪᑎᑕᐅᓪᓗᑎᑦ ᓈᒃᑭᔭᕆᐊᙵᕈᑏᑦ 



 

 

 

11 2021−ᒥ ᐊᕐᕌᒍᑕᒫᑦ ᐅᓂᒃᑳᓕᐊᕐᒥ ᖃᓄᐃᓕᐅᕈᑕᐅᓯᒪᓗᐊᖅᑐᑦ ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊᓂ 

6.1 ᖃᑦᑎᕈᑏᑦ ᓄᓇᓯᐅᑏᑦ ᐊᓯᔾᔨᖅᑕᐅᓂᖏᑦ  

ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊ ᐃᑲᔪᖅᑐᐃᓚᐅᕆᕗᑦ ᓄᓇᕗᒻᒥ ᖃᑦᑎᕈᑏᑦ ᓄᓇᓯᐅᑏᑦ ᐊᓯᔾᔨᖅᑕᐅᓂᖏᖕᓄᑦ 

ᐱᓕᕆᐊᖓᓄᑦ. ᐊᕐᕌᒍᑕᒫᑦ ᐊᑭᑐᔫᑎᓄᑦ ᑮᓇᐅᔭᖅᑐᕈᑎᒃᓴᑦ ᓄᓇᓯᐅᑎᓄᑦ ᖃᑦᑎᕈᑎᓄᑦ ᐊᓯᔾᔨᖅᑕᐅᔪᓐᓇᖁᓪᓗᒋᑦ ᐅᓪᓗᒥ $500,000.00-
ᖑᕗᑦ ᐊᑐᓂ. ᖃᑦᑎᕈᑏᑦ ᓄᓇᓯᐅᑏᑦ ᓄᓇᕗᒻᒥ ᓇᓗᓇᐃᒃᑯᓯᖅᑕᐅᓯᒪᓲᑦ ᑎᑎᕋᖅᑎᓂᑦ ᖃᐅᔨᓴᖅᑏᑦ ᑲᓇᑕᒥ ᑖᒃᑯᐊᓴᐃᓐᓇᐅᓪᓗᑎᑦ S-515 
ᐊᑯᓂᐅᓂᖃᕐᓂᐊᕋᓱᒋᔭᐅᓪᓗᑎᑦ ᐊᕙᑎᑦ ᐊᕐᕌᒍᑦ ᐊᑐᖅᑕᐅᔪᓐᓇᕐᓂᐊᕐᒪᑕ. 2020-ᐅᑎᓪᓗᒍ, ᖃᑦᑎᕈᑏᑦ ᓄᓇᓯᐅᑏᑦ 
ᓂᐅᕕᐊᕆᔭᐅᓚᐅᖅᓯᒪᔪᑦ ᓇᐅᔮᕐᓄᑦ ᐊᒻᒪᓗ ᐅᖅᓱᖅᑑᕐᒧᑦ. 

ᐊᔾᔨᙳᐊᖅ 2– ᖃᑦᑎᕈᑏᑦ ᓄᓇᓯᐅᑏᑦ ᐊᓯᔾᔨᖅᑕᐅᖁᓪᓗᒋᑦ ᖃᓄᐃᑦᑑᓂᖏᑦ  
 ᐊᔾᔨᖃᖅᑐᖅ ᐊᑖᓂᑦ: ᑰᒑᕐᔪᖕᒥᑦ ᐊᒻᒪᓗ ᓴᓪᓕᕐᓂᑦ ᓄᓇᓯᐅᑏᑦ ᖃᑦᑎᕈᑏᑦ ᐱᔭᐅᓚᐅᖅᑐᑦ 2021-ᒥᑦ 

6.2 ᖃᑦᑎᕈᑎ ᓄᓇᓯᐅᑎ ᐊᓯᔾᔨᖅᑕᐅᓂᒃᓴᖏᑦ 

ᐊᓯᔾᔨᖅᑕᐅᖃᑦᑕᓛᕐᓂᖏᑦ 2028-ᕈᕋᓱᐊᕐᓂᖓᓂᒃ ᐋᖅᑭᓱᖅᑕᐅᓚᐅᖅᓯᒪᔪᑦ ᓄᓇᓕᖕᓄᑦ ᒐᕙᒪᓄᓪᓗ ᐱᔨᑦᑎᖅᑎᒃᑯᓐᓄᑦ ᑕᒪᐃᓐᓂ 
ᓄᓇᓕᐅᔪᓂᑦ ᖃᑦᑎᕈᑎᓂᑦ ᓄᓇᓯᐅᑎᓂᑦ ᒪᓕᑦᑐᒋᑦ ᖃᓄᑎᒋ ᐅᑭᐅᖃᓕᕐᓂᖏᑦ ᐊᒻᒪᓗ ᖃᓄᐃᓐᓂᖏᑦ. ᑖᒃᑯᐊ ᐋᖅᑭᓱᖅᓯᒪᓂᖏᑦ ᖃᖓᒃᑯᑦ 
ᐊᓯᔾᔨᖅᑕᐅᖃᑦᑕᓛᕐᓂᖏᑦᑕ ᐅᖃᖅᓯᒪᓂᖏᑦ ᑕᑯᔭᐅᔪᓐᓇᖅᑐᖅ ᐊᔾᔨᙳᐊᖅ 3−ᒥ. 

ᐊᔾᔨ 3 - ᓄᓇᓯᐅᑎ ᖃᑦᑎᕈᑎ ᐃᓇᖏᖅᑕᐅᔪᒃᓴᓄᑦ ᑎᑎᖅᖃᖅ 
ᓄᓇᓕᒃ ᐊᕐᕌᒍᑦ 

ᑰᒑᕐᔪᒃ 2021 
ᓴᓪᓕᖅ 2021 
ᓴᓂᑭᓗᐊᖅ 2023 
ᐃᒡᓗᓕᒃ 2023 
ᖃᐅᓱᐃᑦᑐᖅ 2023 
ᑲᖏᖅᑐᒑᐱᒃ 2023 
ᕿᑭᖅᑕᕐᔪᐊᖅ 2024 
ᐃᒃᐱᐊᕐᔪᒃ 2024 
ᓴᓂᕋᔭᒃ 2025 
ᑕᓗᕐᔪᐊᖅ 2025 
ᐃᒡᓗᓕᒑᕐᔪᒃ 2026 
ᑎᑭᕋᕐᔪᐊᖅ 2026 
ᖃᐅᓱᐃᑦᑐᖅ 2027 
ᑲᖏᖅᖠᓂᖅ 2027 
ᐃᖃᓗᐃᑦ 2028 
ᑭᒻᒥᕈᑦ 2028 

7.0 ᖃᑦᑎᕆᓂᕐᒧᑦ ᐱᓕᒻᒪᒃᓴᕐᓂᖅ  
37−ᖑᓚᐅᕐᒪᑕ ᓄᓇᕗᒻᒥ ᐊᒻᒪᓗ ᓄᓇᓕᖕᓂ ᑐᙵᕕᓖᑦ ᖃᑦᑎᕆᓂᕐᒧᑦ ᐱᔨᑦᑎᕋᖅᑏᑦ ᐃᓕᓐᓂᐊᖅᑎᑕᒥᓂᐅᔪᑦ 2021-ᐅᑎᓪᓗᒍ. ᓄᓇᕗᒻᒥ 
ᐃᓕᓐᓂᐊᒐᒃᓴᐅᔪᑦ ᐊᔪᙱᑎᑕᐅᔪᑦ ᐃᓕᓐᓂᐊᖅᑏᑦ ᐊᑎᓕᐅᕐᓗᑎᒃ ᓄᓇᕗᓕᒫᒥᑦ, ᓄᓇᓕᖕᒦᖓᔪᑦ ᐃᓕᓐᓂᐊᒐᒃᓴᐃᑦ ᐊᑐᓂ ᕼᐊᒻᓚᒃᑯᑦ 
ᖃᑦᑎᕆᔨᒃᑯᓐᓅᖓᑉᓗᑎᒃ.  ᑲᑎᑦᑐᒋᑦ ᑕᒪᒃᑯᐊ ᐃᓕᓐᓂᐊᒐᒃᓴᑦ ᖃᓄᐃᑦᑑᓂᖏᑦ ᖃᑦᑎᕆᔨᓂᑦ ᐱᓕᒻᒪᒃᓴᐃᔪᓐᓇᑎᑦᑎᓲᖅ ᖃᑦᑎᕆᔨᐅᖃᑎᒥᖕᓂᒃ 
ᓄᓇᕗᓕᒫᕐᒥ ᐊᒻᒪᓗ ᐊᔪᕈᓐᓃᖅᓴᓗᑎᑦ ᓇᖕᒥᓂᖅ ᖃᑦᑎᕆᕕᖓᓂᒃ ᐊᑐᕐᓗᑎᑦ ᓇᖕᒥᓂᖅ ᖃᑦᑎᕈᑎᖏᖕᓂᑦ. ᓄᓇᕗᓕᒫᕐᒥ, 256 ᖃᑦᑎᕆᔩᑦ 
ᐃᓕᓐᓂᐊᖅᑎᑕᐅᓚᐅᖅᓯᒪᕗᑦ, ᐊᔪᕈᓐᓃᕐᓂᖅᓴᐅᓪᓗᑎᑦ, ᖃᐅᔨᒪᓂᖅᓴᐅᓕᖅᑐᑎᑦ, ᐊᒻᒪᓗ ᐱᓕᕆᔪᓐᓇᕐᓂᖅᓴᐅᓕᖅᑐᑎᑦ 
ᐊᔾᔨᒌᙱᑦᑐᕈᓘᔭᕐᓂᑦ ᖃᑦᑎᕆᔾᔪᓯᕐᓂᑦ.  

 

 

 

ᐊᔾᔨᖃᖅᑐᖅ  ᐊᑖᓂᑦ: ᖃᑦᑎᕆᔩᑦ  
ᐱᓕᕆᖃᑎᒌᒃᑐᑦ  ᖃᒥᑦᑎᓇᓱᐊᖅᓱᑎᒃ  
ᐃᑯᐊᓛᖅᑐᒥᑦ  ᐊᔪᕈᖕᓃᔅᓴᖅᑎᓪᓗᒋᑦ .   

7.1 ᖃᑦᑎᕆᔩᑦ ᐱᓕᒻᒪᒃᓴᖅᑎᑕᐅᓂᖏᑦ ᐃᓕᓐᓂᐊᒐᒃᓴᑦ 

ᖃᑦᑎᕆᔩᑦ ᐱᓕᒻᒪᒃᓴᖅᑕᐅᓂᖏᑦᑕ ᐃᓕᓐᓂᐊᒐᒃᓴᑦ ᐊᐅᓚᑕᐅᓚᐅᖅᓯᒪᕗᑦ ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊᑕ 
ᐱᓕᕆᖃᑎᖃᖅᑐᑎᑦ ᓄᓇᕗᒻᒥ ᐱᓕᒻᒪᒃᓴᖅᑎᑕᐅᓂᖏᖕᓄᑦ ᑲᑐᔾᔨᖃᑎᒌᖏᑦᑕ. ᐊᕕᑦᑐᖅᓯᒪᓂᖏᑦ ᐃᓕᓐᓂᐊᒐᒃᓴᑦ ᖃᓄᐃᑦᑑᓂᖏᑦ 
ᐊᒻᒪᓗᑦᑕᐅᖅ ᐊᒥᓲᓂᖏᑦ ᐃᓕᓐᓂᐊᖅᑐᑦ ᐱᓕᒻᒪᒃᓴᖅᑎᑕᒥᓃᑦ ᓄᓇᕗᓕᒫᕐᒥ 2021−ᐅᑎᓪᓗᒍ, ᑕᑯᒃᓴᐅᑎᑕᐅᕗᑦ ᐊᔾᔨᙳᐊᖅ 4-ᒥ. 

 
ᐊᔾᔨᙳᐊᖅ 4– ᑲᑎᑦᑐᒋᑦ ᓄᓇᕗᒻᒥ ᐊᒻᒪᓗ ᓄᓇᓕᖕᓂ ᑐᙵᕕᓖᑦ ᐱᓕᒻᒪᒃᓴᖅᑕᐅᔾᔪᑏᑦ  

ᑲᑎᑦᑐᒋᑦ ᓄᓇᕗᒻᒥ ᐊᒻᒪᓗ ᓄᓇᓕᖕᓂ ᑐᙵᕕᓖᑦ ᐱᓕᒻᒪᒃᓴᖅᑕᐅᔾᔪᑏᑦ  
ᐃᓕᓐᓂᐊᒐᒃᓴᑉ ᖃᓄᐃᑦᑑᓂᖓ ᐊᒥᓲᓂᖏᑦ ᐃᓕᓐᓂᐊᒐᒃᓴᑦ ᐊᒥᓲᓂᖏᑦ ᐃᑭᑦᑐᒥᓂᐅᔪᑦ 

ᐊᓂᖅᓵᖅᑑᑎᒧᑦ ᐊᔪᕈᖕᓃᖅᓴᐃᓂᑦ 10 68 
ᓄᓇᕗᒻᒥ ᐱᓕᒻᒪᒃᓴᕐᓂᕐᒧᑦ ᐃᓕᓐᓂᐊᕋᒃᓴᑦ 8 63 
ᓄᓇᓕᖕᓂ ᐱᓕᒻᒪᒃᓴᕐᓂᕐᒧᑦ ᐃᓕᓐᓂᐊᒐᒃᓴᑦ 19 125 

ᑲᑎᓕᒫᖅᑐᒋᑦ 37 256 
 

ᐊᔾᔨᙳᐊᖅ 5-ᒥ ᓇᓗᓇᐃᔭᖅᑕᐅᖅᓯᒪᒃᑲᓐᓂᖅᑐᑦ ᐊᕕᑦᑐᖅᑕᐅᓯᒪᓪᓗᑎᑦ ᓄᓇᕗᒻᒥ ᐱᓕᒻᒪᒃᓴᕐᓂᕐᒧᑦ ᐃᓕᓐᓂᐊᒐᒃᓴᓂᖏᑦ, ᓇᒥᓗ 
ᐃᓕᓐᓂᐊᕐᓂᕐᒪᖔᑕ, ᐊᒻᒪᓗ ᐊᒥᓲᓂᖏᑦ ᖃᑦᑎᕆᔩᑦ ᐃᓕᓐᓂᐊᕐᓂᕐᒪᖔᑕ ᐃᓕᓐᓂᐊᑎᑦᑎᓚᐅᖅᓯᒪᓪᓗᑎᑦ ᓄᓇᕗᒻᒥ ᖃᑦᑎᕆᔨᒃᑯᑦ 
ᐊᖓᔪᖅᑳᖓᑦᑕ ᐊᓪᓚᒡᕕᐊᑕ. 

 

ᐊᔾᔨᙳᐊᖅ 5– ᓄᓇᕗᒻᒥ ᐱᓕᒻᒪᒃᓴᖅᑕᐅᓂᖏᖕᓄᑦ ᐃᓕᓐᓂᐊᕋᒃᓴᐅᔪᑦ 
ᓄᓇᕗᒻᒥ ᐱᓕᒻᒪᒃᓴᕐᓂᕐᒧᑦ ᐃᓕᓐᓂᐊᕋᒃᓴᑦ 

ᐃᓕᓐᓂᐊᒐᒃᓴᖅ ᓇᒥ ᐊᒥᓲᓂᖏᑦ ᐃᑭᑦᑐᒥᓂᐅᔪᑦ 
ᖃᑦᑎᕆᔨ ᓇᓃᓐᓂᖓ 1 & 2 ᑲᖏᖅᖠᓂᖅ 11 
ᖃᑦᑎᕆᔨ ᓇᓃᓐᓂᖓ 1 ᑲᖏᖅᖠᓂᖅ 8 
ᖃᑦᑎᕆᔨᒃᑯᑦ ᐳᓪᓚᒃᓴᐅᑎᓂᑦ ᐃᒥᕐᒧᑦ ᐊᐅᓚᑦᑎᓂᖏᑦ A ᖃᒪᓂᑦᑐᐊᖅ 6 
ᓄᓇᕗᒻᒥ ᐃᑯᓪᓚᒃᑐᓕᕆᓂᕐᒧᑦ ᐃᓕᓴᐃᔨ  ᓄᖅᖃᖅᑎᑕᐅᔪᖅ 0 
ᖃᑦᑎᕆᔨ ᓇᓃᓐᓂᖓ 2 ᑲᖏᖅᖠᓂᖅ 6 
ᖃᑦᑎᕆᔨᓄᑦ ᐱᔭᐅᔪᖕᓇᖅᑐᑦ ᐊᒻᒪᓗ ᐱᖁᑏᑦ ᓄᖅᖃᖅᑎᑕᐅᔪᖅ 0 
ᖃᑦᑎᕆᔨᐅᓂᕐᒧᑦ ᖁᕝᕙᓯᓐᓂᓕᒃ 1 ᐃᖃᓗᒃᑑᑦᓯᐊᖅ 6 
 ᐃᓅᓯᕐᒧᑦ ᐊᒻᒪᓗ ᐃᑯᐊᓛᖅᑐᒧᑦ ᐊᑦᑕᕐᓇᖅᑐᖃᙱᓐᓂᕐᒥᑦ ᐃᓕᓴᐃᔨ ᓄᖅᖃᖅᑎᑕᐅᔪᖅ 0 
 ᐃᑯᐊᓪᓚᒍᑕᐅᔪᖅ ᐊᒻᒪᓗ ᖃᐅᔨᔭᐅᔪᖅ ᐃᖃᓗᐃᑦ 7 
ᖃᑦᑎᕆᔨᐅᓂᕐᒧᑦ ᐃᓕᓐᓂᐊᕐᓂᖅ ᐃᖃᓗᐃᑦ 19 
                                   ᑲᑎᓕᒫᖅᑐᒋᑦ 63 



 
 

 

 

14 2021−ᒥ ᐊᕐᕌᒍᑕᒫᑦ ᐅᓂᒃᑳᓕᐊᕐᒥ ᖃᓄᐃᓕᐅᕈᑕᐅᓯᒪᓗᐊᖅᑐᑦ ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊᓂ 

 

 

 

 

 

ᐊᔾᔨᖃᖅᑐᖅ  ᓴᐅᒥᒃᖠᕐᒥᑦ: ᖃᑦᑎᕆᔩᑦ  ᖁᑦᑎᒃᑐᒧᐊᖅᑐᑦ  
ᐊᔪᕈᖕᓃᖅᓴᖅᑎᓪᓗᒋᑦ.  ᐊᔪᕈᖕᓃᖅᓴᖅᑕᐅᓚᐅᖅᑐᑦ  ᖃᓄᖅ  
ᐊᑐᕆᐊᖃᕐᓂᖅ  ᒪᔪᕋᐅᑎᓂᒃ  ᐊᒻᒪᓗ  ᖁᑦᑎᒃᑐᒥᑦ  ᐱᓕᕆᓗᑎᒃ  
ᐱᒻᒪᕆᐅᔪᑦ  ᐊᔪᙱᓐᓂᖃᕐᓂᕐᒧᑦ  ᖃᑦᑎᕆᔨᐅᓗᓂ .  

 

  

 

 

 

 

ᐅᑯᐊᖑᓂᐊᖅᑐᑦ ᐊᔾᔨᙳᐊᕐᒥ 6-ᒦᑦᑐᑦ ᓇᓗᓇᐃᔭᑦᑎᐊᖅᓯᒪᕗᑦ ᐊᕕᑦᑐᖅᓯᒪᐅᕐᓂᖏᑦ ᓇᓕᐊᖕᓂ ᓄᓇᓕᐅᔪᒥ ᑐᙵᕕᓖᑦ 
ᐃᓕᓐᓂᐊᖅᑎᑕᐅᓚᐅᕐᒪᖔᑕ ᑖᒃᑯᓄᖓ ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊᑕ, ᐊᒻᒪᓗ ᐊᒥᓲᓂᖏᑦ ᐃᓕᓐᓂᐊᖅᑐᑦ 
ᐱᓕᒻᒪᒃᓴᖅᑎᑕᐅᔪᑦ, ᐅᖃᐅᑕᐅᓯᒪᓪᓗᑎᑦ ᑕᒪᒃᑯᐊ ᐊᔾᔨᙳᐊᖅ 4-ᒥ. 

ᐊᔾᔨᙳᐊᖅ 6– ᓄᓇᓕᖕᓂ ᐱᓕᒻᒪᒃᓴᕐᓂᕐᒧᑦ ᐃᓕᓐᓂᐊᒐᒃᓴᑦ  
ᓄᓇᓕᖕᓂ ᐱᓕᒻᒪᒃᓴᕐᓂᕐᒧᑦ ᐃᓕᓐᓂᐊᒐᒃᓴᑦ 

ᓇᒥ  ᐊᒥᓲᓂᖏᑦ ᐃᑭᑦᑐᒥᓂᐅᔪᑦ 
ᐊᕐᕕᐊᑦ 14 

ᖃᒪᓂᑦᑐᐊᖅ 6 

ᐃᖃᓗᒃᑑᑦᓯᐊᖅ 9 

ᐃᒡᓗᓕᒑᕐᔪᒃ 7 

ᓴᓪᓕᖅ 4 

ᑲᖏᖅᑐᒑᐱᒃ 11 

ᖃᐅᓱᐃᑦᑐᖅ 3 

ᐃᒡᓗᓕᒃ 4 

ᑭᒻᒥᕈᑦ 4 

ᑭᙵᐃᑦ 8 

ᖁᕐᓗᖅᑐᖅ 4 

ᑰᒑᕐᔪᒃ 9 

ᐸᖕᓂᖅᑑᖅ 12 

ᑲᖏᖅᖠᓂᖅ 4 

ᕿᑭᖅᑕᕐᔪᐊᖅ 5 

ᓴᓂᕋᔭᒃ 7 
ᓴᓂᑭᓗᐊᖅ 3 

ᑕᓗᕐᔪᐊᖅ 5 

ᑎᑭᕋᕐᔪᐊᖅ 6 

ᐊᔾᔨᖃᖅᑐᖅ  ᖁᓛᓂᑦ: ᓄᓇᕗᒻᒥ  ᖃᑦᑎᕆᔩᑦ  ᐆᒃᑐᕋᖅᑐᑦ  ᐊᑐᖅᑕᐅᓂᖓᓄᑦ  ᐃᑯᐊᓛᖅᑐᒥᑦ  ᖃᑦᑎᕆᔾᔪᑏᑦ  
ᐊᔪᕈᖕᓃᖅᓴᖅᑎᓪᓗᒋᑦ.  

7.2 ᓄᓇᖃᖅᑳᖅᓯᒪᔪᑦ ᖃᑦᑎᕆᔩᑦ ᑲᑐᔾᔨᖃᑎᒌᖏᑦ ᑲᓇᑕᒥ ᓄᓇᖃᖅᑳᖅᓯᒪᔪᑦ ᖃᑦᑎᕆᓂᑭᓴᐅᑎᔪᑦ 

ᐅᑭᐅᑕᒫᑦ, ᑲᓇᑕᒥᑦ ᓄᓇᖃᖅᖄᖅᑐᑦ ᖃᑦᑎᕆᔨᓄᑦ ᑲᑐᔾᔨᖃᑎᒌᑦ (AFAC) ᐱᓕᕆᖃᑎᖃᖃᑦᑕᖅᑐᑦ ᐅᑯᓂᖓᑦ ᑲᓇᑕᒥᑦ ᓄᓇᖃᖅᖄᖅᑐᓂᒃ 
ᐱᔨᑦᑎᕋᐃᔨᒃᑯᑦ (ISC) ᐊᒻᒪᓗ ᖃᓂᑦᑐᒥᑦ ᐱᓕᕆᐊᒧᑦ ᐱᔨᑦᑎᕋᐃᓂᕐᒧᑦ ᑲᑎᕐᒪᔪᑦ (TSG) ᐃᑲᔪᖅᑐᐃᓪᓗᑎᒃ ᐃᑯᐊᓛᖅᑐᒥᑦ 
ᐊᑦᑕᕐᓇᖅᑐᖃᙱᑎᑦᑎᓂᕐᒧᑦ ᑲᓇᑕᒥᑦ ᖃᑦᑎᕆᔩᑦ ᐱᒡᒎᖕᓂᖏᑦᑎᒍᑦ. 2021-ᒥᑦ, ᑲᓇᑕᒥᑦ ᓄᓇᖃᖅᖄᖅᑐᑦ ᖃᑦᑎᕆᔨᓄᑦ ᑲᑐᔾᔨᖃᑎᒌᑦ 
(AFAC) ᖃᕆᑕᐅᔭᒃᑯᑦ ᑲᓇᑕᒥᑦ ᖃᑦᑎᕆᔨᓂᑦ ᐱᒡᒎᒃᑎᑦᑎᓚᐅᖅᑐᑦ (NFC). ᐃᓱᒪᓕᐊᖑᔪᖅ ᐃᑲᔪᖅᑕᐅᓚᐅᖅᑐᖅ ᐊᑐᖅᑕᐃᓕᓂᕐᒧᑦ 
ᓄᕙᒡᔪᐊᕐᓇᖅ-19-ᒥᑦ. ᑲᓇᑕᒥᑦ ᓄᓇᖃᖅᖄᖅᑐᑦ ᖃᑦᑎᕆᔨᓄᑦ ᑲᑐᔾᔨᖃᑎᒌᑦ (AFAC) ᐃᑲᔪᖅᑐᐃᓚᐅᖅᑐᑦ ᐋᖅᕿᒃᓱᐃᔪᓂᒃ ᐊᒻᒪᓗ 
ᐃᓚᐅᔪᓂᒃ ᖃᓂᑦᑐᒥᑦ ᐱᒡᒎᒃᑐᓂᒃ ᒪᓕᖁᑉᓗᒋᑦ ᑲᓇᑕᒥᑦ ᓄᓇᐃᑦ ᐊᕕᒃᑐᖅᓯᒪᔪᓂᑦ, ᖃᓂᑦᑐᒥᑦ ᐃᓂᐅᔪᓂᑦ, ᐊᒻᒪᓗ ᓄᓇᓕᖕᒥᑦ 
ᖃᓄᐃᓕᐅᖁᔨᓂᐅᔪᓂᒃ ᐋᓐᓂᐊᖃᖅᑕᐃᓕᒪᓂᖏᓐᓄᑦ ᐊᒻᒪᓗ ᐊᑦᑕᕐᓇᖅᑐᒦᓐᓂᐊᖏᓪᓗᑎᒃ ᐃᓚᐅᖃᑕᐅᔪᑦ ᐊᒻᒪᓗ ᓄᓇᓖᑦ. ᓄᓇᕗᒻᒥ 
ᖃᑦᑎᕆᔩᑦ ᐃᓚᐅᖃᑕᐅᓚᐅᖏᑦᑐᑦ ᖃᕆᑕᐅᔭᒃᑯᑦ ᐱᒡᒎᒃᑐᓂᑦ. 

8.0 ᐸᕐᓇᐅᑏᑦ ᕿᒥᕐᕈᔭᐅᓂᖏᑦ 
ᓄᓇᕗᑦ ᒐᕙᒪᖏᑦ ᐊᑐᖃᑦᑕᕐᓂᐊᖅᓯᒪᓕᖅᐳᑦ ᐃᒡᓗᐃᑦ ᐊᑦᑕᓇᖅᑕᐃᓕᒪᑎᑕᐅᓂᖏᖕᓄᑦ ᐱᖁᔭᕐᒥᒃᓂ ᓯᑎᐱᕆ 2018−ᖑᑎᓪᓗᒍ, 
ᐊᑐᓕᖅᑎᑕᐅᓪᓗᑎᑦ ᐃᒡᓗᒥ ᐊᑦᑕᓇᖅᑕᐃᓕᒪᔾᔪᑏᑦ ᒪᓕᑦᑕᐅᔭᕆᐊᓖᑦ (ᐱᖃᓯᐅᑎᓪᓗᒋᑦ ᐃᑭᑦᑕᐃᓕᒪᑎᑦᑎᓂᕐᒧᑦ ᒪᓕᒐᖏᑦ ᓄᑖᕐᓄᑦ 
ᓴᓇᔭᐅᔪᓄᑦ ᓴᓇᔭᐅᔭᕆᐊᓖᑦ ᐊᒻᒪᓗ ᓴᓇᒋᐊᖅᓯᔪᖃᕐᓗᓂ ᒪᓕᑦᑕᐅᔭᕆᐊᓖᑦ) ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊ 
ᓅᑕᐅᓪᓗᓂ ᑕᐃᑯᖓ ᐊᓪᓚᒡᕕᒃ ᐊᖓᔪᖅᑳᖓᑕ ᐃᒡᓗᓂ ᐊᑦᑕᓇᖅᑕᐃᓕᒪᑎᑦᑎᔨᒃᑯᑦ.  ᓴᓇᔭᐅᓂᒃᓴᓄᑦ ᐸᕐᓇᐅᑎᖏᑦ (ᑎᑎᕋᖅᑕᐅᓯᒪᓂᖏᑦ 
ᐊᒻᒪᓗ ᖃᓄᐃᓕᖓᓂᕆᒋᐊᓕᖏᑦ) ᕿᒥᕐᕈᔭᐅᓲᖑᕗᑦ ᒪᓕᒃᑲᓗᐊᕐᒪᖔᑕ ᑕᐃᒃᑯᓂᖓ ᒪᓕᒋᐊᓕᒻᒥᖕᓂᒃ ᑲᓇᑕᒥ ᐊᑦᑕᓇᖅᑕᐃᓕᒪᓂᕐᒧᑦ 
ᒪᓕᑦᑕᐅᔭᕆᐊᖃᓲᕐᓂᑦ ᐊᒻᒪᓗ ᓇᓗᓇᐃᖅᓯᖁᓪᓗᒋᑦ ᐅᔾᔨᖅᓱᑦᑎᐊᕋᓗᐊᕐᒪᖔᕐᒥᒃ ᓈᒻᒪᑦᑐᓂᑦ ᐃᑭᑦᑕᐃᓕᒪᑎᑦᑎᔪᖃᖁᓪᓗᒍ. ᑕᒪᒃᑯᑎᒎᓇᖅ 
ᐊᐅᓪᓛᖅᐸᓪᓕᐊᓂᖃᖅᑎᓪᓗᑕ, ᐸᕐᓇᐅᑏᑦ ᕿᒥᕐᕈᔭᐅᓯᒪᔪᑦ ᓯᕗᓂᐊᓂ ᐊᑐᓕᖅᑎᑕᐅᓚᐅᙱᑦᑎᓪᓗᒍ ᐃᒡᓗᐃᑦ 
ᐊᑦᑕᓇᖅᑕᐃᓕᒪᒍᙱᖏᑦ ᐱᖁᔭᖅ ᓯᑎᐱᕆ 2018−ᒥ ᐃᓱᒪᒋᔭᐅᕗᑦ ᐅᐊᑦᑎᐊᕈ ᐊᑐᖅᑕᐅᖃᑦᑕᓂᑯᑐᖃᕐᓂᒃ ᐊᑐᖅᓯᒪᓂᑰᓂᕋᖅᑕᐅᕗᑦ 
ᐊᒻᒪᓗ ᑕᐃᑲᓃᑎᑕᐅᑐᐃᓐᓇᕐᓂᐊᖅᑐᑎᑦ ᓄᓇᕗᒻᒥ ᐱᓕᒻᒪᒃᓴᐃᓂᕐᒧᑦ ᑲᑐᔾᔨᖃᑎᒌᖏᖕᓂ ᐱᔭᕇᖅᑕᐅᒐᓱᐊᕐᓂᖓᓂᒃ ᓴᓇᕙᐅᓂᖏᑦ.   

9.0 ᐃᑭᑦᑕᐃᓕᒪᑎᑦᑎᓂᖅ ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᑦ 
ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊ ᐃᑲᔪᖅᑐᐃᓲᖒᕗᖅ ᖃᑦᑎᕆᔨᒃᑯᓐᓂᑦ ᐅᓂᒃᑳᓂᑦ ᑐᓂᐅᖅᑲᐄᓲᖑᓪᓗᑎᑦ 
ᐃᑲᔪᖅᑕᐅᓂᐊᕐᒪᑕ ᐃᑭᑦᑕᐃᓕᒪᑎᑦᑎᒍᓂᑦ ᑲᒪᒋᔭᖃᖃᑦᑕᕐᓗᑎᑦ ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ ᐃᓕᓐᓂᐊᖅᑎᑕᐅᓂᐊᕐᒪᑕ 
ᓄᓇᓕᐅᔪᓂᑦ. ᑮᓇᐅᔭᖃᖅᑎᑕᐅᓂᖏᑦ ᐊᑐᖅᑕᐅᔭᕆᐊᓖᑦ ᑕᐃᑲᙶᖅᓯᒪᓚᐅᖅᐳᑦ   ᐃᓄᐃᑦ ᑭᒃᑯᑐᐃᓐᓇᐃᑦ ᐃᑭᑦᑕᐃᓕᒪᑎᑦᑎᓂᕐᒧᑦ 
ᐊᒻᒪᓗ ᓄᓇᓕᖕᓂ ᖃᑦᑎᕆᔨᒃᑯᑦ ᐃᑲᔫᓯᐊᖅᑖᖅᑎᑕᐅᓂᖏᑦ ᐊᑐᐊᒐᖓᑎᒍᑦ. 

9.1 ᓄᓇᕗᒻᒥ ᒪᒃᑯᑦᑐᑦ ᐃᑯᐊᓪᓚᑎᑦᑎᑦᑕᐃᓕᒪᑎᑕᐅᓂᖏᖕᓄᑦ ᐊᒻᒪᓗ ᐃᑭᑎᑦᑎᑦᑕᐃᓕᒪᓂᕐᒧᑦ ᐱᓕᕆᐊᖅ  

ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊ ᓇᓗᓇᐃᖅᓰᓐᓇᓲᖑᕗᑦ, ᐊᐱᖅᓱᖅᑐᑎᑦ, ᖃᐅᔨᓴᖅᑐᑎᑦ, ᐊᒻᒪᓗ ᐃᑲᔪᕆᐊᓯᓗᑎᑦ 
ᓄᖅᑲᑎᑦᑎᓪᓗᑎᑦ ᓄᓇᕗᒻᒥ ᒪᒃᑯᑦᑐᑦ ᐃᑯᐊᓪᓚᑎᑦᑎᑦᑕᐃᓕᒪᑎᑕᐅᓂᖏᖕᓄᑦ ᐊᒻᒪᓗ ᐃᑭᑎᑦᑎᑦᑕᐃᓕᒪᓂᕐᒧᑦ ᐱᓕᕆᐊᖓᓂᒃ.  
ᓄᓇᕗᒻᒥ ᒪᒃᑯᑦᑐᑦ ᐃᑯᐊᓪᓚᑎᑦᑎᑦᑕᐃᓕᒪᑎᑕᐅᓂᖏᖕᓄᑦ ᐊᒻᒪᓗ ᐃᑭᑎᑦᑎᑦᑕᐃᓕᒪᓂᕐᒧᑦ ᐱᓕᕆᐊᖓ ᑐᕌᖓᑎᑕᐅᕗᖅ 
ᐃᑯᐊᓪᓚᑦᑎᕆᑦᑕᐃᓕᒪᑎᑕᐅᖃᑦᑕᕐᓗᑎᑦ ᓄᑕᖅᑲᑦ ᐊᒻᒪᓗ ᒪᒃᑯᑦᑐᑦ.  ᑕᒪᒃᑯᐊ ᐃᓗᓕᖏᑦ ᖃᐅᔨᓴᖅᑕᒥᓂᐅᔪᑦ ᓇᓗᓇᐃᖅᑕᐅᓪᓗᑎᑦ 
ᓄᑕᖅᑲᑦ ᐊᒻᒪᓗ ᒪᒃᑯᑦᑐᑦ ᐃᑯᐊᓪᓚᑎᑦᑎᖃᑦᑕᓲᑦ, ᐊᐱᖅᓱᖅᑕᐅᓪᓗᑎᑦ ᒪᒃᑯᑦᑐᑦ ᐃᑯᐊᓪᓚᑎᑦᑎᖃᑦᑕᓲᑦ ᐊᒻᒪᓗ ᐃᓚᖏᓪᓗ, ᐊᑐᖅᑐᑎᑦ 
ᖃᐅᔨᓴᕈᑎᓂᑦ ᐃᑲᔫᑎᓂᑦ ᐃᑲᔪᖅᑕᐅᓂᐊᕐᒪᑕ ᓇᓗᓇᐃᖅᓯᓗᑎᑦ ᖃᓄᑎᒋ ᐅᓗᕆᐊᓇᖅᑐᒨᖅᑎᑦᑎᒍᓐᓇᕋᔭᕐᒪᖔᕐᒥᒃ ᓯᕗᓂᒃᓴᒥ 
ᐃᑯᐊᓪᓚᑎᑦᑎᖃᑦᑕᕋᔭᖅᑐᒃᓴᐅᓂᐊᕋᓱᒋᔭᐅᓂᖏᖕᓄᑦ, ᐊᒻᒪᓗ ᐊᐅᓚᓂᖃᑦᑎᐊᖅᑐᒃᑯᑦ ᓄᖅᑲᖅᑎᑕᐅᔪᓐᓇᕐᓗᑎᑦ ᐃᓕᖅᑯᓯᖏᑦ.  

9.2 ᐃᖅᑲᐅᒪᔭᑦ 
ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊ ᐋᖅᑭᒃᓱᐃᖏᓐᓇᐅᔭᖅᐳᑦ ᐊᒻᒪᓗ ᓱᖏᐅᑎᑕᐅᓗᑎᑦ ᐊᑐᖅᑕᐅᓂᐊᕐᒪᑕ ‘ᐃᖅᑲᐃᒪᔭᑦ’ 
ᐱᓕᕆᐊᖓᓂᑦ, ᐱᓕᕆᐊᖃᓗᐊᖅᑐᑦ ᐃᑭᑦᑕᐃᓕᒪᑎᑦᑎᓂᕐᒧᑦ ᐊᑦᑕᓇᖅᑐᒨᖅᑕᐃᓕᒪᑎᑦᑎᒍᑎᓂᑦ ᑐᓴᒐᒃᓴᐅᓲᑦ ᐃᓐᓇᑐᖃᕐᓄᑦ 
ᓄᓇᓕᑦᑎᓐᓂ. ᑖᓐᓇ ᐱᓕᕆᐊᖅ ᐃᑦᑕᐃᓕᒪᑎᑦᑎᓂᕐᒧᑦ ᐱᓕᕆᐊᖑᕗᖅ ᑐᓂᔭᐅᓲᑦ ᓄᓇᓕᖕᓂ ᖃᑦᑎᕆᔨᒃᑯᓐᓄᑦ, ᐸᖅᑭᔨᓄᑦ, ᐊᒻᒪᓗ 
ᐊᓯᖏᖕᓄᑦ ᐊᑦᑐᖅᑕᐅᓂᖃᕋᔭᖅᑐᓄᑦ ᐱᓕᕆᐊᖃᓲᑦ ᐃᓐᓇᑐᖃᐃᑦ ᐊᑦᑕᓇᖅᑕᐃᓕᒪᑎᑕᐅᓲᖑᓂᖏᖕᓂᑦ. ᐱᓕᕆᐊᖅ ᓄᓇᓕᒻᒥᐅᓂᑦ 
ᐃᓄᖕᓂᑦ ᐱᓕᒻᒪᒃᓴᖅᑎᑦᑎᒍᑕᐅᓲᖅ ᐊᒻᒪᓗ ᐊᔪᕈᓐᓃᖅᓴᓗᑎᑦ ‘ᐃᖅᑲᐅᒪᔭᑦ’ ᐱᓕᕆᐊᖓ ᐃᓐᓇᑐᖃᕐᓄᑦ ᐃᓕᓐᓂᐊᖅᑎᑕᐅᒍᔭᕐᒥᒻᒪᑕ 
ᓇᖕᒥᓂᖅ ᓄᓇᓕᖁᑎᖏᖕᓂ. 

9.3 ᐃᑭᑦᑕᐃᓕᒪᑎᑦᑎᓂᖅ ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᑦ  

ᐃᓄᐃᑦ ᑭᒃᑯᑐᐃᓐᓇᐃᑦ ᐃᓕᓐᓂᐊᖅᑎᑕᐅᕙᓚᐅᖅᐳᑦ ᐃᑦᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ ᐃᓕᓐᓂᐊᖅᑎᑦᑎᔨᖏᖕᓄᑦ 
ᓄᓇᕗᓗᒃᑖᕐᒥ. ᐃᓚᐅᖃᑕᐅᔪᑦ ᐃᓕᓐᓂᐊᓚᐅᖅᐳᑦ ᐊᑦᑕᓇᖅᑕᐃᓕᒪᒍᑎᓂᖏᑦ ᐊᒥᓱᓂᑦ ᐃᑭᑦᑕᐃᓕᒪᑎᑦᑎᓂᕐᒨᖓᕈᓘᔭᖅᑐᓂᑦ 
ᐃᓕᓐᓂᐊᖅᑕᓂᓗ ᐃᓕᓐᓂᐊᖅᑎᓚᐅᖅᑐᓂᒋᑦ ᐊᖏᕐᕋᖏᖕᓂ, ᐃᓕᓐᓂᐊᕐᕕᓂ, ᐊᒻᒪᓗ ᓄᓇᓕᐅᔪᓂᑦ. ᓄᓇᕗᒻᒥ ᐊᖏᔪᖅᖄᖅ ᖃᑦᑎᕆᔨᓄᑦ 
ᐊᓪᓚᕝᕕᖓ ᐃᑲᔪᖅᓯᒪᔪᑦ ᐱᓕᕆᐊᖑᔪᓂᒃ ᐊᒻᒪᓗ ᐃᑯᐊᓪᓚᒃᑕᐃᓕᔾᔪᑎᓂᒃ ᑐᓂᓯᑉᓗᑎᒃ, ᐊᑐᖅᑕᐅᔪᖕᓇᖅᑐᓂᒃ, ᐊᒻᒪᓗ 
ᑮᓇᐅᔭᖃᖅᑎᑦᑎᓂᕐᒥᒃ ᖃᑦᑎᕆᔨᒃᑯᓐᓄᑦ.  

 ᐊᔾᔨᖃᖅᑐᖅ ᐊᑖᓂᑦ:  ᐃᑯᐊᓛᖅᑐᒥᑦ ᐊᑦᑕᕐᓇᖅᑐᖃᙱᓐᓂᕐᒧᑦ ᓴᓂᕋᕐᒧᐊᖅᑐᒃᓴᖅ ᐃᑯᐊᓪᓚᒃᑐᖃᖅᑕᐃᓕᑎᑦᑎᓂᕐᒧᑦ. 

9.4 ᐃᑭᑦᑕᐃᓕᒪᑎᑦᑎᓂᕐᒧᑦ ᐊᒥᐊᕆᓂᑭᓴᐅᑎᔪᑦ ᐊᒻᒪᓗ ᐅᓪᓗᖅᓯᐅᑏᑦ  

ᐃᓕᓐᓂᐊᖅᑏᑦ ᓄᓇᕗᓕᒫᕐᒥ ᐃᓚᐅᖃᑕᐅᓚᐅᖅᓯᒪᕗᑦ ᐊᕐᕌᒍᑕᒫᑦ ᐃᑭᑦᑕᐃᓕᒪᑎᑦᑎᓂᕐᒧᑦ ᐊᒥᐊᕆᓂᑭᓴᐅᑎᑎᓪᓗᒋᑦ. 
ᑎᑎᖅᑐᒐᐅᔭᖅᑕᐅᓯᒪᔪᑦ ᓂᕈᐊᖅᑕᐅᓚᐅᖅᓯᒪᕗᑦ ᐊᒻᒪᓗ ᑕᐃᑯᙵᖅᑎᑕᐅᓪᓗᑎᑦ ᑕᖅᑭᑕᒫᑦ ᐃᑭᑦᑕᐃᓕᒪᑎᑦᑎᓂᕐᒧᑦ 
ᐊᑦᑕᓇᖅᑕᐃᓕᒪᔾᔪᑎᒃᓴᑦ ᐃᑲᔫᑎᖏᑦ ᐅᑯᖓ ᐊᕐᕌᒍᒥ ᓄᓇᕗᒻᒥ ᐃᑭᑦᑕᐃᓕᒪᑎᑦᑎᓂᕐᒧᑦ ᐅᓪᓗᖅᓯᐅᑎᓕᐊᕆᔭᐅᓂᐊᖅᑐᓅᖅᑕᐅᓂᐊᕐᒪᑕ. 
ᐊᕐᕌᒍᑕᒫᑦ, ᐅᓪᓗᖅᓯᐅᑏᑦ ᑐᓂᐅᖅᑲᖅᑕᐅᓲᖑᕗᑦ ᓄᓇᕗᓕᒫᕐᒥ ᐃᑲᔪᖅᑐᖅᑕᐅᓪᓗᑎᑦ ᕼᐊᒻᓚᒃᑯᑦ ᖃᑦᑎᕆᔨᒃᑯᖏᖕᓂᑦ.  

9.5 ᐃᑭᑦᑕᐃᓕᒪᑎᑦᑎᓂᕐᒧᑦ ᐱᓇᓱᐊᕈᓯᖓ 

ᐃᑯᐊᓪᓚᒃᑐᖃᖅᑕᐃᓕᑎᑦᑎᓂᕐᒧᑦ ᐱᓇᓱᐊᕈᓯᖃᓚᐅᖅᑐᑦ ᐅᑭᐅᓖᑦ (ᐅᒃᑑᐱᕆ) 3-ᒥᑦ 9-ᒧᑦ, 2021-ᒥᑦ ᖃᐅᔨᔭᐅᖁᓪᓗᒍ “ᐃᓕᑦᑎᒋᑦ 
ᓂᐱᓂᒃ ᐃᑯᐊᓪᓚᒃᑐᒥᑦ ᐊᑦᑕᕐᓇᖅᑐᖃᙱᓐᓂᕐᒧᑦ”. 2021 ᐃᑯᐊᓪᓚᒃᑐᖃᖅᑕᐃᓕᑎᑦᑎᓂᕐᒧᑦ ᐱᓇᓱᐊᕈᓯᖅ ᐊᔾᔨᒌᙱᑦᑐᓂᒃ 
ᖃᓄᐃᖓᓂᖃᓚᐅᖅᑐᑦ ᐱᔾᔪᑎᒋᑉᓗᒍ ᓄᕙᒡᔪᐊᕐᓇᖅ-19. ᕼᐋᒻᓚᐃᑦ ᐊᒻᒪᓗ ᖃᑦᑎᕆᔩᑦ ᑐᓂᓯᖃᑦᑕᖅᑐᑦ ᐃᑯᐊᓛᖅᑐᒥᒃ 
ᐊᑦᑕᕐᓇᖅᑐᖃᙱᑎᑦᑎᓂᕐᒧᑦ ᐃᑲᔫᑎᓂᒃ ᐊᒻᒪᓗ ᐅᖃᐅᔾᔨᖃᑦᑕᖅᖢᑎᒃ. ᑭᑐᑐᐃᓐᓇᐃᑦ ᐃᓕᓴᖅᑕᐅᓚᐅᖅᑐᑦ ᓂᐱᖏᑦᑕ 
ᐊᔾᔨᒌᙱᓐᓂᖏᓐᓂᑦ ᐳᔪᖃᓕᖅᐸᑦ ᖃᐅᔨᑎᑦᑎᔪᑦ ᖁᖂᑎᓂᑦ ᐊᒻᒪᓗ ᐳᔪᕐᓗᖃᓕᖅᐸᑦ ᖃᐅᔨᑎᑦᑎᔪᑦ ᖁᖂᑎᓂᑦ ᓴᓇᔭᐅᓯᒪᓂᖏᓐᓂᒃ 
ᐃᓚᐅᑉᓗᑎᒃ ᖃᓄᐃᓕᐅᕆᐊᕈᑏᑦ ᖃᐅᔨᑎᑦᑎᔾᔪᑎ ᖁᖁᐊᓕᖅᐸᑦ. ᐃᑯᐊᓪᓚᒃᑐᖃᖅᑕᐃᓕᑎᑦᑎᓂᕐᒧᑦ ᐱᓇᓱᐊᕈᓯᐅᑎᓪᓗᒍ, ᓱᕈᓰᑦ, 
ᐃᓐᓇᐃᑦ, ᐊᒻᒪᓗ ᐃᓕᓴᐃᔩᑦ ᐃᓕᑦᑎᓚᐅᖅᑐᑦ ᐊᑦᑕᕐᓇᖅᑐᒦᓐᓂᐊᖏᓪᓗᑎᒃ ᐃᑯᐊᓛᖅᑐᖃᓕᖅᐸᑦ. ᖃᑦᑎᕆᔩᑦ ᐊᓐᓇᒃᑐᐃᓂᕐᒥᒃ ᐃᓅᓯᕐᒧᑦ 
ᐃᓕᓴᐃᓚᐅᖅᑐᑦ ᒥᒃᖠᒋᐊᖅᑎᑦᑎᕐᔪᐊᖅᑐᖅ ᐋᓐᓂᖃᑦᑕᖅᑐᓂᒃ ᐃᑯᐊᓛᖅᑐᓂᒃ ᐱᔪᓂᒃ. ᖃᑦᑎᕆᔨᒃᑯᑦ 
ᐃᑭᑦᑕᐃᓕᒪᑎᑦᑎᓂᕐᒨᖓᕈᓘᔭᖅᑐᓂᑦ ᖃᓄᐃᓕᐅᕈᓘᔭᖅᑎᑦᑎᓚᐅᖅᓯᒪᕗᑦ ᓄᓇᓕᖏᖕᓂ ᓲᕐᓗᒃ: ᖃᑦᑎᕆᕕᒻᒥ ᕿᒥᕐᕈᔪᓐᓇᑎᑦᑎᓪᓗᑎᑦ 
ᐃᓄᖕᓂᑦ, ᐃᑭᑎᑦᑎᑦᑕᐃᓕᓂᕐᒧᑦ ᐃᓕᓐᓂᐊᖅᑎᑦᑎᕙᑦᑐᑎᑦ ᐃᓕᓐᓂᐊᕐᕕᓂ, ᐊᒻᒪᓗ ᖃᑦᑎᕆᔨᒃᑯᓐᓂ ᐃᖅᑲᓇᐃᔮᖅᑖᑎᑦᑎᒐᓱᐊᖅᑐᑎᑦ 
ᐅᐸᒃᑕᐅᔪᓐᓇᖃᑦᑕᖅᑐᑎᑦ ᐃᓄᖕᓄᑦ ᑭᒃᑯᑐᐃᓐᓇᕐᓄᑦ. ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊ  

10.0 ᓄᓇᕗᒻᒥ ᐃᑭᑦᑐᒥᓂᐅᓂᖏᖕᓄᑦ ᐊᓯᐅᔨᔭᒥᓃᑦ 2021−ᒧᑦ 
2021−ᐅᑎᓪᓗᒍ, 120 ᐃᑭᓚᐅᖅᓯᒪᔪᑦ ᐅᖃᐅᑕᐅᓯᒪᓪᓗᑎᑦ ᓄᓇᕗᓗᒃᑖᕐᒥ. ᐅᓂᒃᑲᐅᑕᐅᓯᒪᔪᑦ ᑮᓇᐅᔭᖅᑎᒍᑦ ᐊᒥᓲᓂᖏᑦ ᐊᓯᐅᔨᔭᒥᓂᐅᔪᑦ 
ᐃᑭᑦᑐᒥᓂᐅᓂᖏᖕᓄᑦ ᓄᓇᕗᓕᒫᖅ ᑕᐅᑐᑦᑐᒍ ᐃᒪᓐᓇᐅᓚᐅᖅᓯᒪᕗᑦ $3,148,432  ᐅᓂᒃᑲᐅᑕᐅᓯᒪᔪᑦ ᑲᑎᓕᒫᖅᑐᒋᑦ ᐊᒥᓲᓂᖏᑦ 
ᐊᑭᖏᑦᑕ ᐊᓯᐅᔨᔭᐅᔪᓐᓇᖅᑐᑦ ᐃᒪᓐᓇᐅᓪᓗᑎᑦ $150,651,450.  

ᒥᒃᖠᒋᐊᕐᓂᐅᔪᖅ ᐊᕐᕌᓂ ᐊᒥᓲᑎᒋᓂᖏᑦ ᐅᖃᐅᓯᐅᓯᒪᔪᑦ ᐃᑯᐊᓛᖅᑐᓂᒃ ᐊᒻᒪᓗ ᑐᖔᓃᑦᑐᖅ ᐊᕐᕌᒍᑕᒫᖅ ᐊᒥᓱᑦ ᐊᑕᐅᓯᙳᖅᖢᒋᑦ 124-
ᓂᑦ ᐃᑯᐊᓛᖅᑐᓂᒃ ᖁᓕᑦ ᐅᑭᐅᑦ ᐊᓂᒍᖅᓯᒪᓕᖅᑐᓂᑦ. ᖁᓖᑦ ᐊᕐᕌᒎᓚᐅᖅᓯᒪᔪᓪᓕ ᐅᖓᑖᓄᑦ, ᐊᒥᓲᓂᖏᑦ ᐅᓂᒃᑲᐅᑕᐅᔪᒥᓃᑦ 
ᐃᑭᑦᑐᒥᓂᐅᔪᑦ ᐃᒪᓐᓇᐅᕙᓚᐅᖅᐳᑦ 71-ᖑᕙᑦᑐᑎᑦ ᐊᒻᒪᓗ 161−ᖑᓲᖑᒋᓪᓗᑎᑦ ᐊᒥᓲᓂᖏᑦ. ᓇᓗᓇᐃᔭᖅᓯᒪᓂᖏᑦ ᑕᒪᒃᑯᓄᖓ 
ᐃᑭᑦᑐᒥᓃᑦ ᑭᒡᓕᓯᓂᐊᖅᑕᐅᓯᒪᔪᑦ ᖁᓖᑦ ᐊᕐᕌᒎᓕᖅᑐᓂᑦ ᑕᑯᔭᐅᔪᓐᓇᖅᐳᑦ ᐊᔾᔨᙳᐊᖅ 7-ᒥ ᐊᓪᓕᕐᒦᑦᑐᑎᑦ: 

 
ᐊᔾᔨᙳᐊᖅ 7– ᑲᑎᓕᒫ ᑐᒋᑦ ᓄᓇᕗᒻᒥ ᑭᒡᓕᓯᓂᐊᖅᑕᐅᓯᒪᓂᑯᑦ ᐅᕙᙵᓂᑦ 2012-ᒥ ᑎᑭᑦᑐᒍ 2021-ᒧᑦ 

ᑲᑎᓕᒫ ᑐᒋᑦ ᓄᓇᕗᒻᒥ ᑭᒡᓕᓯᓂᐊᖅᑕᐅᓯᒪᓂᑯᑦ ᐅᕙᙵᓂᑦ 2012-ᒥ ᑎᑭᑦᑐᒍ 2021-ᒧᑦ. 

ᐊᕐᕌᒍᑦ 
ᐊᒥᓲᓂᖏᑦ 

ᐃᑭᑦᑐᒥᓂᐅᔪᑦ 
ᐊᒥᓲᓂᖏᑦ 
ᑐᖁᔪᒥᓃᑦ 

ᐊᒥᓲᓂᖏᑦ 
ᐋᓐᓂᖅᑐᒥᓃᑦ 

ᑮᓇᐅᔭᖅᑎᒍᑦ 
ᐊᓯᐅᔨᔭᐅᔪᑦ 

ᑮᓇᐅᔭᖅᑎᒍᑦ ᖃᑦᑎᕌᕐᓂᖏᑕ 
ᐊᓯᐅᔨᔭᐅᔪᓐᓇᖅᑐᑦ 

2021 120 0 0 $3,148,432 $150,651,450 
2020 131 2 6 $5,739,955 $579,385,503 
2019 73 0 6 $7,373,765 $131,799,100 
2018 71 1 8 $26,034,464 $306,796,623 
2017 135 4 15 $41,781,679 $406,295,719 
2016 115 0 15 $2,928,623 $416,894,831 
2015 141 5 18 $44,560,547 $622,154,289 
2014 134 1 8 $5,415,166 $403,155,161 
2013 161 1 13 $4,386,188 $532,470,260 
2012 157 6 20 $16,816,160 $512,205,110 

10.1 ᖃᓄᖅ ᐃᑭᓐᓂᕐᒪᖔᑦ ᑭᒡᓕᓯᓂᐊᖅᑕᐅᓯᒪᓂᖏᑦ 

ᐃᑭᑦᑐᒥᓃᑦ ᑭᒡᓕᓯᓂᐊᖅᑕᐅᓯᒪᓂᖏᑦ ᐊᕕᑦᑐᖅᑕᐅᓯᒪᓂᖃᕆᕗᑦ ᐅᑯᓄᖓ ᑎᓴᒪᐃᓕᖅᑲᖓᓗᐊᙳᐊᖅᑐᑎᒍᑦ: ᐱᔮᖅᑯᑕᐅᙱᑦᑐᒥᒃ 
ᐃᑭᑎᑦᑎᔪᑦ, ᐱᔮᕆᓪᓗᑎᑦ ᐃᑭᑎᑕᒥᓃᑦ, ᐃᒻᒥᓂᒃ ᐃᑭᑦᑐᒥᓃᑦ, ᐊᒻᒪᓗ ᓇᓗᓇᐃᖅᑕᐅᓯᒪᙱᑦᑐᑦ ᖃᓄᖅ ᐃᑭᓐᓂᕐᒪᖔᑦ. ᖃᓄᐃᑦᑑᓂᖏᑦᑕ 
ᑕᐃᒎᓯᖏᑦ ᐊᒻᒪᓗ ᓇᓗᓇᐃᒃᑯᓯᖅᑕᐅᓯᒪᓂᖏᑦ ᐊᔾᔨᒌᓕᖅᓱᖅᑕᐅᓯᒪᒻᒪᑕ ᑲᓇᑕᓕᒫᕐᒥ ᑕᐃᑲᙵᑦ ᑲᑎᒪᔨᖏᑦ ᑲᓇᑕᒥ ᖃᑦᑎᕆᔨᒃᑯᑦ 
ᐊᖓᔪᖅᑳᖏᖕᓂ ᐊᒻᒪᓗ ᐃᑭᑦᑐᓕᕆᓂᕐᒧᑦ ᑲᒥᓯᓇᐅᔪᓂᑦ, ᑕᐃᒃᑯᓂᖓ ᑲᓇᑕᒥ ᐊᑦᑕᓇᖅᑕᐃᓕᒪᑎᑦᑎᓂᕐᒧᑦ ᐋᖅᑭᓱᖅᓯᒪᓂᖏᑦ ᐃᑭᑦᑐᒥᓃᑦ 
ᐊᓯᐅᔨᔭᐅᓪᓗᑎᑦ ᑭᒡᓕᓯᓂᐊᖅᑕᐅᓯᒪᓂᖏᑦ. ᑕᑯᓂᐊᕐᓗᒋᒃ ᐊᔾᔨᙳᐊᒃ 8 ᐊᒻᒪᓗ ᐊᔾᔨᙳᐊᖅ 9 ᓇᓗᓇᐃᔭᖅᓯᒪᓂᖏᖕᓂᑦ 
ᑐᑭᓯᒋᐊᒃᑲᓐᓂᖁᓪᓗᑎᑦ.  

 
ᐊᔾᔨᙳᐊᖅ 8- ᖃᓄᖅ ᐃᑭᑦᑐᒥᓂᐅᓂᖓᑕ ᓇᓗᓇᐃᒃᑯᓯᖅᑕᐅᓯᒪᓂᖏᑦ 

 

 

 

 

18%
ᐃᑯᐊᓪᓚᒃᑎᑦᑎᔾᔪᑎ

6% ᐃᑯᐊᓪᓚᒃᑎᑦᑎᔾᔪᑎ
(ᒪᒃᑯᑦᑐᑦ <18-ᓂᑦ ᐅᑭᐅᓖᑦ)

63%
ᐱᔮᕆᓐᓇᑎᑦ ᐃᑭᑎᑦᑎᔪᑦ

0%
ᐃᒻᒥᓂᒃ

13%
ᓇᓗᓇᐃᖅᑕᐅᓯᒪᙱᑦᑐᑦ

ᖃᓄᖅ ᐃᑭᑦᑐᒥᓂᐅᓂᖓᑕ ᓇᓗᓇᐃᖅᑕᐅᓯᒪᓂᖏᑦ

Incendiary Incendiary (Youth <18 years) Accidental Natural Undeterminedᐱᔮᕆᓪᓗᑎᑦ 
ᐃᑭᑎᑦᑎᔪᑦ 

ᐱᔮᕆᓐᓇᑎᑦ 
ᐃᑭᑎᑦᑎᔪᑦ 

ᐃᒻᒥᓂᒃ 
ᐃᑭᑦᑐᑦ ᓯᓚᑉ 
ᐱᓪᓗᒍ 

ᓇᓗᓇᐃᖅᑕᐅᓯᒪᙱᑦᑐᑦ ᐱᔮᕆᓪᓗᑎᑦ ᐃᑭᑎᑦᑎᔪᑦ  
(ᒪᒃᑯᑦᑐᑦ<18 ᐅᑭᐅᓖᑦ) 



19 2021−ᒥ ᐊᕐᕌᒍᑕᒫᑦ ᐅᓂᒃᑳᓕᐊᕐᒥ ᖃᓄᐃᓕᐅᕈᑕᐅᓯᒪᓗᐊᖅᑐᑦ ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊᓂ 

10.2 ᐳᓴᓐᑎᖏᑦ ᐱᔮᕆᓪᓗᑎᑦ ᐃᑭᑎᑕᒥᓃᑦ ᒪᒃᑯᑦᑐᓄᑦ 

ᐊᔾᔨᙳᐊᖅ 9 - ᐳᓴᓐᑎᖏᑦ ᐱᔮᕆᓪᓗᑎᑦ ᐃᑭᑎᑕᒥᓃᑦ ᒪᒃᑯᑦᑐᓄᑦ  

10.3 ᑲᑎᓕᒫᖅᑐᒋᑦ ᐃᑭᑦᑐᒥᓂᐅᓂᖏᖕᓄᑦ ᐊᓯᐅᔭᐅᓯᒪᔪᑦ ᐱᖁᑎᑎᒍᑦ ᖃᓄᐃᑦᑑᓂᖏᑦ 

ᐊᔾᔨᙳᐊᖅ 10-ᒥ, ᑕᑯᔭᐅᔪᓐᓇᖅᑐᓂᓗ ᐊᓪᓕᕐᒥ, ᓇᓗᓇᐃᔭᐃᓯᒪᕗᑦ ᐅᓂᒃᑲᐅᑕᐅᓯᒪᔪᓂᑦ ᐃᑭᑦᑐᒥᓃᑦ ᐱᖁᑎᒋᔭᐅᔪᑦ ᖃᓄᐃᑦᑑᓂᖏᑦ, 
ᐱᖃᓯᐅᑎᓪᓗᒋᑦ ᓇᓗᓇᐃᔭᑦᑎᐊᖅᓯᒪᔪᑦ ᐊᕕᑦᑐᖅᓯᒪᐅᕐᓂᖏᑦ ᖃᑦᑎᕌᖅᑐᒥᓂᐅᓂᖏᑦ ᑮᓇᐅᔭᖅᑎᒍᑦ, ᑮᓇᐅᔭᖅᑎᒍᑦ ᐊᓯᐅᔨᔭᐅᔪᓐᓇᖅᑐᑦ, 
ᐊᒻᒪᓗ ᓇᓪᓕᐅᒃᑯᒫᖅᓯᒪᔪᑦ ᑲᑎᓕᒫᖅᑐᒋᑦ ᐊᑐᓂ ᖃᓄᐃᑦᑑᓂᖏᑦ ᒪᓕᑦᑐᒋᑦ. 

ᐊᔾᔨᙳᐊᖅ 10– ᑲᑎᑦᑐᒋᑦ ᐃᑭᑦᑐᒥᓂᐅᓂᖏᖕᓄᑦ ᐊᓯᐅᔨᔭᒥᓃᑦ ᐱᖁᑎᑎᒍᑦ 
ᑲᑎᑦᑐᒋᑦ ᐃᑭᑦᑐᒥᓂᐅᓂᖏᖕᓄᑦ ᐊᓯᐅᔨᔭᒥᓃᑦ ᐱᖁᑎᑎᒍᑦ

ᐱᖁᑎᐅᓂᕋᖅᑕᐅᓯᒪᓂᖏᑦ 
ᐊᒥᓲᓂᖏᑦ 

ᐃᑭᑦᑐᒥᓂᐅᔪᑦ 
ᑮᓇᐅᔭᖅᑎᒍᑦ 
ᐊᓯᐅᔨᔭᐅᔪᑦ 

ᑮᓇᐅᔭᖅᑎᒍᑦ ᖃᑦᑎᕌᕐᓂᖏᑕ 
ᐊᓯᐅᔨᔭᐅᔪᓐᓇᖅᑐᑦ 

ᓇᓪᓕᐅᒃᑯᒫᖅ 

ᑲᑎᕝᕕᐅᓲᑦ 1 $150,632 $12,183,500 $265,000,000 

ᐱᓕᕆᕝᕕᐅᔪᖅ 7 $277,050 $109,651,500 $265,000,000 

ᐃᓄᐃᑦ ᐊᖏᕐᕋᖏᑦ ᓇᔪᖅᑕᐅᓲᑦ 64 $2,458,200 $5,724,550 $6,000,000 

ᓇᖕᒥᓂᖁᑎᖃᕐᓂᕐᒧᑦ ᐊᒻᒪᓗ ᐃᓄᖕᓄᑦ ᐱᔨᑦᑎᕋᖅᑏᑦ 0 $0 $0 $0 

ᓂᐅᕕᕐᕖᑦ 2 $44,000 $20,830,000 $2,980,000 

ᓴᓇᔪᓕᕆᕙᑦᑐᑦ 0 $0 $0 $0 

ᑐᖅᑯᐃᕖᑦ ᐱᖁᑎᒋᔭᐅᔪᑦ 26 $38,800 $431,900 $6,510,000 

ᐊᔾᔨᐅᙱᑦᑐᑦ ᐱᖁᑏᑦ & ᐃᖏᕐᕋᔾᔪᑎᓄᑦ ᓱᓇᒃᑯᑖᑦ 20 $179,750 $1,830,000 $530,400

ᑲᑎᓕᒫᖅᑐᒋᑦ 120 $3,148,432 $150,651,450 $546,020,400 

ᖃᐅᔨᒪᔭᐅᓕ: ᐃᓚᖏᑦ ᒐᕙᒪᒃᑯᑦ ᐃᒡᓗᖁᑎᖏᑦ ᐃᖕᒥᖕᓂᒃ-ᓇᓪᓕᐅᒃᑯᒫᓖᑦ ᐅᖃᖅᓯᒪᑉᓗᑎᒃ ᐊᔾᔨᒌᙱᓐᓂᖏᑦ ᑮᓇᐅᔭᒃᑯᑦ ᐊᑭᖓ 
ᐅᓗᕆᐊᓇᕐᓂᕐᒦᑦᑐᖅ ᐊᒻᒪᓗ ᓇᓪᓕᐅᒃᑯᒫᑦ ᐊᓐᓇᒃᑕᐅᓂᕐᒧᑦ ᐊᖏᑎᒋᓂᖓ ᐅᖃᐅᓯᐅᔪᖅ.  

73% ᐃᑯᐊᓪᓚᒃᑎᑦᑎᔾᔪᑎ
19 ᐃᑭᑦᑐᒥᓃᑦ

ᐃᑯᐊᓪᓚᒧᑦ ᐊᓯᐅᔨᔭᒥᓃᑦ ᓱᕋᒃᑐᑎᑦ-
$409,103

ᑮᓇᐅᔭᖅᑎᒍᑦ ᖃᑦᑎᕌᕐᓂᖏᑕ 
ᐊᓯᐅᔨᔭᐅᔪᓐᓇᖅᑐᑦ -$111,410,800

27% ᐃᑯᐊᓪᓚᒃᑎᑦᑎᔾᔪᑎ
(ᒪᒃᑯᑦᑐᑦ <18-ᓂᑦ ᐅᑭᐅᓖᑦ)

7 ᐃᑭᑦᑐᒥᓃᑦ
ᐃᑯᐊᓪᓚᒧᑦ ᐊᓯᐅᔨᔭᒥᓃᑦ ᓱᕋᒃᑐᑎᑦ-

$127,950
ᑮᓇᐅᔭᖅᑎᒍᑦ ᖃᑦᑎᕌᕐᓂᖏᑕ 

ᐊᓯᐅᔨᔭᐅᔪᓐᓇᖅᑐᑦ -$4,643,750

ᐳᓴᓐᑎᖏᑦ ᐱᔮᕆᓪᓗᑎᑦ ᐃᑭᑎᑕᒥᓃᑦ ᒪᒃᑯᑦᑐᓄᑦ

Incendiary Incendiary (Youth <18 years)ᐱᔮᕆᓪᓗᑎᑦ 
ᐃᑭᑎᑦᑎᔪᑦ 

ᐱᔮᕆᓪᓗᑎᑦ ᐃᑭᑎᑦᑎᔪᑦ  
(ᒪᒃᑯᑦᑐᑦ<18 ᐅᑭᐅᓖᑦ) 

10.4 ᑲᑎᓕᒫᖅᑐᒋᑦ ᐃᑭᑦᑐᒥᓃᑦ ᐊᓯᐅᔨᔭᒥᓂᐅᔪᑦ ᑭᓱᑐᐃᓐᓇᕐᒥᒃ ᐃᑭᑎᑦᑎᒋᐊᙵᖅᑐᖃᖅᑐᒥᓂᐅᓪᓗᓂ 

ᐊᔾᔨᙳᐊᖅ 11, ᑕᑯᔭᐅᔪᓐᓇᖅᑐᓂ ᐊᓪᓕᕐᒥ, ᓇᓗᓇᐃᔭᐃᓯᒪᕗᖅ ᐅᓂᒃᑲᐅᑕᒥᓂᕐᓂᑦ ᐃᑭᒋᐊᙵᖅᑐᒥᓃᑦ ᓱᓇᒃᑯᑖᑦ, ᐱᖃᓯᐅᑎᓪᓗᒋᑦ 
ᓇᓗᓇᐃᔭᑦᑎᐊᖅᓯᒪᔪᑦ ᐊᕕᑦᑐᖅᓯᒪᐅᖅᑎᑕᐅᓪᓗᑎᑦ ᑮᓇᐅᔭᓂᑦ ᐊᓯᐅᔨᔪᒥᓃᑦ, ᑮᓇᐅᔭᑦ ᖃᑦᑎᐅᓂᖏᑦᑕ ᐊᓯᐅᔨᔭᐅᔪᓐᓇᖅᑐᑦ, ᐊᒻᒪᓗ 
ᓇᓪᓕᐅᒃᑯᒫᖅᑕᐅᓯᒪᔪᑦ ᑲᑎᓕᒫᖅᑐᒋᑦ ᐊᑐᓂ ᐃᑭᑎᑕᒥᓂᕐᒧᑦ ᖃᓄᐃᑦᑑᓂᖓᓄᑦ.  

ᐊᔾᔨᙳᐊᖅ 11– ᑲᑎᑦᑐᒋᑦ ᐃᑯᐊᓚᒧᑦ ᐊᓯᐅᔨᔭᒥᓃᑦ ᐃᑭᒋᐊᙵᖅᑐᒥᓂᐅᓂᖓᓄᑦ ᑭᓱᑐᐃᓐᓇᖅ 
ᑲᑎᑦᑐᒋᑦ ᐃᑭᑦᑐᒥᓂᐅᓂᖏᓐᓄᑦ ᐊᓯᐅᔨᔭᒥᓃᑦ ᐃᑭᑎᑦᑎᔪᖃᖅᑐᓂ ᑭᓱᑐᐃᓐᓇᕐᒥᒃ

ᐃᑭᑦᑐᒥᓂᐅᔪᖅ 
ᐊᒥᓲᓂᖏᑦ 

ᐃᑭᑦᑐᒥᓂᐅᔪᑦ 
ᑮᓇᐅᔭᖅᑎᒍᑦ 
ᐊᓯᐅᔨᔭᐅᔪᑦ 

ᑮᓇᐅᔭᖅᑎᒍᑦ ᖃᑦᑎᕌᕐᓂᖏᑕ 
ᐊᓯᐅᔨᔭᐅᔪᓐᓇᖅᑐᑦ 

ᓇᓪᓕᐅᒃᑯᒫᖅ 

ᓂᖅᑎᐅᕈᑎ ᓱᓇᒃᑯᑖᖅ 40 $330,600 $34,940,250 $430,390,750 

ᐅᖅᑰᓴᐅᑎᒧᑦ ᓱᓇᒃᑯᑖᖅ 7 $3,500 $35,000,000 $38,465,200 

ᐃᒡᓗᑉ ᓱᓇᒃᑯᑖᖏᑦ ᐊᒻᒪᓗ ᑭᓱᑐᐃᓐᓇᐃᑦ ᓱᓇᒃᑯᑖᑦ 4 $191,500 $11,740,000 $28,465,000 

ᐅᐊᔭᓕᕆᔾᔪᑏᑦ 4 $5,750 $25,860,000 $18,465,000 

ᐊᓯᖏᑦ ᐅᐊᔭᒨᖓᔪᑦ 1 $3,000 $17,522,000 $28,465,000 

ᓱᐴᖅᑐᓲᑦ ᓱᓇᒃᑯᑖᖏᑦ ᐊᒻᒪᓗ ᐃᑯᐊᓪᓚ 31 $516,879 $11,850,300 $1,607,400 

ᐃᑭᒍᓐᓇᖅᑐᒥᓂᐅᔪᖅ ᖃᓂᒃᓴᕐᓂᖓᓄᑦ ᐃᑯᐊᓪᓚᒥᒃ 0 $0 $0 $0 

ᐊᓯᖏᑦ/ᓇᓗᓇᐃᖅᑕᐅᓯᒪᙱᑦᑐᑦ 33 $2,097,203 $13,738,900 $162,050 

ᑲᑎᓕᒫᖅᑐᒋᑦ 120 $3,148,432 $150,651,450 $546,020,400 

ᖃᐅᔨᒪᔭᐅᓕ: ᐃᓚᖏᑦ ᒐᕙᒪᒃᑯᑦ ᐃᒡᓗᖁᑎᖏᑦ ᐃᖕᒥᖕᓂᒃ-ᓇᓪᓕᐅᒃᑯᒫᓖᑦ ᐅᖃᖅᓯᒪᑉᓗᑎᒃ ᐊᔾᔨᒌᙱᓐᓂᖏᑦ ᑮᓇᐅᔭᒃᑯᑦ ᐊᑭᖓ 
ᐅᓗᕆᐊᓇᕐᓂᕐᒦᑦᑐᖅ ᐊᒻᒪᓗ ᓇᓪᓕᐅᒃᑯᒫᑦ ᐊᓐᓇᒃᑕᐅᓂᕐᒧᑦ ᐊᖏᑎᒋᓂᖓ ᐅᖃᐅᓯᐅᔪᖅ.  

10.5 ᑲᑎᑦᑐᒋᑦ ᐃᑭᑦᑐᒥᓃᑦ ᐊᓯᐅᔨᔭᐅᓪᓗᑎᑦ ᖃᓄᐃᓕᐅᖅᑐᖃᖅᑐᒥᓂᐅᓂᖓᓄᑦ ᐅᕝᕙᓘᓐᓃᑦ 
ᐃᒃᓯᖕᓇᐃᔪᖃᖅᑐᒥᓂᐅᑎᓪᓗᒍ ᓴᓇᔭᐅᔪᒥᓂᐅᑎᓪᓗᒋᑦ  

ᐊᔾᔨᙳᐊᖅ 12, ᑕᑯᔭᐅᔪᓐᓇᖅᑐᓂ ᐊᓪᓕᕐᒥ, ᓇᓗᓇᐃᔭᖅᓯᒪᑦᑎᐊᖅᑐᑦ ᐅᓂᒃᑲᐅᑕᐅᓯᒪᔪᒥᓂᕐᓂᑦ ᖃᓄᐃᓕᐅᕈᑕᐅᓯᒪᓂᖓᓄᑦ 
ᐅᕝᕙᓘᓐᓃᑦ , ᐱᖃᓯᐅᑎᓪᓗᒋᑦ ᓇᓗᓇᐃᔭᑦᑎᐊᖅᓯᒪᔪᑦ ᐊᕕᑦᑐᖅᓯᒪᐅᖅᑎᑕᐅᓪᓗᑎᑦ ᑮᓇᐅᔭᓂᑦ ᐊᓯᐅᔨᔪᒥᓃᑦ, ᑮᓇᐅᔭᑦ ᖃᑦᑎᐅᓂᖏᑦᑕ 
ᐊᓯᐅᔨᔭᐅᔪᓐᓇᖅᑐᑦ, ᐊᒻᒪᓗ ᓇᓪᓕᐅᒃᑯᒫᖅᑕᐅᓯᒪᔪᑦ ᑲᑎᓕᒫᖅᑐᒋᑦ ᖃᓄᐃᓕᐅᖅᑐᖃᖅᑐᒥᓂᐅᓂᖓᓄᑦ ᐅᕝᕙᓘᓐᓃᑦ 
ᐃᒃᓯᖕᓇᐃᔪᖃᖅᑐᒥᓂᐅᑎᓪᓗᒍ ᓴᓇᔭᐅᔪᒥᓂᐅᑎᓪᓗᒋᑦ.  

ᐊᔾᔨᙳᐊᖅ 12– ᑲᑎᑦᑐᒋᑦ ᐃᑭᑦᑐᒥᓃᑦ ᐊᓯᐅᔨᔭᐅᓪᓗᑎᑦ ᖃᓄᐃᓕᐅᖅᑐᖃᖅᑐᒥᓂᐅᓂᖓᓄᑦ ᐅᕝᕙᓘᓐᓃᑦ 
ᐃᒃᓯᖕᓇᐃᔪᖃᖅᑐᒥᓂᐅᑎᓪᓗᒍ ᓴᓇᔭᐅᔪᒥᓂᐅᑎᓪᓗᒋᑦ 

ᑲᑎᑦᑐᒋᑦ ᐃᑭᑦᑐᒥᓃᑦ ᐊᓯᐅᔨᔭᐅᓪᓗᑎᑦ ᖃᓄᐃᓕᐅᖅᑐᖃᖅᑐᒥᓂᐅᓂᖓᓄᑦ ᐅᕝᕙᓘᓐᓃᑦ ᐃᒃᓯᖕᓇᐃᔪᖃᖅᑐᒥᓂᐅᑎᓪᓗᒍ 
ᓴᓇᔭᐅᔪᒥᓂᐅᑎᓪᓗᒋᑦ 

ᖃᓄᐃᓕᐅᖅᑐᖃᖅᑐᒥᓂᐅᓂᖓ ᐅᕝᕙᓘᓐᓃᑦ 
ᐃᒃᓯᖕᓇᐃᔪᖃᖅᑐᒥᓂᐅᑎᓪᓗᒍ 

ᓴᓇᔭᐅᔪᒥᓂᐅᑎᓪᓗᒋᑦ 

ᐊᒥᓲᓂᖏᑦ 
ᐃᑭᑦᑐᒥᓂᐅᔪᑦ 

ᑮᓇᐅᔭᖅᑎᒍᑦ 
ᐊᓯᐅᔨᔭᐅᔪᑦ 

ᑮᓇᐅᔭᖅᑎᒍᑦ ᖃᑦᑎᕌᕐᓂᖏᑕ 
ᐊᓯᐅᔨᔭᐅᔪᓐᓇᖅᑐᑦ 

ᓇᓪᓕᐅᒃᑯᒫᖅ 

ᐃᑯᐊᓪᓚᒃᑎᑦᑎᔾᔪᑎ  19 $409,103 $111,410,800 $134,150,000 

ᐱᔮᕆᓪᓗᑎᑦ (ᒪᒃᑯᑦᑐᑦ <18-ᓂᑦ ᐅᑭᐅᓖᑦ) 7 $127,950 $4,643,750 $141,830,400

ᐱᔮᕆᓐᓇᑎᑦ ᐃᑭᑎᑦᑎᔪᑦ 61 $358,129 $22,409,500 $136,040,000 

ᐃᒻᒥᓂᒃ 0 $0 $0 $0 

ᓇᓗᓇᐃᖅᑕᐅᓯᒪᙱᑦᑐᑦ 33 $2,253,250 $12,187,400 $134,000,000 

ᑲᑎᓕᒫᖅᑐᒋᑦ 120 $3,148,432 $150,651,450 $546,020,400 

ᖃᐅᔨᒪᔭᐅᓕ: ᐃᓚᖏᑦ ᒐᕙᒪᒃᑯᑦ ᐃᒡᓗᖁᑎᖏᑦ ᐃᖕᒥᖕᓂᒃ-ᓇᓪᓕᐅᒃᑯᒫᓖᑦ ᐅᖃᖅᓯᒪᑉᓗᑎᒃ ᐊᔾᔨᒌᙱᓐᓂᖏᑦ ᑮᓇᐅᔭᒃᑯᑦ ᐊᑭᖓ 
ᐅᓗᕆᐊᓇᕐᓂᕐᒦᑦᑐᖅ ᐊᒻᒪᓗ ᓇᓪᓕᐅᒃᑯᒫᑦ ᐊᓐᓇᒃᑕᐅᓂᕐᒧᑦ ᐊᖏᑎᒋᓂᖓ ᐅᖃᐅᓯᐅᔪᖅ.  

10.6 ᐃᑭᑦᑐᖃᖅᑐᒥᓂᐅᑎᓪᓗᒍ ᐃᓅᒍᓐᓃᖅᑐᖃᖅᑐᒥᓂᐅᓂᖏᑦ  

ᐊᔾᔨᙳᐊᖅ 13, ᑕᑯᔭᐅᔪᓐᓇᖅᑐᓂ ᐊᓪᓕᕐᒥ, ᑕᑯᒃᓴᐅᑎᑦᑎᕗᖅ ᖃᓄᐃᑦᑐᓪᓚᑦᑖᖑᔪᒥᓂᐅᓂᖓ ᐃᑭᑦᑐᒥᓂᐅᔪᑉ ᐊᕕᑦᑐᖅᑕᐅᓯᒪᓪᓗᑎᑦ 
ᐱᖁᑏᑦ ᖃᓄᐃᑦᑑᓂᖏᑎᒍᑦ, ᐃᑭᒋᐊᙵᖅᑐᒥᓂᖅ ᑭᓱᑐᐃᓐᓇᖅ, ᐊᒻᒪᓗ ᑭᓱᒧᑦ ᐃᑭᑦᑐᒥᓂᐅᓂᖓ ᐱᖃᓯᐅᑎᓪᓗᓂᐅᒃ, 
ᐃᑭᑦᑐᖃᖅᑐᒥᓂᐅᓂᖓᓄᑦ ᐃᓅᒋᓐᓃᖅᑐᖃᖅᑐᒥᓂᐅᓪᓗᓂᓗ, ᐊᒻᒪᓗᑦᑕᐅᖅ ᖃᓄᐃᑦᑑᓂᑯᒥᓂᖓ ᐃᓅᒍᓐᓃᖅᑐᒥᓂᖅ.  

ᐊᔾᔨᙳᐊᖅ 13– ᐃᑭᑦᑐᖃᖅᑐᒥᓂᐅᑎᓪᓗᒍ ᐃᓅᒍᓐᓃᖅᑐᖃᖅᑐᒥᓂᐅᓂᖏᑦ  
 ᐃᑭᑦᑐᖃᖅᑐᒥᓂᐅᑎᓪᓗᒍ ᐃᓅᒍᓐᓃᖅᑐᖃᖅᑐᒥᓂᐅᓂᖓ 

ᖃᓄᐃᑦᑐᒥᓂᐅᔪᑦ ᐱᖁᑎᐅᓂᕋᖅᑕᐅᓯᒪᓂᖏᑦ ᐃᑭᑦᑐᒥᓂᐅᔪᖅ 
ᐃᑭᑦᑐᒥᓃᑦ 
ᐱᔾᔪᑎᖓ 

ᐊᖑᑎ ᐃᓐᓇᖅ 
ᐃᓅᒍᓐᓃᖅᑐᒥᓂᖅ 

ᓄᑲᑉᐱᐊᖅ 
ᐃᓅᒍᓐᓃᖅᑐᒥᓂᖅ 

ᐊᕐᓇᖅ ᐃᓐᓇᖅ 
ᐃᓅᒍᓐᓃᖅᑐᒥᓂᖅ 

ᓂᕕᐊᖅᓵᖅ 
ᐃᓅᒍᓐᓃᖅᑐᒥᓂᖅ 

ᑲᑎᓕᒫᖅᑐᒋᑦ 

1 ᓇᓗᓇᐃᖅᑕᐅᓯᒪᙱᑦᑐᖅ  
ᖃᓄᖅ ᐃᑭᓐᓂᕐᒪᖔᖅ 

ᓱᐴᖅᑐᓲᑦ 
ᓱᓇᒃᑯᑖᖏᖕᓄᑦ & 
ᐃᑯᒻᒪᓴᖅᑕᐅᓯᒪᔪᒥᒃ 
ᐃᑭᑲᓪᓚᓕᕈᑕᐅᓪᓗᓂ  

ᐱᔮᕆᓐᓇᑎᑦ 
ᐃᑭᑎᑦᑎᔪᑦ 

0 0 0 0 0 

2 ᐊᖏᕐᕋᖏᑦ 

ᓱᐴᖅᑐᓲᑦ 
ᓱᓇᒃᑯᑖᖏᖕᓄᑦ & 
ᐃᑯᒻᒪᓴᖅᑕᐅᓯᒪᔪᒥᒃ 
ᐃᑭᑲᓪᓚᓕᕈᑕᐅᓪᓗᓂ  

ᐱᔮᕆᓐᓇᑎᑦ 
ᐃᑭᑎᑦᑎᔪᑦ 

0 0 0 0 0 

ᑲᑎᓕᒫᖅᑐᒋᑦ  0 0 0 0 0 

 

10.7 ᐃᑯᐊᓪᓚᒧᑦ ᐋᓐᓂᖅᑐᒥᓃᑦ  

ᐊᔾᔨᙳᐊᖅ 14, ᑕᑯᒃᓴᐅᓪᓗᑎᑦ ᐊᓪᓕᕐᒥ, ᑕᑯᒃᓴᐅᑎᑦᑎᕗᑦ ᖃᓄᐃᑦᑐᓪᓚᑦᑖᑦ ᐃᑭᑦᑐᒥᓂᐅᓂᖏᑦ ᐊᕕᑦᑐᖅᑕᐅᓯᒪᓪᓗᑎᑦ ᐱᖁᑎᑎᒍᑦ, 
ᐃᑯᐊᓪᓚᒋᐊᖅᑐᒥᓂᖅ ᓱᓇᒃᑯᑖᖅ, ᑭᓱ ᐃᑭᔾᔪᑕᐅᓯᒪᓂᖓ, ᐃᑯᐊᓪᓚᒧᑦ ᐊᓐᓂᖅᑐᖃᖅᑐᒥᓂᐅᓪᓗᓂ, ᐊᒻᒪᓗᑦᑕᐅᖅ ᖃᓄᐃᑦᑑᓂᖓ 
ᐋᓐᓂᖅᑐᒥᓂᑉ ᐅᖃᐅᑕᐅᓯᒪᒋᓪᓗᓂ. 

ᐊᔾᔨᙳᐊᖅ14– ᐃᑯᐊᓛᖅᑐᒧᑦ ᐋᓐᓂᖅᑐᑦ ᐅᖃᐅᓯᐅᔪᑦ 
 ᐃᑭᑦᑐᖃᖅᑐᒥᓂᐅᑎᓪᓗᒍ ᐋᓐᓂᖅᑐᖃᖅᑐᒥᓂᐅᓂᖓ 

ᖃᓄᐃᑦᑐᒥᓂᐅᔪᑦ ᐱᖁᑎᐅᓂᕋᖅᑕᐅᓯᒪᓂᖏᑦ ᐃᑭᑦᑐᒥᓂᐅᔪᖅ ᐃᑭᑦᑐᒥᓃᑦ 
ᐱᔾᔪᑎᖓ 

ᐊᖑᑎ ᐃᓐᓇᖅ 
ᐋᓐᓂᖅᑐᒥᓂᖅ 

ᓄᑲᑉᐱᐊᖅ 
ᐋᓐᓂᖅᑐᒥᓂᖅ 

ᐊᕐᓇᖅ ᐃᓐᓇᖅ 
ᐋᓐᓂᖅᑐᒥᓂᖅ 

ᓂᕕᐊᖅᓵᖅ 
ᐋᓐᓂᖅᑐᒥᓂᖅ 

ᑲᑎᓕᒫᖅᑐᒋᑦ 

1 ᐊᖏᕐᕋᖏᑦ 

ᓱᐴᖅᑐᓲᑦ 
ᓱᓇᒃᑯᑖᖏᖕᓄᑦ & 
ᐃᑯᒻᒪᓴᖅᑕᐅᓯᒪᔪᒥᒃ 
ᐃᑭᑲᓪᓚᓕᕈᑕᐅᓪᓗᓂ  

ᐃᑯᐊᓪᓚᒃᑎᑦᑎᔾᔪᑎ  0 0 0 0 0 

2 ᐊᖏᕐᕋᖏᑦ ᓱᓇᑐᐃᓐᓇᐃᑦ  
ᐱᔮᕆᓐᓇᑎᑦ 
ᐃᑭᑎᑦᑎᔪᑦ 

0 0 0 0 0 

3 ᐊᖏᕐᕋᖏᑦ 

ᓱᐴᖅᑐᓲᑦ 
ᓱᓇᒃᑯᑖᖏᖕᓄᑦ & 
ᐃᑯᒻᒪᓴᖅᑕᐅᓯᒪᔪᒥᒃ 
ᐃᑭᑲᓪᓚᓕᕈᑕᐅᓪᓗᓂ  

ᐱᔮᕆᓐᓇᑎᑦ 
ᐃᑭᑎᑦᑎᔪᑦ 

0 0 0 0 0 

4 ᓇᓗᓇᐃᖅᑕᐅᓯᒪᙱᑦᑐᖅ  
ᖃᓄᖅ ᐃᑭᓐᓂᕐᒪᖔᖅ 

ᓱᓇᑐᐃᓐᓇᐃᑦ  
ᐱᔮᕆᓐᓇᑎᑦ 
ᐃᑭᑎᑦᑎᔪᑦ 

0 0 0 0 0 

5 ᐊᖏᕐᕋᖏᑦ 

ᓱᐴᖅᑐᓲᑦ 
ᓱᓇᒃᑯᑖᖏᖕᓄᑦ & 
ᐃᑯᒻᒪᓴᖅᑕᐅᓯᒪᔪᒥᒃ 
ᐃᑭᑲᓪᓚᓕᕈᑕᐅᓪᓗᓂ  

ᐃᑯᐊᓪᓚᒃᑎᑦᑎᔾᔪᑎ  0 0 0 0 0 

6 ᓇᓗᓇᐃᖅᑕᐅᓯᒪᙱᑦᑐᖅ  
ᖃᓄᖅ ᐃᑭᓐᓂᕐᒪᖔᖅ 

ᓱᓇᑐᐃᓐᓇᐃᑦ  
ᐱᔮᕆᓐᓇᑎᑦ 
ᐃᑭᑎᑦᑎᔪᑦ 

0 0 0 0 0 

                    ᑲᑎᓕᒫᖅᑐᒋᑦ 0 0 0 0 0 

11.0 ᐃᑭᖃᑦᑕᖅᑐᑦ ᐊᓯᔾᔨᐸᓪᓕᐊᓯᒪᓂᖏᑦ ᖁᓖᑦ ᐊᕐᕌᒍᑦ ᐊᓂᒍᖅᓯᒪᓕᖅᑐᓂᑦ 
ᖃᐅᔨᓴᕐᓂᖅ ᐃᑭᑦᑐᒥᓂᐅᔪᑦ ᑭᒡᓕᓯᓂᐊᖅᑕᐅᓯᒪᔪᖁᑎᖏᖕᓂᑦ ᐊᒻᒪᓗ ᖃᓄᐃᓕᐅᖅᐸᓪᓕᐊᒍᑕᐅᓯᒪᓕᖅᑐᓂᑦ ᐃᑯᐊᓪᓚᐸᓪᓕᐊᔪᑦ 
ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊ ᐊᑦᑕᓇᙱᓐᓂᖅᓴᒥᒃ ᐊᕙᑎᖃᖅᑎᑦᑎᓕᕈᓐᓇᖅᑐᖅ ᓄᓇᕗᒻᒥᐅᑕᐅᔪᓄᑦ 
ᐊᔪᙱᓐᓂᕐᒥᓂᒃ ᐊᑐᕐᓗᓂ ᖃᓄᐃᓕᐅᕈᑎᖃᕆᐊᕐᓗᓂ, ᓯᕗᓕᖅᑎᐅᓗᓂ, ᐊᒻᒪᓗ ᑐᑭᒧᐊᑦᑎᑦᑎᓗᓂ ᐃᑭᔾᔪᑎᒋᔭᐅᓲᑦ ᐅᓗᕆᐊᓇᖅᑐᑦ 
ᐲᔭᖅᑕᐅᓗᑎᑦ ᐃᑭᑎᑦᑎᒍᑕᐅᓕᓲᑦ ᐊᓯᐅᔨᓪᓗᑎᑦ ᓱᕋᑦᑐᒥᓂᐅᓂᖏᖕᓄᑦ.   

2021-ᒥᑦ, ᐃᑯᐊᓛᖅᑐᑦ ᐅᖃᐅᓯᐅᔪᑦ ᓄᓇᕗᒻᒥ ᐊᖏᔪᖅᖄᖅ ᖃᑦᑎᕆᔨᓄᑦ ᐊᓪᓚᕝᕕᖓᓄᑦ ᒥᒃᖠᒋᐊᖅᑐᑦ, ᐊᒻᒪᓗ ᖃᓄᐃᓕᐅᖅᐸᓪᓕᐊᓂᖏᑦ 
ᖁᓕᑦ ᐅᑭᐅᑦ ᐊᓂᒍᖅᑐᓂᑦ ᒥᒃᖠᒋᐊᕐᒥᔪᑦᑕᐅᖅ. ᑕᒪᓐᓇ ᐱᔾᔪᑎᒋᔭᐅᔪᓐᓇᕆᕗᖅ ᑭᓱᑐᐃᓐᓇᕐᓄᑦ ᓲᕐᓗᒃ ᐊᐅᓚᔾᔪᓯᕆᒐᔭᖅᑐᖏᑦ  
ᓯᕗᒧᐊᒃᓯᒪᓂᖅᓴᒻᒪᕆᐅᓕᕐᓂᑦᑎᓐᓂᑦ ᐃᒡᓗᐃᑦ ᐋᖅᑭᓱᖅᓯᑕᐅᓯᒪᓂᖏᑦᑕ, ᐃᑭᑦᑕᐃᓕᒪᑎᑦᑎᓂᕐᒧᑦ ᖃᓄᐃᓕᐅᕐᓂᖅᓴᐅᕙᓕᖅᑐᑕ, ᐃᓄᐃᑦ 
ᑭᒃᑯᑐᐃᓐᓇᐃᑦ ᐃᓕᓐᓂᐊᖅᑎᑕᐅᓂᖅᓴᐅᕙᑦᑐᑎᑦ, ᐊᒻᒪᓗ ᖃᑦᑎᕆᔩᑦ ᐱᓕᒻᒪᒃᓴᖅᑎᑕᐅᓂᖅᓴᐅᕙᓕᖅᑐᓄᑦ.  

2021-ᒥᑦ ᑕᑯᓚᐅᖅᑐᑦ ᐊᒥᓲᔪᖕᓃᖅᑐᓂᒃ ᐅᖃᐅᓯᐅᔪᑦ ᑮᓇᐅᔭᓂᒃ ᐊᓯᐅᔨᓃᑦ, ᐊᒻᒪᓗ ᑮᓇᐅᔭᒥᒃ ᐊᓯᐅᔨᓂᕐᒧᑦ ᐅᓗᕆᐊᓇᕐᓂᐅᔪᖅ. 
ᐊᓯᔾᔨᐸᓪᓕᐊᓯᒪᓂᖏᑦ ᖁᓖᑦ ᐊᕐᕌᒎᓚᐅᖅᑐᓂᑦ, ᑕᑯᒃᓴᐅᑎᑦᑎᕗᑦ ᖃᑦᑏᓐᓇᕈᕆᐊᖅᓯᒪᓂᖏᖕᓂᑦ ᑮᓇᐅᔭᑦ ᐊᓯᐅᔨᔭᐅᓯᒪᔪᑦ ᐊᒻᒪᓗ ᑮᓇᐅᔭᑦ 
ᐊᓯᐅᔨᔭᐅᔪᓐᓇᖅᑐᑦ. ᑮᓇᐅᔭᒥᒃ ᐊᓯᐅᔨᓂᕐᒧᑦ ᐅᓗᕆᐊᓇᕐᓂᐅᔪᖅ ᐱᔾᔪᑎᖃᖅᑐᖅ ᐊᖏᓂᖅᓴᓄᑦ ᐃᒡᓗᕐᔪᐊᓂᒃ ᐃᓐᓄᒃᑕᐅᓯᒪᖃᑦᑕᖅᑐᓂᒃ, 
ᓲᕐᓗ ᐃᓕᓴᕐᕖᑦ, ᐃᑯᐊᓪᓚᒃᑐᖃᓚᐅᖅᑐᒥᑦ. ᑐᑭᓯᐅᒪᔾᔪᑎᒋᓂᕗᑦ ᐊᒻᒪᓗ ᑐᑭᓯᓗᒋᑦ ᐃᑭᑦᑐᒥᓃᑦ ᑭᒡᓕᓯᓂᐊᖅᑕᐅᓯᒪᓂᖏᑦ ᐊᓯᔾᔨᖅᐸᓪᓕᐊᔪᑦ 
ᐃᑲᔪᕈᑕᐅᓲᖑᕗᑦ ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊ ᑲᒪᒋᓂᖅᓴᕆᒋᐊᓕᖏᖕᓂᑦ ᖃᓄᐃᓕᐅᕈᑎᖃᖔᓕᕐᓗᑎᑦ ᐊᒻᒪᓗ 
ᐃᑭᑦᑕᐃᓕᒪᓂᕐᒧᑦ ᖃᓄᐃᓕᐅᕈᑎᒋᔭᐅᓲᑦ ᐋᖅᑭᒋᐊᕐᔫᒥᓗᒋᑦ ᑕᒪᒃᑯᐊ ᖃᓄᐃᓕᐅᖅᐸᓪᓕᐊᓂᖏᑦ ᐃᑭᑉᐸᑦᑐᑦ ᒪᓕᑦᑐᒋᑦ.  

11.1 ᐊᒥᓲᓂᖏᑦ ᐃᑭᑦᑐᒥᓂᐅᔪᑦ 

ᐊᔾᔨᙳᐊᖅ 15-ᒥ, ᑕᑯᔭᐅᔪᓐᓇᖅᑐᓂ ᐊᓪᓕᕐᒥ, ᑕᑯᒃᓴᐅᑎᑦᑎᕗᑦ ᑲᑎᓕᒫᖅᑐᒋᑦ ᐊᒥᓲᓂᖏᑦ ᐅᖃᐅᑕᐅᓯᒪᔪᑦ ᐃᑭᑦᑐᒥᓃᑦ ᖁᓖᑦ 
ᐊᕐᕌᒎᓚᐅᖅᑐᓂᑦ, ᐱᖃᓯᐅᑎᓪᓗᒋᑦ ᐊᓯᔾᔨᖅᐸᓪᓕᐊᓂᖏᑕ ᖃᓄᐃᓕᐅᖅᐸᓪᓕᐊᓂᖏᑕ ᑐᑭᓕᐊᑦᑐᖅ ᖃᑦᑎᐅᓂᖏᑦ ᒪᓕᑦᑐᒋᑦ 
ᑐᑭᓯᒋᐊᕈᑏᑦ ᑕᑯᒃᓴᐅᑎᑕᐅᓪᓗᑎᑦ ᑕᒪᒃᑯᐊ.  

ᐊᔾᔨᙳᐊᖅ 15– ᐊᒥᓲᓂᖏᑦ ᐃᑭᑦᑐᒥᓂᐅᔪᑦ 

11.2 ᐃᑭᑦᑐᖃᖅᑐᒥᓂᐅᑎᓪᓗᒍ ᐃᓅᔪᓐᓃᖅᑐᒥᓃᑦ  

ᐊᔾᔨᙳᐊᖅ 16-ᒥ, ᑕᑯᔭᐅᔪᓐᓇᖅᑐᓂ ᐊᓪᓕᕐᒥ, ᑕᑯᒃᓴᐅᑎᑦᑎᕗᖅ ᑲᑎᓕᒫᖅᑐᒋᑦ ᐊᒥᓲᓂᑦ ᐃᑭᑦᑐᖃᖅᑐᒥᓂᐅᑎᓪᓗᒍ ᐃᓅᒍᓐᓃᖅᑐᒥᓃᑦ, 
ᐋᓐᓂᖅᑐᑎᑦ ᐊᒻᒪᓗ ᐃᓅᒍᓐᓃᖅᑐᑎᑦ, ᖁᓖᑦ ᐊᕐᕌᒎᓚᐅᖅᑐᓂᑦ, ᐱᖃᓯᐅᑎᓪᓗᒋᑦ ᐊᑐᖅᑕᐅᕙᓪᓕᐊᓕᕐᓂᖏᑦ ᐊᓯᔾᔨᐸᓪᓕᐊᔪᑦ 
(ᓴᖑᖓᓂᖓ) ᑕᒪᒃᑮᓐᓄᒃ ᐋᓐᓂᖅᑐᖃᖅᑐᒥᓂᐅᔪᓄᑦ ᐊᒻᒪᓗ ᐃᓅᒍᓐᓃᖅᑐᒥᓂᐅᔪᓄᑦ ᑐᑭᓯᒋᐊᕈᑏᑦ ᑕᑯᒃᓴᐅᓪᓗᑎᑦ.  

 

ᐊᔾᔨᙳᐊᖅ16– ᐃᑭᑦᑐᖃᖅᑐᒥᓂᐅᑎᓪᓗᒍ ᐃᓅᔪᓐᓃᖅᑐᒥᓃᑦ 

24 2021−ᒥ ᐊᕐᕌᒍᑕᒫᑦ ᐅᓂᒃᑳᓕᐊᕐᒥ ᖃᓄᐃᓕᐅᕈᑕᐅᓯᒪᓗᐊᖅᑐᑦ ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊᓂ 

 

11.3 ᑮᓇᐅᔭᖅᑎᒍᑦ ᐊᓯᐅᔨᔭᐅᔪᑦ  

ᐊᔾᔨᙳᐊᖅ 17-ᒥ, ᑕᑯᒃᓴᐅᓪᓗᓂ ᐊᓪᓕᕐᒥ, ᑕᑯᒃᓴᐅᑎᑦᑎᕗᑦ ᐅᓂᒃᑲᐅᑕᐅᓯᒪᔪᑦ ᑮᓇᐅᔭᖅᑎᒍᑦ ᐊᓯᐅᔨᔭᒥᓂᐅᔪᑦ ᖁᓖᑦ ᐊᕐᕌᒎᓚᐅᖅᑐᓂᑦ, 
ᐱᖃᓯᐅᑎᓪᓗᒋᑦ ᐊᑐᖅᑕᐅᕙᓪᓕᐊᓕᕐᓂᖏᑦ ᐊᓯᔾᔨᐸᓪᓕᐊᔪᑦ (ᓴᖑᖓᓂᖓ)ᑐᑭᓯᒋᐊᕈᑏᑦ ᑕᑯᒃᓴᐅᓪᓗᑎᑦ.  

ᐊᔾᔨᙳᐊᖅ17- ᑮᓇᐅᔭᖅᑎᒍᑦ ᐊᓯᐅᔨᔭᐅᔪᑦ  

 

11.4 ᐊᒥᓲᓂᖏᑦ ᐊᓯᐅᔨᔭᐅᑐᐃᓐᓇᕆᐊᓖᑦ  

ᐊᔾᔨᙳᐊᖅ 18, ᑕᑯᒃᓴᐅᓪᓗᓂ ᐊᓪᓕᕐᒥ, ᑕᑯᒃᓴᐅᑎᑦᑎᕗᖅ ᐅᓂᒃᑲᐅᑕᐅᓯᒪᔪᑦ ᑮᓇᐅᔭᑦ ᐊᒥᓲᓂᖏᑦ ᐊᓯᐅᔨᔭᐅᑐᐃᓐᓇᕆᐊᓖᑦ ᖁᓖᑦ 
ᐊᕐᕌᒎᓚᐅᖅᑐᓂᑦ, ᓲᕐᓗᒃ ᐊᑐᖅᑕᐅᕙᓪᓕᐊᓕᕐᓂᖏᑦ ᐊᓯᔾᔨᐸᓪᓕᐊᔪᑦ (ᓴᖑᖓᓂᖓ) ᑐᑭᓯᒋᐊᕈᑏᑦ ᑕᑯᒃᓴᐅᑎᑕᐅᓪᓗᑎᑦ.  

ᐊᔾᔨᙳᐊᖅ 18– ᐊᒥᓲᓂᖏᑦ ᐊᓯᐅᔨᔭᐅᑐᐃᓐᓇᕆᐊᓖᑦ  

ᑮᓇᐅᔭᖅᑎᒍᑦ 
ᐊᓯᐅᔨᔭᒥᓃᑦ 

ᓴᓂᒨᖓᓂᖓ  
(ᑮᓇᐅᔭᖅᑎᒍᑦ ᐊᓯᐅᔨᔭᒥᓃᑦ) 

ᐊᑭᖏᑦ 
ᐊᓯᐅᔨᔭᐅᔪᓐᓇᖅᑐᑦ 

ᓴᓂᒨᖓᓂᖓ  
(ᐊᑭᖏᑦ ᐊᓯᐅᔨᔭᐅᔪᓐᓇᖅᑐᑦ) 

11.5 ᐃᑭᑦᑐᒥᓃᑦ ᑕᖅᑭᑎᒍᑦ ᖁᓖᑦ ᐊᕐᕌᒎᓚᐅᖅᑐᓂᑦ ᐊᒻᒪᓗ 2021-ᒥ 

ᐊᔾᔨᙳᐊᖅ 19, ᑕᑯᒃᓴᐅᓪᓗᓂ ᐊᓪᓕᕐᒥ, ᑕᑯᒃᓴᐅᑎᑦᑎᕗᖅ ᐅᓂᒃᑲᐅᑕᐅᓯᒪᔪᑦ ᐳᓴᓐᑎᖏᑦ ᐃᑭᑦᑐᒥᓃᑦ ᖁᓖᑦ ᐊᕐᕌᒎᓚᐅᖅᑐᓂᑦ (1387), 
ᐱᖃᓯᐅᑎᓪᓗᒋᑦ ᐊᔾᔨᒌᙱᓐᓂᖏᑦ ᐳᓴᓐᑎᑎᒍᑦ ᐃᑭᑦᑐᒥᓃᑦ ᐅᓂᒃᑲᐅᑕᐅᓯᒪᓪᓗᑎᑦ 2021-ᒥ (120).  

ᐊᔾᔨᙳᐊᖅ 19– ᐳᓴᓐᑎᖏᑦ ᐃᑭᑦᑕᒥᓃᑦ ᑕᖅᑭᑎᒍᑦ ᐊᔾᔨᒌᑎᓐᓂᖏᑦ ᑕᑯᒃᓴᐅᑎᑕᐅᔪᑦ  

12.0 ᐃᑭᑦᑐᒥᓃᑦ ᓄᓇᓕᐅᔪᓂᑦ 
 ᑕᒪᐃᓐᓂ ᐃᑭᑦᑐᒥᓂᐅᔪᑦ ᖃᐅᔨᓴᖅᑕᐅᓲᖑᕗᑦ ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊᓄᑦ ᐅᕝᕙᓘᓐᓃᑦ ᐃᑲᔪᖅᑎᖏᖕᓄᑦ 
ᓄᓇᓕᖕᓂ ᐃᑲᔪᖅᑎᖏᖕᓂᑦ. ᑕᒪᒃᑯᐊ ᐱᖃᓯᐅᔾᔨᕗᑦ ᖃᑦᑎᕆᔨᒃᑯᓐᓂᑦ ᐃᖅᑲᓇᐃᔭᖅᑎᖏᖕᓄᑦ ᐊᒻᒪᓗ ᐳᑭᖅᑕᓕᒃᑯᓐᓄᑦ ᐃᑲᔪᓲᖑᒋᓪᓗᑎᑦ 
ᓇᓗᓇᐃᖅᓯᓇᓱᐊᖅᑐᖃᖅᑎᓪᓗᒍ ᐃᑭᑦᑐᒥᓂᐅᓂᖓᑕ ᐱᔾᔪᑎᖓ ᐊᒻᒪᓗ ᓇᑭᙶᕐᓂᕐᒪᖔᖅ ᐃᑭᒋᐊᙵᖅᑐᒥᓂᖅ. 2021-ᓗᒃᑖᕐᒥ, 
ᐃᑲᔪᖅᑎᖓᑦ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐅᐸᑦᑐᒥᓂᐅᓚᐅᖅᑐᑦ ᐅᕝᕙᓘᓐᓃᑦ ᐃᑲᔪᖅᑐᑎᑦ ᖃᐅᔨᓴᖅᑐᖃᖅᑐᒥᓂᐅᑎᓪᓗᒍ 120-ᖑᔪᓂᑦ 
ᐃᑭᑦᑐᒥᓂᕐᓂᑦ ᐅᓂᒃᑲᐅᑕᒥᓃᑦ ᓄᓇᕗᓕᒫᕐᒥ, ᑕᑯᒃᓴᐅᑎᑕᐅᓪᓗᑎᑦ ᐊᔾᔨᙳᐊᖅ 20−ᒥ. 

ᐊᔾᔨᙳᐊᖅ 20– ᐃᑭᑦᑐᒥᓃᑦ ᓄᓇᓕᐅᔪᓂᑦ 
ᐃᑭᑦᑐᒥᓃᑦ ᓄᓇᓕᑎᒍᑦ 

ᓄᓇᓕᐸᐅᔭᖅ/ᓄᓇᓕᖓ ᕼᐊᒻᓚ ᐊᒥᓲᓂᖏᑦ ᐃᑭᑦᑐᒥᓂᐅᔪᑦ 
ᐃᒃᐱᐊᕐᔪᒃ 5 
ᐊᕐᕕᐊᑦ 4 

ᖃᒪᓂᑦᑐᐊᖅ 10 
ᐃᖃᓗᒃᑑᑦᓯᐊᖅ 4 
ᐃᒡᓗᓕᒑᕐᔪᒃ 1 
ᑲᖏᖅᑐᒑᐱᒃ 1 
ᓴᓪᓕᖅ 6 

ᐅᖅᓱᖅᑑᖅ 3 
ᖃᐅᓱᐃᑦᑐᖅ 0 
ᐃᒡᓗᓕᒃ 4 
ᐃᖃᓗᐃᑦ 53 
ᑭᒻᒥᕈᑦ 1 
ᑭᙵᐃᑦ 4 
ᑰᒑᕐᔪᒃ 1 

ᖁᕐᓗᖅᑐᖅ 4 
ᓇᐅᔮᑦ 3 

ᐸᖕᓂᖅᑑᖅ 2 
ᑲᖏᖅᖠᓂᖅ 1 
ᕿᑭᖅᑕᕐᔪᐊᖅ 2 
ᑲᖏᖅᖠᓂᖅ 9 
ᖃᐅᓱᐃᑦᑐᖅ 1 
ᓴᓂᑭᓗᐊᖅ 1 
ᓴᓂᕋᔭᒃ 0 
ᑕᓗᕐᔪᐊᖅ 0 
ᑎᑭᕋᕐᔪᐊᖅ 0 
ᑲᑎᓕᒫᖅᑐᒋᑦ 120 

13.0 ᒪᑐᔭᐅᓂᖓ 
ᓄᓇᕗᒻᒥ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ ᐊᓪᓚᒡᕕᐊ ᐃᒡᓗᓂᑦ ᐊᒻᒪᓗ ᐃᓅᓯᕐᒥᒃ ᐊᑦᑕᓇᖅᑐᒨᖅᑎᑦᑎᑦᑕᐃᓕᒪᑎᑦᑎᓲᖅ ᐱᕙᓪᓕᐊᒍᑎᖃᓲᕐᓗ 
ᑕᐃᒪᐃᓕᐅᕐᓂᐊᕋᒥᒃ ᓄᓇᕗᓗᒃᑖᕐᒥ. ᓴᐱᓕᔪᐃᑦᑐᑦ ᐃᖅᑲᓇᐃᔭᖅᑏᑦ ᖃᐅᑕᒫᑦᑎᐊᖅ ᐱᓪᓗᕆᒃᓴᖃᑦᑕᖅᑐᑦ, ᐃᖅᑲᓇᐃᔭᖃᑎᖃᖅᑎᓪᓗᒋᓪᓗ 
ᐃᑲᔪᖅᑐᐃᓂᐊᕐᒪᑕ ᐊᒥᓱᓂᑦ ᖃᓄᐃᓕᐅᕈᑎᒋᔭᐅᔪᓂᑦ ᐊᒻᒪᓗ ᐱᓕᕆᐊᕐᓂᑦ ᐊᓪᓚᒡᕕᐅᔪᖅ ᐱᓕᕆᐊᖃᕐᕕᒋᓲᖓᓄᑦ. ᓄᓇᕗᒻᒥ ᖃᑦᑎᕆᔨᒃᑯᑦ 
ᐊᖓᔪᖅᑳᖓᑦᑕ ᐊᓪᓚᒡᕕᐊ ᐱᐅᓯᕚᓪᓖᓐᓇᕋᓱᐊᖏᓐᓇᖅᐳᑦ ᐊᐅᓚᓂᖃᑦᑎᐊᖁᓪᓗᒋᑦ ᐊᑐᓗᐊᙱᔾᔫᒥᓗᑎᓪᓗ ᑲᒪᔾᔪᑎᒃᓴᖏᖕᓂᑦ ᖃᐅᑕᒫᑦ 
ᑲᒪᒋᒋᐊᓕᒻᒥᖕᓂᒃ ᐊᒻᒪᓗ ᖃᓄᐃᓕᐅᖃᑦᑕᖅᑐᒥᖕᓂᒃ ᐊᑦᑕᓇᙱᑦᑐᓂᑦ ᐊᕙᑎᖃᕐᔫᒥᓂᐊᕐᒪᑕ ᓄᓇᕗᒻᒥᐅᑕᐅᔪᑦ. 

14.0 ᑕᐃᒎᓰᑦ ᑐᑭᖏᑦ 
ᐱᔮᖅᑰᙱᑦᑐᒥᒃ ᐃᑭᑦᑐᑦ 

ᐱᔮᖅᑰᙱᑦᑐᒥᒃ ᐃᑭᑦᑐᑦ ᑕᐃᒃᑯᐊᖑᕗᑦ ᐃᓄᐃᑦ ᐃᑭᑎᑦᑎᒐᓱᐊᕋᑎᑦ ᓇᓗᓇᐃᖅᑕᐅᔪᓐᓇᖅᑐᓂᓗ ᑕᒪᓐᓇ ᐃᑭᑦᑐᖃᖅᑐᒥᓂᐅᑎᓪᓗᒍ 
ᐊᑉᐸᑦᑎᓪᓗᒍᓗ ᐃᑭᒋᒋᐊᙵᖅᑐᒥᓂᐅᔭᕆᐊᖃᙱᑦᑐᒥᓂᐅᑎᓪᓗᒍ. ᓇᓗᓇᐃᖅᑕᐅᔪᓐᓇᙱᑦᑎᓪᓗᒍ ᐃᓄᒃ ᐱᔮᕆᓗᓂ ᐃᑭᑎᑦᑎᓂᕐᒪᖔᖅ 
ᐅᕝᕙᓘᓐᓃᑦ ᖃᐅᔨᔭᐅᔪᓐᓇᙱᒻᒪᖔᖅ ᓈᒻᒪᒋᔭᐅᔪᒃᑯᑦ ᑲᖐᓇᖅᑐᖃᕈᓐᓃᕐᓗᓂ, ᓇᓗᓇᐃᒃᑯᓯᖅᑕᐅᓲᖑᔪᖅ ᖃᓄᖅ ᐃᑭᒋᐊᙵᕐᓂᕐᒪᖔᖅ 
ᓇᓗᓇᐃᕋᒃᓴᐅᙱᓐᓂᕋᖅᑕᐅᓪᓗᓂ.  

ᑲᑎᕝᕕᐅᔪᑦ ᐅᐸᑦᑕᐅᓲᑦ 

ᐃᒡᓗ, ᐅᕝᕙᓘᓐᓃᑦ ᐃᓚᖓᑦ, ᐊᑐᖅᑕᐅᓲᖅ ᑲᑎᕝᕕᐅᓪᓗᓂ ᐃᓄᖕᓄᑦ ᐃᓅᖃᑎᒌᓪᓗᑎᑦ, ᓂᕈᐊᖅᑕᐅᓯᒪᔪᓕᕆᓗᑎᑦ, ᐊᐅᓪᓚᕐᓗᑎᑦ, 
ᐅᑉᐱᕐᓂᒃᑯᑦ ᑐᒃᓯᐊᕆᐊᕐᓗᑎᑦ, ᐃᓅᖃᑎᒌᓪᓗᑎᑦ, ᐃᓕᓐᓂᐊᕐᕕᐅᓪᓗᑎᑦ, ᐱᙳᐊᕐᕕᐅᓪᓗᑎᑦ ᑭᐱᙳᐃᔭᕐᓗᑎᓪᓘᓐᓃᑦ ᐱᔾᔪᑎᖃᕐᓗᑎᑦ 
ᑲᑎᑦᑐᑎᑦ, ᐅᕝᕙᓘᓐᓃᑦ ᓂᕆᓂᐊᕐᓗᑎᑦ ᐃᒥᕐᓂᐊᕐᓗᑎᓪᓘᓐᓃᑦ ᓲᕐᓗ ᐃᒪᓐᓇ: ᑕᐅᑐᕋᓐᓈᕐᕖᑦ, ᑐᒃᓯᐊᕐᕖᑦ, ᓄᓇᓕᖕᓂ ᐱᙳᐊᕐᕖᑦ, 
ᐅᖃᓕᒫᒐᖃᕐᕖᑦ, ᓚᐃᓴᓐᓯᓕᒃ ᐃᒥᐊᓗᓂᑦ ᓂᐅᕕᐊᒃᓴᖃᕐᓗᓂ, ᓂᕆᕖᑦ, ᑳᐱᕐᕖᑦ, ᐃᓕᓐᓂᐊᕐᕖᑦ, ᐊᓐᓂᑭᑦᑐᐊᕐᔪᕝᕖᑦ ᐊᒻᒪᓗ ᐱᙳᐊᕐᕖᑦ 

ᓇᖕᒥᓂᖁᑎᖃᕐᓂᕐᒧᑦ ᐊᒻᒪᓗ ᐃᓄᖕᓄᑦ ᐱᔨᑦᑎᖅᑕᐅᓗᑎᑦ ᐅᐸᑦᑕᐅᓲᑦ 

ᐃᒡᓗ, ᐅᕝᕙᓘᓐᓃᑦ ᐃᓚᖓᑦ, ᐊᑐᖅᑕᐅᓲᖅ ᑮᓇᐅᔭᓂᑦ ᐊᑐᖅᑐᑎᑦ ᓂᐅᕕᕐᓗᑎᑦ ᐅᕝᕙᓘᓐᓃᑦ ᑐᒃᓯᕋᐅᑎᓕᐅᕐᓗᑎᑦ ᐱᓗᑎᓪᓗ 
ᐱᓕᕆᔨᒻᒪᕆᖕᓂᑦ ᐅᕝᕙᓘᓐᓃᑦ ᐃᓄᖕᓄᑦ ᐱᔨᑦᑎᕋᕈᑎᓂᑦ. ᓲᕐᓗ ᐃᒪᓐᓇ: ᑮᓇᐅᔭᖃᕐᕖᑦ, ᓄᔭᓕᕆᕝᕖᑦ, ᑭᒍᓐᓂᐊᖅᑏᑦ, ᐃᓅᓕᓴᐃᔩᑦ, 
ᐊᓪᓚᒡᕖᑦ, ᐊᒻᒪᓗ ᐸᓖᓯᒃᑯᑦ. 

ᑮᓇᐅᔭᖅᑎᒍᑦ ᐊᓯᐅᔨᔭᐅᔪᑦ  

ᑲᑎᓕᒫᖅᑐᒋᑦ ᐊᑭᖏᑦ ᓱᕋᑦᑐᒥᓂᐅᔪᑦ, ᑮᓇᐅᔭᖅᑎᒎᖅᑕᐅᓗᑎᑦ, ᐃᑭᑦᑐᒥᓂᐅᓂᖓᓅᖓᔪᑦ. 

ᑮᓇᐅᔭᖅᑎᒍᑦ ᖃᑦᑎᕌᕐᓂᖏᑕ ᐊᓯᐅᔨᔭᐅᔪᓐᓇᖅᑐᑦ  

ᑲᑎᓕᒫᖅᑐᒋᑦ ᐊᒥᓲᓂᖏᑦ ᐊᓯᐅᔭᐅᔪᓐᓇᖅᑐᑦ, ᑮᓇᐅᔭᖅᑎᒎᖅᑕᐅᓗᑎᑦ, ᐱᖃᓯᐅᑎᓪᓗᒍ ᑮᓇᐅᔭᖅᑎᒍᑦ ᐊᒥᓲᓂᖏᑦ ᐊᓯᐅᔭᒥᓃᑦ ᐊᒻᒪᓗ 
ᐊᑭᖏᑦ ᑕᒪᐃᓐᓂ ᐱᖁᑎᒋᔭᐅᓂᕋᖅᑕᐅᔪᑉ.  

ᐃᑯᐊᓪᓚᒧᑦ ᓴᐳᒻᒥᐅᓯᕐᓂᖅ 

ᐃᑯᐊᓪᓚᒧᑦ ᓴᐳᒻᒥᐅᓯᕐᓂᖅ ᑐᑭᓕᒃ ᓴᐳᔾᔭᐅᓗᑎᑦ ᐃᓅᓰᑦ ᐊᒻᒪᓗ ᐃᓄᐃᑦ ᐊᑦᑕᓇᖅᑕᐃᓕᒪᑎᑕᐅᓂᖏᑦ ᐊᒻᒪᓗ ᐱᖁᑏᑦ ᐃᑭᖁᓇᒋᑦ, 
ᐱᖃᓯᐅᑎᓪᓗᒋᑦ ᐋᖅᑭᓱᖅᑕᐅᓂᒃᓴᖏᑦ ᐅᐸᓗᖓᐃᔭᖅᑕᐅᓗᑎᑦ, ᐃᑭᑦᑕᐃᓕᒪᑎᑦᑎᓗᑎᑦ, ᐃᓄᐃᑦ ᑭᒃᑯᑐᐃᓐᓇᐃᑦ 
ᐃᓕᓐᓂᐊᖅᑎᑕᐅᓂᖏᑦ, ᖃᑦᑎᕆᓂᖅ, ᐊᒻᒪᓗ ᖃᐅᔨᓴᕐᓂᖅ.  

ᐃᑭᑎᑦᑎᔪᖃᖅᑎᓪᓗᒍ ᐱᔮᕆᓪᓗᑎᑦ 

ᐃᑭᑎᑦᑎᔪᖃᖅᑎᓪᓗᒍ ᐱᔮᕆᓪᓗᑎᑦ ᑕᐃᑲᓂ ᐅᕝᕙᓘᓐᓃᑦ ᐃᑭᑎᑦᑎᔪᖃᖅᑐᒥᓂᐅᑎᓪᓗᒍ ᓇᒥ ᐊᒻᒪᓗ ᖃᖓᒃᑯᑦ 
ᐃᑭᒋᐊᖃᕋᔭᙳᐊᖅᑐᒥᓂᐅᔮᖅᑎᓐᓇᒍ.  

ᓴᓇᔪᓕᕆᓂᕐᒧᑦ ᐅᐸᑦᑕᐅᓲᑦ (ᐃᑯᐊᓪᓚᓐᓂᐅᓴᓂᖅᓴᐅᓲᑦ) 

ᐃᒡᓗ ᐊᑐᖅᑕᐅᓲᑦ ᑲᑎᖅᓱᐃᓗᑎᑦ, ᓴᓇᔪᖃᕐᓗᓂ ᐋᖅᑭᒃᓱᒐᒃᓴᓂᑦ, ᓴᓇᓗᑎᑦ, ᐊᐅᓚᑦᑎᓗᑎᑦ, ᐊᒻᒪᓗ ᐋᖅᑭᒋᐊᖅᓯᓗᑎᑦ ᐅᕝᕙᓘᓐᓃᑦ 
ᑐᖅᑯᐃᓗᑎᑦ ᐱᖁᓂᑎᑦ ᐊᒻᒪᓗ ᓱᓇᒃᑯᑖᓂᑦ ᐊᒻᒪᓗ ᐊᒥᓲᓂᖏᑦ ᐃᑭᓴᕋᐃᒍᓐᓇᖅᑐᑦ ᐊᒻᒪᓗ ᐃᑯᐊᓪᓚᒃᓴᕋᐃᓲᑦ ᖄᖅᓴᕋᐃᓲᓪᓗ 
ᓱᓇᒃᑯᑖᖃᕐᕕᐅᓪᓗᓂ ᐃᒪᐃᒍᓐᓇᖅᑐᑎᑦ, ᖃᓄᐃᑦᑑᓂᖏᑦ ᐱᓪᓗᒋᑦ, ᐃᑭᓴᕋᐃᒍᓐᓇᕐᓂᕋᖅᑕᐅᔪᑦ. ᓲᕐᓗᒃ: ᐊᒥᓱᑦ ᐃᑭᓴᕋᐃᓲᑦ ᒑᓯᕈᔪᐃᑦ, 
ᑐᖅᑯᐃᕖᑦ ᓯᕐᓗᐊᓂ ᐊᑦᑕᓇᖅᑐᒨᖅᑎᑦᑎᔪᓐᓇᖅᑐᑦ, ᐃᒥᐊᓗᓕᐅᕐᕖᑦ, ᐸᓚᐅᒑᓕᐅᕐᕖᑦ, ᐱᕈᖅᑐᒥᓂᕐᓂᑦ ᑐᖅᑯᐃᕖᑦ ᓇᐸᔪᑦ, 
ᑎᒻᒥᑳᑎᑦᑎᓪᓗᑎᑦ ᐊᒥᐊᕆᕖᑦ, ᐊᒻᒪᓗ ᐸᐃᑉᐹᑦ ᐊᑐᖅᑕᐅᔪᓐᓃᖅᓯᒪᔪᓂᑦ ᐊᑐᓕᖅᑭᒃᑕᐅᔪᒃᓴᓂᑦ ᑲᒪᒋᔭᖃᕐᕖᑦ. 

ᓴᓇᔪᓕᕆᓂᕐᒧᑦ ᐅᐸᑦᑕᐅᓲᑦ (ᐃᑯᐊᓪᓚᓗᐊᕌᓗᒃᓴᕋᐃᙱᑦᑐᓂᑦ)  

ᐃᒡᓗ ᐊᑐᖅᑕᐅᓲᑦ ᑲᑎᖅᓱᐃᓗᑎᑦ, ᓴᓇᔪᖃᕐᓗᓂ ᐋᖅᑭᒃᓱᒐᒃᓴᓂᑦ, ᓴᓇᓗᑎᑦ, ᐊᐅᓚᑦᑎᓗᑎᑦ, ᐊᒻᒪᓗ ᐋᖅᑭᒋᐊᖅᓯᓗᑎᑦ ᐅᕝᕙᓘᓐᓃᑦ 
ᑐᖅᑯᐃᓗᑎᑦ ᐱᖁᓂᑎᑦ ᐊᒻᒪᓗ ᓱᓇᒃᑯᑖᓂᑦ ᐊᒻᒪᓗ ᐊᒥᓲᓂᖏᑦ ᐃᑭᓴᕋᐃᒍᓐᓇᖅᑐᑦ ᐊᒻᒪᓗ ᐃᑯᐊᓪᓚᒃᓴᕋᐃᓲᑦ ᖄᖅᓴᕋᐃᓲᓪᓗ 
ᓱᓇᒃᑯᑖᖃᕐᕕᐅᓪᓗᓂ ᐅᖓᑖᓄᑦ 50 kg/m2 ᐅᕝᕙᓘᓐᓃᑦ 1200 MJ/m2 ᓇᑎᖓᑕ ᐊᖏᓂᖓ ᐊᒻᒪᓗ ᓇᓗᓇᐃᖅᑕᐅᓯᒪᒐᓂ 
ᐃᑯᐊᓪᓚᓐᓂᐅᓴᓂᖅᓴᐅᓂᕋᖅᑕᐅᓗᓂ ᐅᐸᑦᑕᐅᓲᑦ. ᓲᕐᓗᒃ: ᓂᒡᓕᓇᖅᑐᑦ ᑐᖅᑯᐃᕖᑦ, ᓴᓇᕖᑦ ᓂᐅᕕᐊᒃᓴᐅᓂᐊᖅᑐᓂᑦ, ᖃᐅᔨᓴᕐᕖᑦ, 
ᓄᓇᓯᐅᑎᖃᕐᕖᑦ ᓴᓇᕕᐅᓲᑦ, ᐱᔨᑦᑎᕋᕐᕖᑦ, ᓯᕐᓗᐊᑦ, ᐊᒻᒪᓗ ᕿᔪᓕᕆᕖᑦ. 

ᓴᓇᔪᓕᕆᓂᕐᒧᑦ ᐅᐸᑦᑕᐅᓲᑦ (ᐃᑯᐊᓪᓚᒃᓴᕋᐃᓐᓇᙱᑦᑐᓄᑦ) 

ᐃᒡᓗ ᐊᑐᖅᑕᐅᓲᑦ ᑲᑎᖅᓱᐃᓗᑎᑦ, ᓴᓇᔪᖃᕐᓗᓂ ᐋᖅᑭᒃᓱᒐᒃᓴᓂᑦ, ᓴᓇᓗᑎᑦ, ᐊᐅᓚᑦᑎᓗᑎᑦ, ᐊᒻᒪᓗ ᐋᖅᑭᒋᐊᖅᓯᓗᑎᑦ ᐅᕝᕙᓘᓐᓃᑦ 
ᑐᖅᑯᐃᓗᑎᑦ ᐱᖁᓂᑎᑦ ᐊᒻᒪᓗ ᓱᓇᒃᑯᑖᓂᑦ ᐊᒻᒪᓗ ᐊᒥᓲᓂᖏᑦ ᐃᑭᓴᕋᐃᒍᓐᓇᖅᑐᑦ ᐊᒻᒪᓗ ᐃᑯᐊᓪᓚᒃᓴᕋᐃᓲᑦ ᖄᖅᓴᕋᐃᓲᓪᓗ 
ᓱᓇᒃᑯᑖᖃᕐᕕᐅᓪᓗᓂ ᐅᖓᑖᓄᑦ 50 kg/m2 ᐅᕝᕙᓘᓐᓃᑦ 1200 mJ/m2 ᓇᑎᖓᑕ ᐊᖏᓂᖓ. ᓲᕐᓗᒃ: ᑲᑎᖅᓱᐃᕖᑦ 
ᓂᐅᕕᐊᒃᓴᐅᓂᐊᖅᑐᓂᑦ, ᖃᐅᔨᓴᕐᕕᓂᑦ, ᑐᖅᑯᐃᕖᑦ, ᓯᕐᓗᐊᑦ, ᐊᒻᒪᓗ ᓴᓇᕖᑦ. 

ᓴᓇᔪᓕᕆᓂᕐᒧᑦ ᐅᐸᑦᑕᐅᓲᑦ 

ᐃᒡᓗ, ᐅᕝᕙᓘᓐᓃᑦ ᐃᓚᖓᑦ, ᐊᑐᖅᑕᐅᓲᑦ ᐃᓄᖕᓄᑦ ᑲᒪᒋᔭᐅᑦᑎᐊᕆᐊᓕᖕᓄᑦ ᐊᔾᔨᐅᙱᑦᑐᓂᑦ ᐅᕝᕙᓘᓐᓃᑦ ᐃᓅᓕᓴᖅᑕᐅᓗᓂ ᐃᓱᒪᒃᑯᑦ 
ᑎᒥᒃᑯᓘᓐᓃᑦ ᐊᔪᕈᑎᖃᕐᓂᖓᓄᑦ ᐅᕝᕙᓘᓐᓂᑦ ᐊᑐᖅᑕᐅᓲᑦ ᐃᓄᓐᓄᑦ ᐊᔪᖅᑐᑦ, ᐅᕝᕙᓘᓐᓃᑦ ᐱᔪᓐᓇᙱᑦᑐᑦ ᓇᖕᒥᓂᖅ 
ᐊᓐᓇᐅᒪᓇᓱᐊᕐᓗᑎᑦ ᐊᑦᑕᓇᖅᑕᐃᓕᒪᒍᑏᑦ ᐊᐅᓚᑦᑐᓐᓇᙱᓐᓂᖏᖕᓄᑦ. ᓲᕐᓗᒃ: ᐃᓐᓇᑐᖃᒃᑯᕖᑦ, ᒐᕙᒪᑐᖃᒃᑯᑦ ᐃᑲᔪᖅᑕᐅᕝᕕᖏᑦ, 
ᐃᑲᔪᖅᑕᐅᕝᕖᑦ, ᐋᓐᓂᐊᕐᕖᑦ ᐊᒻᒪᓗ ᐸᖅᑭᔭᐅᕝᕖᑦ ᓯᓂᒡᕕᖃᖅᑐᑎᑦ ᐅᖓᑖᓄᑦ ᖁᓖᑦ ᐃᓄᐃᑦ ᓯᓂᕝᕕᐅᔪᓐᓇᖅᑐᓂᑦ. 

ᓄᓇᓕᖕᓂ ᐃᑲᔪᖅᑎᐅᔪᑦ 

ᐃᓄᒃ ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂ ᐃᑲᔪᖅᑎᐅᓂᐊᖅᑐᓂ ᖃᑦᑎᕆᔨᑉ ᐊᖓᔪᖅᑳᖓᓄᑦ ᒪᓕᑦᑐᒍ ᑐᑭᒧᐊᑦᑎᑦᑎᓂᖓ ᖃᑦᑎᕆᔨᑉ 
ᐊᖓᔪᖅᑳᖓᑕ, ᐱᓕᕆᐊᖃᕆᐊᓕᒃ ᑎᓕᔭᐅᔾᔪᑎᖏᖕᓂᑦ ᐊᒻᒪᓗ ᓴᙱᓂᖏᖕᓂᑦ ᐊᑐᕈᓐᓇᖅᑐᖅ ᓴᙱᓂᖃᖅᑎᑕᐅᓂᖏᑦ ᐊᑐᕐᓗᓂᒋᑦ 
ᓄᓇᓕᖕᓂ ᐃᑲᔪᖅᑎᐅᔪᑦ ᑐᑭᖓ ᐅᖃᐅᑕᐅᓯᒪᓪᓗᓂ ᐃᑭᑦᑕᐃᓕᒪᑎᑦᑎᓂᕐᒧᑦ ᐊᑦᑕᓇᕐᔭᐃᑎᑦᑎᓗᓂ ᐱᖁᔭᖅ ᐊᒻᒪᓗ ᐊᑐᐊᒐᕋᓛᖏᑦ. 

ᓂᐅᕕᕐᕖᑦ ᐅᐸᑦᑕᐅᓲᑦ 

ᐃᒡᓗ, ᐅᕝᕙᓘᓐᓃᑦ ᐃᓚᖓᑦ, ᐊᑐᖅᑕᐅᓲᖅ ᑕᑯᒃᓴᐅᑎᑦᑎᓗᓂ ᐅᕝᕙᓘᓐᓃᑦ ᓂᐅᕕᐊᒃᓴᖃᕐᓗᓂ ᓂᐅᕕᐊᒃᓴᓂᑦ, ᐊᑐᕋᒃᓴᓂᑦ ᐅᕝᕙᓘᓐᓃᑦ 
ᐊᑐᖅᑕᐅᓲᓂᑦ. ᓲᕐᓗᒃ: ᐊᓐᓄᕌᒃᑯᕕᓖᑦ ᓂᐅᕕᕐᕖᑦ, ᑕᑯᒃᓴᐅᑎᑦᑎᓪᓗᑎᑦ ᓂᐅᕕᕐᕕᕐᔪᐊᑦ, ᓂᕿᑖᕐᕖᑦ, ᓂᐅᕕᕐᕕᕋᓛᑦ, ᓂᐅᕕᕐᕖᑦ, ᐊᒻᒪᓗ 
ᐊᒥᓱᓂᑦ ᓂᐅᕕᐊᒃᓴᖃᓲᑦ ᓂᐅᕕᕐᕖᑦ. 

ᓯᓚᒧᑦ ᐱᓪᓗᒍ ᐃᑭᑦᑐᒥᓃᑦ 

ᓯᓚᒧᑦ ᐱᓪᓗᒍ ᐃᑭᑦᑐᒥᓃᑦ ᑐᑭᓕᒃ ᐃᓄᖕᓄᑦ ᖃᓄᐃᑕᐅᒋᐊᙵᖅᑐᒥᓂᐅᙱᑦᑐᑦ, ᓲᕐᓗᒃ ᐃᑭᑦᑐᒥᓃᑦ ᑲᓪᓕᕐᒧᑦ, ᓴᔪᑉᐱᓪᓚᑦᑐᖃᖅᑐᓂ, 
ᐊᓄᕆᒧᑦ, ᐊᒻᒪᓗ ᐅᓕᕕᔾᔪᐊᖅᑐᖃᖅᑐᓄᑦ. 

ᐃᓄᐃᑦ ᐊᖏᕐᕋᖏᑦ ᓇᔪᖅᑕᐅᓲᑦ 

ᐃᒡᓗ, ᐅᕝᕙᓘᓐᓃᑦ ᐃᓚᖓᑦ, ᐊᑐᖅᑕᐅᓲᖅ ᐃᓄᖕᓄᑦ ᓯᓂᕝᕕᖃᖅᑐᑎᑦ ᑭᓯᐊᓂᓕ ᐸᐸᑦᑎᕕᐅᙱᑦᑐᓂ ᐅᕝᕙᓘᓐᓃᑦ 
ᐃᓅᓕᓴᖅᑕᐅᕝᕕᐅᙱᑦᑐᓂ ᐅᕝᕙᓘᓐᓃᑦ ᓇᖕᒥᓂᖅ ᐃᓱᒪᖅᓱᖅᑐᑎᑦ ᓇᔪᖅᑕᐅᓲᑦ. ᓲᕐᓗᒃ: ᐃᒡᓗᐃᑦ ᑲᑎᙵᐅᖅᑐᑦ, ᐃᓕᓐᓂᐊᕐᕕᒻᒥ 
ᐃᒡᓗᕈᓯᖏᑦ ᐃᓕᓐᓂᐊᖅᑎᓄᑦ, ᑐᔪᕐᒥᕖᑦ, ᐃᒡᓗᐃᑦ, ᐊᒻᒪᓗ ᑐᔪᕐᒥᕕᕋᓛᑦ.  

ᓇᓗᓇᐃᖅᑕᐅᓯᒪᙱᑦᑐᖅ ᖃᓄᖅ ᐃᑭᓐᓂᕐᒪᖔᖅ  

ᓇᓗᓇᐃᖅᑕᐅᓯᒪᙱᑦᑐᖅ ᖃᓄᖅ ᐃᑭᓐᓂᕐᒪᖔᖅ ᐃᑭᑦᑐᒥᓂᐅᓲᑦ ᖃᐅᔨᓴᖅᑕᐅᓚᐅᙱᑦᑐᑎᑦ ᓱᓕ ᐅᕝᕙᓘᓐᓃᑦ 
ᖃᐅᔨᓴᖅᑕᒥᓂᐅᒐᓗᐊᖅᑎᓪᓗᒋᑦ, ᐅᕝᕙᓘᓐᓃᑦ ᖃᐅᔨᓴᖅᑕᐅᓪᓗᑎᑦ ᓱᓕ, ᓈᒻᒪᑦᑐᓂᑦ ᑐᑭᓯᒋᐊᕈᑎᖃᙱᑦᑐᑦ ᓇᓗᓇᐃᕋᓱᐊᕐᓗᒍ ᖃᓄᖅ 
ᐃᑭᓐᓂᕐᒪᖔᖅ. ᐃᑭᑦᑐᒥᓂᐅᔪᖅ ᖃᐅᔨᓵᖑᔪᒥᓂᐅᑐᐃᓐᓇᕆᐊᓕᒃ ᓱᓕ ᐊᒻᒪᓗ ᖃᓄᖅ ᐃᑭᓐᓂᕐᒪᖔᖅ ᐅᐊᑦᑎᐊᕈ ᖃᐅᔨᔭᐅᒐᔭᙳᐊᖅᑐᓂ 
ᓴᖅᑭᖅᑐᖃᒃᑲᓐᓂᖅᐸᑦ ᐅᕝᕙᓘᓐᓃᑦ ᖃᐅᔨᔪᖃᕐᓂᕈᓂ ᓄᑖᕐᓂᑦ ᑐᑭᓯᒋᐊᕈᑎᓂᑦ.  

